
K ABUN̄ EO AN JISŌS KR AIST IM ARMEJ RO REK WOJARJAR ILO R A AN KEIN ĀLIK TATA • EPRŌĻ 2019

Ennaan in 
Kōjatdikdik im 
Lo̧mo̧o̧r eo an 

Rilo̧mo̧o̧r eo,  
peij 18

Ilo Iien Ebweer, Keememej 
Lio Emej pāleen jān Nain, 

peij 12

Al in Ijtō : Ilo “Jikun Kallib 
Ekwojarjar,” peij 24

Ekōjkan Kappukōt 
Aenōm̧m̧an im Joļo̧k Kapo, 

peij 26



K ABUN̄ 
IN EJ  PĀD 

I J IN

Reykjavík  
Iceland



	 E p r ō ļ 	 2 0 1 9  1

Kōn an libobo kōn jiņo Mount Esja itulik, 
Reykjavík, capital eo an iceland me eaibojooj, ej 
letok karuwainene eo n̄an juon āne aitokļo̧k jān 
1,000 m̧aeļ (1,609 km) jān ijo eļap ilo Europe. 
Kar jokwe ie m̧oktata jān Viking ro ilo 874 AD, 
Reykjavík ej ioļapān m̧anit, wāween mour, im 
m̧akutkut ko an kien, barāinwōt juon eo erreo 
tata, emaroro tata, im bukwon eo ejokne tata 
ilo laļ in.

Riiceland ro ruo jinointata rekar peptaij ilo 
Denmark, ilo 1851. Ejjab to rekar bar rool n̄an 
Iceland, im ilo 1853 eo branch eo jinointata ekar 
ejaak. Rainin epaakelo̧k 300 membōr ro ilo Ice-
land ilo jilu branch ko, ilo Reykjavik, Akureyri, im 
Sellfoss. Tampeļ eo epaaktata ej pād ilo London, 
England, 1,177 m̧aeļ ko (1,894 km) jān Reykjavík.

Men̄e edik oran membōr ro, Kabun̄ eo ej wōn-
m̧aanļo̧k wōt ilo an eddōkļo̧k. Kōjekdo̧o̧n apan̄ 
ko kōn an ettoļo̧k, ukook an kein katakin ko an 
Kabun̄ in, ļan̄ ko renana, im apan̄ in m̧aņit, em̧ōj 
an ritōl ro an Kabun̄ in kallim̧ur ke juon raan Ice-
land enaaj juon meram n̄an lal ko jet. Būreejtōn 
Gordon B. Hinckley (1910–2008) ekar loļo̧k Ice-
land im kakeememej membōr ro bwe rej “armej 
in ‘kōkajoor im kajoor im maron̄’ n̄an kōm̧m̧an 
men ko reļļap” (“Wonderful to Have Sweet, Good 
Land,” Church News, Sept. 21, 2002, 10).

Mijen eo an Iceland ekar ejaak ilo 1894 eo, 
bōtaab kwaļo̧k naan ekar bōjrak ilo 1914 
eo. Iceland ekar erom m̧ōttan Mijen eo an 
Denmark Copenhagen ilo 1975 eo.

Ilo 1981 eo Bok in Mormon eo kar jeje ilo 
kajin Iceland, juon kajin rejjab kōjerbale  
jabdewōt jikin ilo laļ in.

Iceland

Ilo 1977 eo, Elder Joseph B. Wirthlin 
(1917–2008), ekar juon uwaan Doulul eo 
Kein Kajuon an Jiljilimjuonn̄oul eo, ekar aje 
Iceland n̄an kwaļo̧k kōn gospel eo.



N̄e	Kwoj	Ebweer
Mour in elōn̄ an nana im em̧m̧an. Jet iien n̄e ej nana ad mour, jej kōļmen-

ļo̧kjeņ kōn ta eo Anij ej kōm̧m̧ane—etke juon Jemed eo ej iakwe emaron̄ 
kōtļo̧k bwe en waļo̧k āindein? Ļōkapokpok in emaron̄ kōm̧m̧an bwe jen kajjitōk, 
“Anij ej ke lukkuun kea kōn n̄a?”

Ilo jekjek rōt in, em̧ōj aō loe an eoon kein jipan̄:
•  Sam ko 8:4- 5: “Ta armej bwe kwōn keememej e? . . . “Bwe kwaar kōttāik e 

jidik jān enjeļ raņ, im kapālpel e kōn aiboojoj im wuj.” 
•  Jon 10:14: Ilo mour eo An ioon laļ in, Jisōs ekar kōmeļeļeik E make āinwōt 

“seperd eo em̧m̧an” im kobaik, [N̄a] ijeļā siip ko aō.”
•  Moses 1:39: En̄iin juon iaan eoon ko rem̧m̧an tata ippā me Irooj ej kwaļo̧k 

jibadbad eo An n̄an Rikanaan Josep Smith: “Bwe lo, en̄in ej jerbal eo Aō 
im aiboojoj eo Aō—n̄an kakūrm̧ool jab wabanban im mour indeeo an 
armej”—ej kōkaļļeik ikdeleel eo An ilo kōj kajojo.

•  Luk 7:11- 16: Bwebwenato in ejjab katakin kōj wōt kōn kajoor eo an Rilo̧-
mo̧o̧r eo ioon mej—iien kakeememej ilo tōre in Ijtō in—ak n̄an n̄a ej jutak 
kōn waanjon̄ak eo em̧m̧an tata kōn lukkuun jeļā eo An kōn kōj kajjojo. 
Jān aolepān kabwilōn̄lōn̄ ko an Jisōs, jejjo rej kwaļo̧k iakwe im jipan̄ eo 
āinwōt jerbal in karejar eo An n̄an lio emej pāleen ilo Nain. Ilo aō kwaļo̧k 
ilo bwebwenanto eo aō (lale peij 12), bwebwenato in ej kwaļo̧k itok limo eo 
an Rilo̧mo̧o̧r ilo im iakwe eo n̄an kajjojo kōj.

Keith J. Wilson
Associate professor, Brigham Young University

5 Em̧ōj An Jerkakpeje!
“Em̧ōj anjo̧ ioon mej; armej rej anemkwōj. Kraist eaar wiin im anjo̧!”

6 Pija ko kōn Tōmak: Bob im Lori Thurston— 
Cambodia Phnom Penh Mijen
Mijen eo aer rekar jab kōtmāne en kar āindeo, bōtaab ekar barāinwōt kōje-
raam̧m̧an er ilo wāween ko ejjeļo̧k aer kar kōtmāni.

8 Pedped in katak ko an Jerbal in Karejar: Kōm̧m̧an bwe Jerbal in Karejar 
en Lem̧ōņōņō
Juon iaan kein jipan̄ ko reļļap tata lan̄lōn̄ eo em̧ool ej waļo̧k ilo jerbal in jipan̄.

12 Ilo Iien Ebweer ko, Keememej Lio Emej Pāleen jān Nain
Jān Keith J. Wilson
Āinwōt An kar kōm̧m̧an n̄an lio emej pāleen jān Nain, Rilo̧mo̧o̧r eo enaaj 
itok n̄an kōj ilo iien ko eļap ad aikuj.

18 Lōke Lo̧mo̧o̧ren eo an Rilo̧mo̧o̧r
Jān Būreejtōn Henry B. Eyring
Irooj enaaj tōl kōj n̄an lo̧mo̧o̧ren jān melijjon̄ ko ad ilo an ļapļo̧k ad 
wāppenļo̧k.

24 Al Ilo Jikin Kallip Kwojarjar eo
Jān Tammy Simister Robinson
Rilo̧mo̧o̧r eo eaar mour im mej kōn kōj.

26 Jilu Katak ko kōn Iakwe, Lan̄lōn̄, im Aenōm̧m̧an
Jān Brian K. Ashton
Komaron̄ lo m̧ōņōņō mekarta jekjek ko am̧.

32 Ainikien Armej ro Rekwojarjar ilo Raan- ko Āliktata:  
Juon ļan̄ eaar kakkure karōk ko an juon iien m̧are; lukkuun ta mour waban-
ban in; juon al me eaar letok kōjatdikdik; juon kūr kar bōke.

36 Kōjeraam̧m̧an ko an Un̄n̄are Peid Make: Pejnej Eo Ej Eddōkļo̧k
Jān Joshua J. Perkey
Juon lawyer ekar luuji jerbal eo an bōtaab ekar lo im̧we eo ilo kūlaaj ko an 
un̄n̄are peid make eo an Kabun̄ in.

38 Im̧ōko Im̧ōd, Baam̧le ko Ad: Ļaddik eo Nejim Ej Nejin Jemedwōj Ilan̄
Jān Jerlyn Murphy
Jekdo̧o̧ņ ta ewi jon̄an ad iakwe ajri ro nejid, Anij ej iakwe er eļapļo̧k.

40 Katakin Jodikdik ro im Ajri ro Reddikļo̧k: Jelm̧ae Būrom̧ōj
Kūltōn ko n̄an jipan̄ ajri ro nejūm̧ en̄jake aenōm̧m̧an.

Jodikdik ro

50 
Ekkatak kilen am̧ kōjerbal kōje-
raam̧m̧an in petriak eo am̧, kwon 
im̧we n̄an jino Mantin Ijtō ko 
rekāāl, im pukōt aenōm̧m̧an eo 
n̄an kwe make im  
ro jet n̄e kwoj 
riiti ennaan eo 
an allōn̄ in.

Ajri ro
Ekkatak eļapļo̧k kōn etke jej 
kam̧m̧oolol kōn Ijtō jān riit 
kōn Jisōs Kraist, Pinmuur eo An 
im Jerkakpeje 
eo, im ta meļe-
ļeir n̄an kōj.

Ilo Kūlin Bok eo
Iaļ eo n̄an Emmeōs, 

Jān Wendy Keller.

Kein Riit eo Ekadu

Jāk jen ko

KOBBAN

Rūm̧m̧an Ded ro

42 
Kōn aolep kālet ko jej jelm̧ae 
im jokālet ko rej 
ukōt mour jej kōm̧-
m̧ani, ekōjkan ad jeļā 
jeļā jej  ļoor Karōk 
eo an Anij n̄an kōj? 
Riiti bwebwenato eo 
an allōn̄ in kōn bōk 
revelesōn.

KWAĻO̧K BWEBWENATO KO ILO DIGITAL WŌT

Liaona i lo Digital

KŪRTOK KŌM
Email e tok kajjitōk ko am̧ im ļōmņak ko n̄an  
liahona@ ldschurch .org.

Jilkintok bwebwenato ko am̧ me rej kōļapļo̧k 
tōmak ilo liahona .lds .org ak jilkinļo̧k ilo mail n̄an:
Liahona, floor 23
50 E. North Temple Street
Salt Lake City, UT 84150- 0023, USA

liahona .lds .org facebook .com/ liahona Gospel Library App eo

Kwoj ke Mour Kōn Gospel eo ilo Jimettan Bōro?
Jān Chakell Wardleigh
Ta m̧ool in oktak eo ikōtaan erom poub ilo  
Kabun̄ in im erom niknik ilo gospel eo?

KAPPUKŌT EĻAPĻO̧K
Ilo Gospel Library app eo im ilo liahona .lds .org, 
komaron̄ in:

• Pukōt bok eo ekāāl.

• Lo bwebwenato ko ilo digital wōt .

• Pukōt bok ko im̧aanļo̧k.

• Jilkinļo̧k bwebwenato ko am̧ im kakobaba eo.

• Wiaiki ak leļo̧k juon menin leļo̧k wiaiki.

• Kōkm̧anm̧anļo̧k ekkatak kōn kein jerbal ko ilo 
digital.

• Kwaļo̧k bwebwenato ko rem̧m̧an tata ippam̧ im 
pija ko.

• Downloadi ak būriini bwebwenato ko.

• Ron̄jake bwebwenato ko rem̧m̧an tata ippam̧.

Kemourur M̧ajōļ in Jetob ko Am̧
Jān Aspen Stander
N̄an bōbrae m̧ōjņo̧ļo̧k eo an naan in kamo̧o̧l eo ad, jej 
aikuj jab bōjrak ilo ad kalōk m̧ajōļ in jetob ko ad.

Ilo am̧ kakeememej Rilo̧mo̧o̧r eo ilo Ijtō in, 
komaron̄ etal n̄an lds .org/ go/ 4195 n̄an lale 
jin̄a ko raiboojoj im naan in kam̧ool ko jān 
Rijjilōk ro kōn em̧m̧an ko an Rilo̧mo̧o̧r eo me 
rekar kōm̧m̧an bwe Pinmuur im Jerkakpeje eo 
An ren tōprak.

aar Jerkakpeje!  
Eaar Jerkakpeje!
Kwaļo̧k kōn juon ainikien 
lem̧ōņōņō.

Em̧ōj an rōļo̧k jān jilu raan in an kalbuuj;
Kōm̧m̧an bwe aolepān laļ in en lan̄lōn.
Em̧ōj anjo̧ ioon mej; armej rej anemkwoj.
Kraist em̧ōj an anjo̧.

(“Ear Jerkakbije!” Al ko Al in Ajri, nō. 41.)

E

P I J A  K O  K Ō N  T Ō M A K

Bob im Lori Thurston
Rekar jerbal ilo Cambodia  
Phnom Penh Mijen eo

Ilo mijen eo aerro jino in tata ippān doon, 
Bob im Lori Thurston rekar katak bwe jerbal 
in karejar eo eļap meļeļe in emaron̄ bōk jikin 
jekdo̧o̧n apan̄ ko an kajin im m̧anit ilo aer 
oktak kōnke kōj aolep jej ajri ro Nejin Anij.
LESLIE NILSSON, RIPIJA

LO EĻAPĻO̧K
Kappukot elōn̄ļo̧k Pija ko rej kwaļo̧k 
kōn tōmak ilo lds .org/ go/ 18

Bob:
Juon raan kōm̧ro kar ron̄ ainikien 

kōjan̄jan̄ eļļaaj, im kōm̧ro kar lo juon em̧ 
nuknuk kar kajutake. Ilo Cambodia, meļeļe 
in menin emaron̄ lōn̄ eņ ej m̧are n̄e ejjab 
juon em̧ōj an mej.

Lori:
Kōm̧ro kar jeļā tokālik ke juon kōrā eo 

ļalem ak jilijno nejin ajri ej kab mej. Ļeo 
pāleen ekar jab pād. Ajri ro rej kab rūj im 
kile bwe eo jinier em̧ōj an mej.

Juon nejin leddik eaar kanooj ļap an 
jan̄. Jān juon rukook, leddik eo ekar ba, “N̄a 
rūtto tata. Epād ippā aolep rein jatū. Ijjab 
jeļā ta eo inaaj kōm̧m̧ane.”

Ikar kanooj atbakwōje. Ta eo bwe in 
jab? Leddik in ejkab mej jinen. Ikar kōnono 
n̄an e ilo kajin pālle im ba, “Ijeļa ke kwojjab 
maron̄ meļeļe ta kein ij ba, ak N̄aij kallim̧uri 
eok bwe kwonaaj bar loe jinōm̧. Enaaj 
em̧m̧an. Kobban makeļo̧k iaam̧.”

Ekanooj lōn̄ en̄jake ko āinwōt in raar 
letok n̄an kōm juon ekkejel eo ainjuon 
ippān armej in Cambodia ro.

J et iien ad kapukōt m̧ōņōņō ilo mour in 
emaron̄ āinwōt ettōr ioon juon treadmill ko. 
Jej ettōr im bar ettōr im āinwōt jejjab pād 

jabdewōt jikin. N̄an jet, ļōmņak eo kōn jerbal in 
karejar n̄an ro jet ej āinwōt bar kobaiktok eļap-
ļo̧k n̄an kōm̧m̧ane.

Bōtaab Jemedwōj Ilan̄ ekōņaan bwe jen en̄ja-
ke lan̄lōn̄ eo im ekar ba n̄an kōj “bwe armej ren 
kar, bwe ren maron̄ m̧ōņōņō” (2 Nipai 2:25). Im 
Rilo̧mo̧o̧r eo ekar katakin bwe jerbal in karejar 
n̄an ro jet ej m̧ōttan eo eaorōk n̄an wāween bōk-
tok lan̄lōn̄ n̄an mour ko ad im mour ko an ro jet.

Ta In Lan̄lōn̄?
Lan̄lōn̄ em̧ōj kar kōm̧ļeļeik āinwōt “juon en̄-

jake eo eļap an jejjōt im lem̧ōņōņō.” 1 Em̧ōj an 
Rikanaan ro an raan kein āliktata kar kōmeļeļe-
ik kōn ia eo lan̄lōn̄ ej itok jāne in wāween bōke. 
“Lan̄lōn̄ eo jej en̄jake edik ejjab ļap an ippān 
jekjek ko an mour ko ad im aolep men n̄an 
kōm̧m̧ane kōn kalimjōk mour ko ad,” Būreej-
tōn Russell M. Nelson ekar ba. “. . . Lan̄lōn̄ ej 
itok jān im kōn [ Jisōs Kraist]. E ej unjen aolep 
m̧ōņōņō.” 2

Jerbal	ilo	iakwe	ej	bōktok	lan̄lōn̄	n̄an	jim̧ōr	rileļo̧k	eo	im̧	ribōk	leen	eo.

Pedped in Katak ko an Jerbal in Karejar

KŌM̧M̧AN	BWE	
JERBAL	IN	KAREJAR	EN 
Lem̧ōņōņō

Jerbal in Karejar ej Bōktok Lan̄lōn̄
Ke Liai ekar bōk leen wōjke in mour eo, an ekar obrak 

“eļap otem ļap lan̄lōn̄” (1 Nipai 8:12). Ikdeleel eo an im̧aan 
tata ekar n̄an jake leen wōjke in ippān ro ej iakwe er.

M̧ōņōņō eo ad n̄an jerbal in karejar n̄an ro jet emaron̄ 
bōktok kain lan̄lōn̄ rōt in n̄an kōj im n̄an er. Rilo̧mo̧o̧r eo ekar 
katakin rikaļoor ro an bwe leen eo jej bōktok n̄e jej ekkeijel 
Ippān ej jipan̄ kōj bōktok tarlep in lan̄ļōn̄ eo (lale Jon 15:1- 
11). Kōm̧m̧ane jerbal eo An kōn jerbal im pukōt n̄an bōktok 
ro jet n̄an E emaron̄ juon en̄jake eo elan̄lōn̄ (lale Luk 15:7; 
Alma 19:9; Katak im Bujen ko 18:16; 50:22). Jemaron̄ en̄jake 

lan̄lōn̄ in jekdo̧o̧n n̄e jej jelm̧ae jum̧ae im en̄taan (lale 2 Korin 
7:4; Kolosse 1:11).

Rilo̧mo̧o̧r eo eaar kwaļo̧k n̄an kōj waanjon̄ak eo eweppān 
bwe juon iaan un ko reļļap tata an lan̄lōn̄ em̧ool ilo mour in 
ej pād ilo jerbal in jipan̄. N̄e jej jerbal in karejar n̄an ro jeid im 
jatid āinwōt Rilo̧mo̧o̧r eo, kōn iakwe eo an Kraist im iakwe ilo 
būruōd, jemaron̄ en̄jake lan̄lōn̄ eo eļapļo̧k jān baj lem̧ōņōņō.

“Ilo an kaorok [ jerbal in karejar eo] kōn bōro ko rem̧ōņō-
ņō, jenaaj . . . epaakeļo̧k n̄an eromļo̧k armej in Zāion im jenaaj 
en̄jake lan̄lōn̄ eo ejej uwaan ippān ro me jaar jipan̄ er ilo iaļ eo 
an rikaļoor,” kar katakin jān Sister Jean B. Bingham, Bureej-
ton eo Eutiej an Doulul eo an Kora ro.3

Pedped in Katak ko an Jerbal in Karejar

JERBAL	IN	KAREJAR	EN 
Lem̧ōņōņō

JUON UNJEN LAN̄LŌN̄ EM̧OOL
Rilo̧mo̧o̧r eo ekar kwaļo̧k n̄an kōj waanjon̄ak eo 
eweppān tata bwe lan̄lōn̄ eo em̧ool ilo mour in 

maron̄ bōke jān jerbal in jipan̄.

Ekōjkan Ad Maron̄ Kōm̧m̧an Bwe Jerbal in 
Karejar En Lem̧ōņōņō?

Elōn̄ wāween ko n̄an bōktok eļapļo̧k lan̄lōn̄ n̄an jerbal in 
karejar ko ad. Erkein jet ļōmņak ko.

1. Meļeļe kōn jibadbad eo am̧ ilo jerbal in karejar. Ebooļ 
un ko n̄an jerbal in karejar. Ilo jem̧ļo̧kin, kijejeto ko ad rej 
aikuj juon wōt ippān jibadbad eo an Anij “n̄an kakūrm̧ool 
jab wabanban im mour indeeo an armej” (Moses 1:39). Ilo 
ad bōk kūr eo an Būreejtōn Russell M. Nelson n̄an jipan̄ ro 
jet ilo iaļ in bujen eo, jemaron̄ lo lan̄lōn̄ ilo ad bōk kuņaad 
ilo jerbal eo an Anij.4 (Kōn elōn̄ļo̧k m̧eļeļe ko kōn jibad-
bad eo an jerbal in karejar, lale “Ministering Principles: 
The Purpose That Will Change Our Ministering,” in the 
January 2019 Liaona.

2. Kōm̧m̧an bwe jerbal in karejar en kōn armej ro im jab 
kōn eddo ko. Būreejtōn Thomas S. Monson ekar kakeeme-
mej kōj “Jab kōtļo̧k ņa mejļan juon jorrāān en aorōkļo̧k 
jān juon armej n̄an iakwe.” 5 Jerbal in karejar ej kōn iakwe 
armej ro, ejjab kōn kōm̧m̧ani men ko. Ilo ad eddōkļo̧k n̄an 
iakwe ilo ejja wāween eo Rilo̧mo̧o̧r eo eaar, enaaj ļapļo̧k ad 
jedmatmate lan̄lōn̄ eo me ej itok jān jerbal n̄an ro jet.

3. Kōm̧m̧an bwe jerbal in karejar en ļam waan. Elder M.  
Russell Ballard Ripnej Jenkwan Būreejtōn eo an Doulul eo 
an Jon̄oulru Rijilōk ro, ej jiron̄ kōj, “Men ko reļļap rej ļami 
kōn men ko reļam waan im iddik. . . . Jerbal ko ad reddik im 
reļem waan kōn jouj im jerbal in jipan̄ renaaj ļapļo̧k jidik kōn 
jidik n̄an juon mour eobrak kōn iakwe n̄an Jemedwōj Ilan̄, 
wujlepļo̧k n̄an jerbal eo an Irooj Jisōs Kraist, im juon en̄jake 
an aenōm̧m̧an im lan̄lōn̄ kajjojo iien jej kappukōt doon.” 6

4. Joļo̧k edodo eo jān jerbal in karejar eo. Ejjap am̧ eddo 
n̄an jerbale lo̧mo̧o̧r eo an bar juon. Menin ej ikōtaan armej 
eo wōt im Irooj. Eddo eo ad ej n̄an iakwe er im jipan̄ er 
jepļaakļo̧k n̄an Jisōs Kraist, eo ej aer Rilo̧mo̧o̧r.

Jab Karum̧wijļo̧k Lan̄lōn̄ eo ilo  
Jerbal in Jipan̄

Jej iien armej rej m̧akoko in kajjitok kōn jipan̄ eo 
rej aikuji, kōn menin lelok jipan̄ eo ad emaron̄ men 
eo de eo rej aikuji. Ak kipel kōj make ioon armej ro 
ejjab uwaak eo, barāinwōt. Kajjitōk mālim m̧okta 
jān jerbal in karejar ej juon ļōmņak em̧m̧an.

Elder Dieter F. Uchtdorf jān Doulul eo an Riji-
lōk ro Jon̄oulruo ekar jiron̄ kōj kōn juon jinen eo 
ejjeļo̧k pāleen eo im ekar nan̄inmej in bok—im ajri 
ro nejin rekar bar po. M̧weo ekijon̄ ejjeļo̧k ettoon ie 
ekar pok im ettonoon. Ekar būjin kōnno im nuk-
nuk ettoon.

Ilo iien eo me liin ekar lukkuun eddodo, kōrā ro 
ilo Doulul eo an Kōrā ro raar kōļaļļaļ ilo kōjām eo 
an. Rekar jab ba, “Kab kōjjeļļaik kōm n̄e kwoj aikuj 
jipan̄.” Ke raar lo jekjek eo, raar kajju kōm̧m̧an jerbal.

“Raar karōk pok jaļjaļ eo, bōktok meram im 
meļak n̄an m̧weo, im kar kūrļo̧k juon m̧ōttaer n̄an 
bōktok jet m̧ōn̄ā ko eaar ļap aikuji. Ke raar ilo 
āliktata kadedeļo̧k jerbal eo aer im kar kwaļo̧k naan 
in iak- iakwe ko aer, raar ilo̧k jān m̧am̧a in edik kōn 
dān in kāmjaaļaļ—dān in kāmjaaļaļ in kam̧m̧oolol 
im iakwe.” 7

Rileļo̧k eo im armej eo ej bōk rej jim̧ōr en̄jake 
māņāāņ in lan̄lōn̄.

Kōļapļo̧k Lan̄lōn̄ ilo Mour eo Am̧
An ļapļo̧k lan̄lōn̄, aenōm̧m̧an, im laudin̄din̄ jemaron̄ 

kōļapļo̧k ilo mour ko ad, an ļapļo̧k ad m̧ōņōņō in maron̄ 
kwaļo̧k ippān ro jet ilo ad jerbal in karejar. Lan̄lōn̄ ej itōk jān 
Jetōb Kwojarjar eo (lale Galetia 5:22 and Katak im Bujen ko 
11:13). Ej juon men eo jemaron̄ jar kake (lale Katak im Bujen 
ko 136:29). Erkein rej jejjo ļōm̧ņak ko n̄an kōļapļo̧k lan̄lōn̄ eo 
ilo mour ko ad make:

1. Bwini kōjeraam̧m̧an ko am̧. Ilo am̧ etale mour eo am̧, je 
ilo jōnōļ eo am̧ men ko me em̧ōj an Anij kōjeraam̧m̧an eok 
kaki.8 Je men ko rem̧m̧an ipeļaakūm̧.9 Lukkuun lale ta ko 
remaron̄ bōbrae eok jān am̧ en̄jake lan̄lōn̄ eo im je wāween 
ko n̄an ņa mejļan ak kōkōm̧anm̧anļo̧k am̧ meļeļe kake. Ilo 
tōre in iien Ijtō in, bōk iien n̄an pukōt eļapļo̧k ekkejel eo 
ippān Rilo̧mo̧o̧r eo (lale Katak im Bujen ko 101:36).

2. Kaminene kalimjōk kiiō im kile en̄jake ko an ro jet. 
Emaron̄ pidodoļo̧k an lan̄lōn̄ tōpar eok ilo iien kōļmen-
ļo̧kjeņ ko remeļak.10 Lukkuun rōn̄jake ta ko me rej bōktok 
lan̄lōn̄ eo n̄an kwe (lale 1 Korin 16:15). Kattoļo̧k eok jān 
mitia ko emaron̄ aorōk n̄an kaminene kalimjōk kiiō im kile 
en̄jake ko an ro jet.11

3. Jab keidi eok make. Em̧ōj kar ba bwe keidi ej lan̄lōn̄ an 
riko̧o̧t eo. Paul eaar kakkōl bwe ro rej “ke rej jon̄e er ippān 
doon im keidi er n̄an doon, re jab mālōtlōt” (2 Korin 10:12).

4. Kappukōt revelesōn ko an juon make. Rilo̧mo̧o̧r eo 
kar katakin: “Eļan̄n̄e kom̧ naaj kajjitōk, kom̧ naaj bōk 
revelesōn ioon revelesōn, jeļāļo̧kjeņ ioon jeļāļo̧kjeņ, bwe 
kom̧in maron̄ jeļā mennin ittino ko im mennin aenōm̧m̧an 
ko—men ko rej bōktok m̧ōņōņō, men eo ej bōktok mour 
indeeo” (Katak im Bujen ko 42:61).

Juon Kūr n̄an Jerbal
Ewi wāween am̧ kōļapļo̧k lan̄lōn̄ eo kwoj loe ilo mour eo 

am̧ jan jerbal in karejar? ◼

Pedped in katak ko ilo bwebwenato in maron̄ jerbali n̄an 
m̧akūkūt ko aolep raan bōtaab kōttōpar eo an ej n̄an 
jipan̄ ro jeid im jatid me rej jerbal in karejar ilo kijejeto ko 
aer n̄an kōjeraam̧m̧an kajjojo armej im baam̧le ko me rej 
eddoik er.

Jān Keith J. Wilson
Associate Professor an Ancient Scripture, Brigham Young University

J et iien ilo em̧m̧an ko im nana ko an mour, jemaron̄ en̄jake bwe Anij ejjab luk-
kuun niknik ilo mour ko ad raan n̄an raan. Jon̄ok ko ad rain wōt kam̧ōkm̧ōk 
im jab kalimomo. Ejjab kanooj lōn̄ oktak ko, im jet iien epen n̄an kwaļo̧k 
juon eria ijo Anij eaar kajju pād ie ilo jekjek ko ad. Jabdewōt iien ij ioon 
en̄jake kein kōn likjab ilo mour eo aō make, emakijkij aō ļōmņak kōn juon 
kōrā ilo Kallim̧ur Ekāāl me emaron̄ in kar en̄jake wāween in. Ejjeļo̧k etan 

liin ilo jeje ko rekwojarjar bōtaab kar jeļā kajien kōn etan bukwōn eo an im kadkad jān 
jekjek eo an ilo m̧are.

Kōrā in ej eo me emej pāleen jān Nain, im rikwaļo̧k eo wōt Luk ekar je bwebwenato 
eo an ekabwilōn̄ļōn̄. N̄an n̄a liin ej jutak kōn kajoor eo an Rilo̧mo̧o̧r eo nan kōm̧m̧an 
jerbal in karejar ekkar n̄an kajjojo im wāween an pukōtļo̧k ro rej ebweer, armej ro 
bajjōk ilo jukjuk in pād eo An. Bwebwenato in ej kōmeļeļeik menin eļan̄n̄e Anij ejeļā 
kajied im kea kōn kōj.

Juon kōmeļeļe kōn kabwilōn̄lōn̄in jān Luk jebta 7 ej kwaļo̧k an Jisōs kabōjrak juon 
iien kallib im komour juon em̧m̧aan em̧m̧an ded jān mej. Ak elōn̄ļo̧k men ko n̄an meļe-
ļe kōn jikin in ilo bwebwenato in. Ilo aolep kabwilōn̄lōn̄ ko, ak eļaptata kōn menin, 
eaorōk n̄an lukkuun meļeļe kōn jekjek in. Ilo aō katakin ilo Brigham Young Univerity 
Jerusalem Center, inaaj kwaļo̧k n̄an eok jet ļōm̧ņak jān n̄a make kōn kabwilōn̄lōn̄ in.

Ilo Iien Ebweer ko, Keememej Lio  

Eļaptata n̄e jej en̄jake bwe ejjeļo̧k rej keememej kōj ak 
likjap in lale kōj, jej aikuj keememej: Jisōs eaar itōk n̄an 
jipan̄ lio emej pāleen ilo iien an aikuj, innām Enaaj itok 
ippād barāinwōt.

Emej pāleen jān Nain

Nain ej juon jikin ekkat m̧ōn̄ā eo edik ilo tōre 
eo an Jisōs, atartar wōt ilo Mount Moreh, me ej 
kwaļo̧k turear in Jezreel Valley eo. Bukwōn eo 
make ekar jenolo̧k jān iaļ eo em̧ōj kōm̧m̧ane. N̄an 
deļo̧n̄e ej juon wōt iaļ. Ilo tōre eo an Jisōs, jikin 
jokwe in ekōn dik im jeram̧ōl, im eļakkar baj āin-
dein wōt jān jino in. Ilo jet iien ilo bwebwenato 
in, bukwōn in ewor 34 em̧ im 189 armej.1 Rainin 
ej jukjuk in pād an emaron̄ 1,500 armej ro.

Luk ej jino bwebwenato eo an kōn kwaļo̧k 
bwe Jisōs eaar pād ilo Capernaum raan eo m̧okta 
im ekar kōmour rijerbal in Centurion eo (lale 
Luk 7:1- 10). Innām jej katak bwe “raan eo ālkin” 
(eoon 11; kakobaba ko), Rilo̧mo̧o̧r ekar etal n̄an 
bukwōn eo ņa etan Nain, kobaļo̧k jarlepju in 
rikaļoor ro an. Karōk in elukkuun aorōk. Caper-
naum ej pād ilo tuean̄ in parijet in Lom̧aļo in 
Galilee, 600 ne (183 m) ilaļ in dān. Nain emaron̄ 
30 m̧aiļ ko (48 km) irōk in Capernaum ilo 700 ne 
(213 m) ilōn̄ in dān, āindein ebōk tallōn̄ eo ebwe 
an pen n̄an Nain. N̄an maron̄ etal n̄an jān Caper-
naum n̄an Nain, emaron̄ bōk emaron̄ diktata 
juon n̄an ruo raan ko. Ejjab to ekar bōk 10 awa 
in an juon kurub in jodikdik ro jān BYU Jerusa-
lem Center eo n̄an etal ilo iaļ in ioon iaļ ko repij. 
Meļeļe in bwe Jisōs emaron̄ kar jerkak ilo jima-
rok tata ak bolen etetal ilo bon̄ n̄an kar tōpar iien 
kallib eo “raan eo ālkin.” 2

Ilo an kar Kraist tōparļo̧k bukwōn in ālkin 
etetal ilo iaļ eo, juon likao emaron̄ 20 an iiō 3 rej 
ineek nam̧ōj tak ilo juon eran kein kallib. Luk 
ej ba bwe likao in kar nejin juon kōrā eo emej 
pāleen emake wōt, im jet rimāletlet ro rej ukōt 
naan in Greek eo n̄an kwaļo̧k bwe liin ejjeļo̧k bar 
ineen lo̧jien.4 Juon jarlepju ej etal ippān liin ļo̧k 
ilo iien in ekabūrom̧ōjm̧ōj n̄an baam̧le in.

Em̧ōj ad jeļā bwe n̄e ej mej juon nejid ļaddik 
enaaj kabūrom̧ōjm̧ōj n̄an jabdewōt, ak ļōmņak 
kōn men ko ejelot liin emej pāleen. Naaj kar ta 
meļeļe in ilo mour in iiaio, mour in jetob, im 
ikijeen jāān n̄e emej pāleed im ejjeļo̧k naaj ribōk 

Nazareth

Nain

G A L I L E E
Capernaum

jem̧ļo̧k ko ilo Israel iien ko etto? M̧anit eo ilo 
Kallim̧ur M̧okta, kar menin tōmak bwe n̄e ļeo 
pālele ej mej m̧okta jān an bwij wōļā, ej juon 
kokalle ej ekajet in jerawiwi eo an Anij. Āindein, 
jet rekar tōmak bwe Anij ekar letok kaje ioon 
liin emej pāleen. Ilo bok in Ruth, ke ekar mej 
pāleen Naomi ilo iiō ko redik, elotaan, “Irooj 
eaar kōnnaan ṇae eō, im Eo E kajoor potata Ear 
kejorrāān eō” (Ruth 1:21, International Standard 
Version eo).5

Menin ekar jab metak ilo jetōb wōt im en̄ja-
ke, ak liin emej pāleen jān Nain ekar bar jelm̧ae 
apan̄ ikijeen jāān—em̧ool jelm̧ae kole.6 Ilo iien 
m̧are, juon kora rej karōkļo̧k n̄an baam̧le eo an 
ļeo pāleen n̄an kōjparoke ikijeen jāān. Eļan̄n̄e ļeo 
emej, innām kōrā eo enaaj pād ilo kōjpārok eo an 
ļaddik m̧aanje eo nejin. Kiiō bwe m̧aanje eo nejin 
liin emej pāleen im ļaddik eo de eo nejin eaar 
mej, liin eaar epaak an maat an jāān. Eļan̄n̄e ļad-
dik eo nejin ekar 20 jima an iiō, kōrā in emaron̄ 
kar topar lukopen iiō in mour eo an, jokwe ilo 
juon bukwōn edik jikin kallib ettoļo̧k, im kiiō lo 
e make ilo jetōb, ikitōltōl, im an ejjeļo̧k an jāān.

Jejjōt in wōt iien eo ke armej in bukwōn eo 
rej ineektok ļaddik eo n̄an kalbwini, Jisōs eaar 
tōpar iien eo im kar “būromōj kake kōrā eo” 
(Luk 7:13). Ilo m̧ool, menin emaron̄ in kar 
tarpok eo eļaptata an Luk. Jisōs ekar en̄jake 
aikuj in eļap an liin emej pāleen. Bōlen ekar 

emmej aolepān bon̄ōn eo im bukwelōlō ilo pedped eo an 
ettoon, im akweļap n̄an Jemedwōj Ilan̄ n̄an jeļā etke. Bōlen 
ekar bar lōn̄ an kajjitōk ikkijien etke Ej kōtļo̧k bwe en to 
wōt an mour ioon laļ in. Ak bōlen liin ekar lukkuun mijak 
kōn en̄jake in ajimakeke eo me enaaj kar jelm̧aeiki. Jejjab 
jeļā. Bōtaap jejeļā bwe Rilo̧mo̧o̧r eo ekar m̧ōkaj im etal jān 
Capernaum, me emaron̄ in kar bōk juon etetal eo eaitok 
kitien ilo bon̄ōn eo bwe En marōn̄ tōparļo̧k iien kallib eo 
m̧okta jān aer kūlbwin ānbwin eo ilo bwidej.

Aaet, ke Ekar lo dān in kemjaļaaļ iturin mejen lio ilo an 
etetal ilikin m̧akūtkūt eo, Jisōs eaar en̄jake eļap būromōj kōn 
liin—ak ej waļo̧k bwe būrom̧ōj in an ej itok jān en̄jake ko eaar 
en̄jaki m̧oktaļo̧k jān An “kar” tōpar tok iien kallib eo. Ekar 
tōkeakļo̧k im pād ijo ilo iien eo kōrā in eaar aikuji.

Jisōs ekar ba n̄an lio emej pāleen bwe en “jab jan̄” (eoon 
13). Ilo an jab mijak kōn jab erreo eo in jekjek eo an ilomej eo, 
Eaar “jibwe tābōļ eo po̧o̧k in ānbwin eo ej pād ie” im jarplep-
ju eo eaar “bōjrak aer makūtkūt.” Innām ekar ba, “Likao eņ, 
n̄aij ba n̄an eok, Jerkak.

“Im eo ear mej eaar jerkak, im jino kōnono. Im [ Jisōs] 
eaar bokļo̧k n̄an ippān jinen” (eoon 14- 15). Ekkā, armej ro 
ilo bukwōn eo im rikaļoor ro an Jisōs rekar lukkuun ļo̧kjen 
aer ilo an būrom̧ōj eo aer oktak n̄an lan̄lōn̄. Aolepāer raar 
“nebar Anij, im ba, juon rikanaan eļap em̧ōj an waļo̧k ilu-
bulijid” (eoon 16). Ak kabwilōn̄lōn̄ in ekar kōn jepļaaktok 
eo an juon jetōb eo eļap aikuji. Jisōs eaar jeļā bwe juon men 
eaar kanooj bōd kōn kōrā in—juon eo me kar kōjaorōke ilo 
m̧anit eo aer. Jekjek eo an liin ekar kurļo̧k kōn jipan̄ eo An 
em̧ōkaj, jekdo̧o̧n eļan̄n̄e Eaar aikuj in ilo̧k ettoļo̧k n̄an pād 
ijo ilo iien eo ejejjet ilo tōre eo ejejjet. Eaar jeļā kōn jekjek 
eo eļap me eaar aikuji, im Eaar m̧ōkaj an itok. Būreejtōn 
Thomas S. Monson (1927- 2018) eaar kōnono kōn m̧ool eo 
ke ekar ba, “Juon raan, n̄e jej reilikļo̧k kōn ta ko jej watōki 
bwe rej jide ilo mour ko ad, jenaaj kile bwe bōlen rejjab jide 
men ko.” 7

Kiiō, ilo an kar jekjek in kaketak, ej aikuj erom juon 
bwebwenato in Baibōļ eo eļapļo̧k jān an em̧m̧an n̄an kōj. Ej 
kam̧ool menin ke ejjab jide bwe Jisōs eaar jeļā kōn kōrā in 

N̄an alooje pijaan Baibōļ 
in “Widow of Nain,” loļo̧k 
lds .org/ go/ 041917.

ejeram̧ōl, eatajinamjen, im ejojoļāār. Eļap tata 
n̄e jej en̄jake bwe ejjeļo̧k rej keememej kōj ak 
likjap in lale kōj, jej aikuj keememej: Jisōs eaar 
itōk n̄an jipan̄ lio emej pāleen ilo iien an aikuj, 
innām Enaaj itōk n̄an ippād barāinwōt. Ilo 
kakobaba, katak eo kein karuo jemaron̄ bōk jān 
waanjon̄ak eo an Rilo̧mo̧o̧r eo ej kōn aorōk eo 
an leļo̧k peid n̄an kōjeraam̧m̧an ro ibelaakud. 
Elōn̄ ilo doulul eo am̧ renaaj ebweer jān iien 
n̄an iien. N̄e komaron̄ ba ļo̧k n̄an er kōn “Sister 
in Nain” im wāween an Irooj kar jeļā ilo jejjōt 
apan̄ eo an im an ebweer, emaron̄ ukōt bon̄ 
n̄an raan. Kemeemej kar etale eo an Būreejtōn 
Spencer W. Spencer (1895–1985): “Anij ej karon̄ 
kōj, im ej lale kōj. Ak ekkā an waļo̧k jān bar 
juon armej eo me ej kake aikuj ko ad.” 8

Jān aolepān kabwilōn̄lōn̄ ko an Jisōs ilo iien 
An ioon laļ in, n̄an n̄a, jet rej meanwōd im ten-
kwadikļo̧k ilo An jerbal in karejar n̄an lio emej 
pāleen jān Nain. Ej kakeemej kōj ke ewōr tokjad 
n̄an E im bwe Ej jāmin naaj meļo̧kļo̧k kōj. Jejjab 
maron̄ meļo̧kļo̧k men jab in. ◼

KAKEEMEMEJ KO
 1. Lale E. Mills, Census of Palestine 1931: Population of 

 2. Lale S. Kent Brown, The Testimony of Luke (2015), 364.
 3. Lale Brown, The Testimony of Luke, 365.
 4 Lale Brown, The Testimony of Luke, 365.
 5 Ilo Aiseia 54:4, Irooj eo ej ba n̄an lio emej pāleen 

Israel bwe liin  “epan bar keememej jook eo [an] 
jojoļāār” (Ukook kāāl kajin pālle)

 6 Lale Brown, The Testimony of Luke, 365.
 7 Thomas S. Monson, in Joseph B. Wirthlin, “Lessons 

Learned in the Journey of Life,” Liaona, Māe 2001, 38.
 8. Teachings of Presidents of the Church: Spencer W. Kimball 

(2006), 82.

N̄an ro iaad em̧ōj an ro rejitōnbōro jako, iaļ eo im̧aan emaron̄ in kabūruom̧ōj-
m̧ōj im ajimakeke—em̧ool eļapļo̧k n̄an ro ejjeļo̧k aer jeļā im naan in kam̧ool an 
Pinmuur eo im Jerkakpeje eo an Rilo̧mo̧o̧r Jisōs Kraist. Kwoj keememej ke ruo 

iaan Rikaļoor ro An repere ilo iaļ eo ļo̧k n̄an Emmaus. Irooj jerkkakpeje eaar kepaak-
ļo̧k er im kajjitōk etke rej būrom̧ōj. Luk ej letok uwaak eo n̄an kōj:

“Im re ba n̄an E, Kōn Jisōs ri Nazeret e, eo Ri Kanaan e kajoor ilo jerbal im naan 
im̧aan Mejān Anij im armej otemjej:

“Im kōjkan pris ro reḷap im irooj ro am raar ketak E bwe ren liaakḷọk E ñan mej, im 
raar debwāāl E.

“A kōm ar katmāne bwe E eo Enaaj lọmọọren ri Israel” (Luk 24:19- 21).
Jej bōk kaenōm̧m̧an jān jeļā im naan in kam̧ool eo a bwe eaar E eo eaar lo̧mo̧o̧ren 

Israel. Eaar E eo eaar “[rupi]” to ko an mej” (Mosaia 15:23). Eaar E eo eaar erom̧ 
“leen eo ṃoktata iaan ro rej kiki”  (1 Korint 15:20). Eaar E eo eaar kōm̧m̧an bwe en 
pidodo an bujen ko an tampeļ bwe ren liāpe kōj indeeo n̄an ro jej “iakwe er jān eto, 
im eto aer mej!” 1

Jān Būreejtōn 
Henry B. Eyring
Rikapilōklōk eo 
Kein Karuo ilo 
Būreejtōnji eo  
Kein Kajuon

LŌKE		 
LO̧MO̧O̧REN	EO	AN  
Rilo̧mo̧o̧r
Pimuur im Jerkakpeje eo an Rilo̧mo̧o̧r eo kar leļo̧k n̄an 
E kajoor eo n̄an kōkajoorļo̧k kōj ilo mālijjon̄ ko ad ak 
lomo̧o̧ren kōj jāni.

Ilo tōre in iien Ijtō in, ikōņan kwaļo̧k jidik 
m̧ōttan ennaan eo jān nokon eo iaar kwaļo̧k 
jejjo iiō remootļo̧k kōn kajoor in lo̧mo̧o̧ren eo 
an Rilo̧mo̧o̧r. Eaar kōkajoorļo̧k eō ilo aō kar 
kōpooje im kwaļo̧ke. Ij jar bwe enaaj kōkajoor-
ļo̧k eok ilo am̧ riiti.

Rilo̧mo̧o̧r eo Ejeļā Būrom̧ōj ko Ad
Mour em̧ōkaj an jem̧ļo̧k n̄an jet im ālik tata 

n̄an aolepād wōj. Kajjojo iaad enaaj mālijjon̄e jān 
jelm̧ae mej eo an ro rejitōnboro ippād.

Raan eo ļo̧k juon iaar ioon juon em̧m̧aan 
ijjan̄in kar loe jān iien eo ke lio pāleen eaar mej. 
Ekar juon iien ejide bwe in ioone im bwebwenato 

ippān ilo juon iien iiaio im aļete. Eaar ettōn̄ 
dikdik ke ekar jibadōktok eō. Keememej mej eo 
an lio pāleen, iaar iak kanooj in kōkōm̧anm̧an aō 
iakweik: “Ejet am̧ pād?”

Ettōn̄ dikdik eo eaar jako, mejān eaar jino 
tutu, im eaar unoojdikdiktok, kōn ellowetak 
eļap, “Em̧m̧an aō pād. Bōtaab eļap an pen.”

Eļap an lukkkuun in pen, āinwōt an elōn̄ 
iaami jeļā im aolepād wōj naaj jeļā juon iien. 
M̧ōttan eo epen tata kōn māllijon̄ in ej n̄an jeļā ta 
eo n̄an kōm̧m̧ane kōn būrom̧ōj eo, ajimakeke eo, 
im mej eo me jemaron̄ en̄jake āinwōt elan̄n̄e juon 
m̧ōttan ānbwinid em̧ōj an jako. Būrom̧ōj emaron̄ 
eddāp āinwōt juon metak eo ekutkut an waļo̧k. 

Im n̄an jet, emaron̄ in lōn̄ en̄jake ko an illu im 
kalijōkļo̧k.

Pinmuur im Jerkakpeje eo an Rilo̧mo̧o̧r eo ele-
ļo̧k kajoor n̄an E bwe en lo̧mo̧o̧ren kōj jān mālli-
jon̄ rōt in. Jān en̄jake eo An, Eaar itok im jeļā kōn 
aolep būrom̧ōj ko ad. Emaron̄ kar jeļā kaki jān 
im̧we eo an Jetōb, bōtaap Eaar kāālet n̄an jeļā jān 
en̄jaki kōn E make. Bwebwenato eo in:

“Im lo, Enaaj ļotak jān Meri, ilo Jerusalem eo 
ej āneen ro jemād, enaaj juon virgin, juon jāpe e 
aorōk im kar kāālete, eo naaj kalur e im etta jān 
kajoor in Jetōb Kwōjarjar, im keotak juon ļaddik, 
aaet, em̧ool Nejin Anij.

“Im Jisōs enaaj wōnmaanļo̧k, en̄taan kōn 
metak ko im kaen̄tanaan ko im kapo ko otemje-
ļo̧k; im bwe naan eo en maron̄ kūrm̧ool eo kar 
ba e enaaj bōk ioon metak ko im nan̄inmij ko an 
armej ro an.

‟Im Enaaj bōk ioon mej, bwe E en maron̄ kōt-
ļo̧k tok to rej lukwōj armej ro An; im Enaaj bōk 
Ioon m̧ōjņo̧ ko aer, bwe buruōn ren maron̄ obrak 
kōn tiriam̧o, ekkar n̄an kanniōk, bwe En maron̄ 
jeļā ekkar n̄an kanniōk ekōjkan jipan̄ armej ro 
An ekkar n̄an m̧ōjņo̧ ko aer.” (Alma 7:10–12).

Armej ro rem̧m̧an ibeļaakūm̧ renaaj kajjieon̄ 
n̄an m̧eļeļe kōn būrom̧ōj eo am̧ ilo jako eo an 
juon eo ejitōnbōro. Remaron̄ en̄jake būrom̧ōj 
kōn ippāer make. Rilo̧mo̧o̧r eo ejjab m̧eļeļe wōt 
im en̄jake būrom̧ōj eo am̧ ak barāinwōt ej en̄jake 
būrom̧ōj ko am̧ make me kwe wōt kwoj en̄jaki. 
Im eweppān An jeļā kwe. Ejeļā kōn būruōm̧.

Karuwaineneik Jetōb Kwojarjar eo
Rilo̧mo̧o̧r eo emaron̄ jeļā ewi iaan men lōn̄lōn̄ 

ko komaron̄ kōm̧m̧ane me enaaj jejjet tata n̄an 
eok ilo am̧ karuwaineneik Jetōb Kwojarjar eo 
n̄an kaenōm̧m̧an im̧ kōjeraam̧m̧an eok. Ejeļā ia 
eo em̧m̧an tata n̄an am̧ ijjino. Jet iien enaaj kōn 
jar. Jet iien enaaj kōn etal im kaenōm̧m̧an bar 
juon. Ijeļā kōn juon kōrā emej pāleen eo ewōr an 
nan̄inmej in kōm̧ōjņo̧ļo̧k eo eaar im̧we n̄an loļo̧k 

bar juon kōrā eo emej pāleen. Ikar jab pād ijo, ak ij lukkuun jeļā bwe Irooj 
eaar im̧we juon rikaļoor etiljek n̄an pukōtļo̧k bar juon im kōn menin ekar 
maron̄ jipan̄ erro jim̧ōr.

Elōn̄ wāween ko Rilo̧mo̧o̧r eo emaron̄ jipan̄ ro rej būrom̧ōj, kajjojo iaaer 
rekkar n̄an er. Bōtaab komaron̄ jeļā bwe Emaron̄ im enaaj kōm̧m̧ane ilo 
wāween eo me ekkar tata n̄an ro rej būrom̧ōj im ro ibeļakier. Juon men 
emakijkij n̄e Anij ej lo̧mo̧o̧ren armej jān būrom̧ōj ej bwe rej en̄jake ettā 
boro āinwōt ajri ro Im̧aan Mājen. Juon waanjon̄ak em̧m̧an kōn kajoor in 
tiljek ettā bōro eo  ej itōk jān mour eo an Job (lale Job 1:20–22). Bar juon 
men emakijkij, eo Job ekar barāinwōt pād ippān, ej eddāp in tōmak eo an 
ilo kajoor in Jerkakpeje eo an Rilo̧mo̧o̧r (lale Job 19:26).

Jenaaj aolep jerkakpeje, ekoba ro rejitōnboro ippam̧ me remej. Bar 
ippān doon eo ad ippāer ejjamin naaj wōt elaudin̄din̄ bōtaab ippān ānbwin 
ko me ejjamin naaj bar mej ak rūttoļo̧k ak erom m̧ōjņo̧ ilo kajjiōk.

Ke Rilo̧mo̧o̧r eo eaar waļo̧kļo̧k n̄an Rijjilo̧k ro An ālkin Jerkakpeje eo, 
Ekar jab kaenōm̧m̧an wōt er ilo aer būrom̧ōj ak barāinwōt aolepādwōj ro 
raar būrom̧ōj. Eaar kaenōm̧m̧an er im kōj ilo wāween in:

“Aenōm̧m̧an en pād ippemi. . . .
“Lo peiū im neiū, bwe en̄in ej N̄a: jibwe iō, im lale; bwe juōn jetōb ejje-

ļo̧k kanniekin im diin, einwōt ami lale iō ewōr” (Luk 24:36- 39).
Irooj emaron̄ im̧we kōj n̄an pukōtļo̧k kōn kajoor in lo̧mo̧o̧ren eo jān 

būrom̧ōj eo ad ilo wāween eo ekkar tata n̄an kōj. Jemaron̄ kāālet n̄an jerbal 
n̄an ro jet n̄an Irooj. Jemaron̄ kam̧ool kōn Rilo̧mo̧o̧r eo, kōn gospel eo An, 
kōn jepļaaktok eo an Kabun̄ eo An, im kōn Jerkakpeje eo An. Jemaron̄ 
kōjparok kien ko An.

Aolep kāālet kein rej karuwaineneik Jetōb Kwojarjar eo. Ej Jetōb 
Kwojarjar eo emaron̄ kaenōm̧m̧an kōj ilo wāween ko rekkar n̄an kōj. Im 
jān im̧we eo an Jetōb, emaron̄ wōr ippād juon naan in kam̧ool kōn Jer-
kakpeje eo im juon kōļmenļo̧kjeņ ealikar kōn bar ippān doon eo eaibooj 
epād im̧aan. Iaar en̄jake kaenōm̧m̧an eo ke iaar reilaļļo̧k n̄an jebwe in lōb 
eo an juon eo iaar jeļā kajien—juon eo ijeļā bwe imaron̄ ilo juon iien ilju 

Rilo̧mo̧o̧r eo ekar jeļā limō  

ko ad kōn im̧we eo an Jetōb eo,  

ak Ekar kālet bwe En jeļā  

kōn en̄jake eo An make  

kōn men kein

jekļaj jibwe ilo peiū. Jeļa kōn menin, iaar jab 
bōk kaenōm̧m̧an eo jān būrom̧ōj ak barāinwōt 
obrak kōn iakwe eo kōtmene kake.

Eļan̄n̄e armej in edik en kar mour n̄an iien 
eo ekeke mo̧o̧j, en kar aikuj lo̧mo̧o̧ren eo ilo bar 
juon kain māllijon̄ ko. Liin enaaj kar māllijon̄e 
n̄an tiljek wōt n̄an Anij ilo apan̄ ko an kanniōk 
im jetōb me rej itok n̄an aolep. Mekarta ānbwin 
eo ej juon kōm̧anm̧an eo eaiboojoj, kojerbale wōt 
ej juon men epen me mājlijon̄e kōj aolep. Aolep 
rej aikuj en̄taan jān nan̄inmej im men ko rej 
waļo̧k jān rūttoļo̧k.

“Kwon Ettā”
Kajoor in lo̧mo̧o̧ren eo jān māllijon̄ ko ad 

em̧ōj an bōk jikin. Ej jerbal ilo ejja wāween eo 
wōt an lo̧mo̧o̧ren eo jān māllijon̄ eo mej ej itōk 
ilo jelm̧ae mej an ro rejitōnbōro. Āinwōt an 
lo̧mo̧o̧ren jab in ejjab aolep iien men bwe mour 
an eo ejitōnbōro en mour wōt, lo̧mo̧o̧ren eo jān 

māllijon̄ ko jet emaron̄ jab kōm̧akūtļo̧k er. Irooj 
emaron̄ jab letok aenōm̧m̧an eo m̧ae iien jej 
kōļapļo̧k tōmak n̄an kōm̧m̧ane kāālet ko renaaj 
bōktok kajoor eo an Pinmuur eo n̄an jerbal ilo 
mour ko ad. Ejjab aikuji bwe jān jab itok limo eo 
bōtaab jān iakwe eo n̄an kōj.

Juon unin tōl n̄an bōk kajoor in lo̧mo̧o̧ren eo an 
Irooj jān jum̧ae ilo mour kar leļo̧k n̄an Thomas B. 
Marsh, ekar Būreejtōn eo an Doulul eo an Rijilōk 
ro Jon̄oulruo. Eaar pād ilo māllijon̄ ko reppen, im 

Komaron̄ jeļā bwe  

Rilo̧mo̧o̧r eo emaron̄ im 

enaaj jipan̄ ilo iien ko 

reppen ilo wāween eo me 

em̧m̧antata n̄an ro rej 

limō im kōn ro ipeļaakier

M
EĻ

EĻ
E	
JĀ

N
	S

IP
 E

O
 E

JE
JB

W
ĀB

W
E,
	JĀ

N
	Y
O
N
G
SU

N
G
	K
IM

,	P
IJA

	E
O
	E
AO

RŌ
K	
JĀ

N
	H

AV
EN

	L
IG

H
T	
LI
G
H
T



	 E p r ō ļ 	 2 0 1 9  23

Irooj Eaar jeļā enaaj kar jelm̧ae elōn̄ļo̧k. En̄iin ekar 
kapilōk eo n̄an e me ij bōk n̄an n̄a make im ij lewaj 
n̄an eok: “Kwōn kōttāik eok; im Irooj am Anij 
enaaj tōl eok kōn peim, im lewōj n̄an eok uwaak 
n̄an jar ko am” (Katak im Bujen ko 112:10).

Irooj iien otemjej ej kōņaan tōl kōj n̄an lo̧-
mo̧o̧ren kōn ad eromļo̧k jim̧we. Menin ej aikuji 
ukweļo̧k. Im bwe ebōk ettā boro. Kōn menin ial 
eo n̄an lo̧mo̧o̧ren ej iien otemjej aikuji ettā n̄an 
an Irooj maron̄ tōl kōj kōn pein ia eo Ekōnan 
bōkļo̧k kōj ilo jorrāān ko ad im etal wōt n̄an 
ekwojarjar eo.

Māllijon̄ ko remaron̄ kōm̧m̧an illu ak ebweer. 
Ettā bōro eo me kwe im n̄a ej aikuji n̄an an Irooj 
tōl kōj kōn pein ej itok jān tōmak. Ej itok jān 
tōmak bwe Anij ej lukkuun mour, bwe Ej iakwe 
kōj, im bwe ta eo E ej kōņaan—epen āinwōt 
maron̄ in—naaj iien otemjej em̧m̧an tata n̄an kōj.

Rilo̧mo̧o̧r eo eaar kwaļo̧k n̄an kōj ettā boro. 
Em̧ōj am̧ riiti ekōjkan An kar jar ilo Jikin Kallib 
Gethsemane ke Eaar en̄taan kōn juon mālljon̄ 
ilo etad eļapļo̧k jān maron̄ eo ad n̄an keidi ak 
n̄an bōke, ak em̧ool n̄an n̄a n̄an kōmeļeļ in. Kwoj 
keememej jar eo An: “Jema, eļan̄n̄e kwōn kōņaan, 
Kwōn bōkļo̧k kab in jān eō: a enjab ankil aō 
ankilaam̧ wōt.” (Luk 22:42).

Eaar jeļā im lōke Jemen Ilan̄, Elohim eļap. 
Eaar jeļā bwe Jemen eaar kajoor- pōtata im jouj 
n̄an indeeo. Nejin Jitōnbōro ekar kajjitōk ilo 
naan ko rettā— āinwōt ajri ro redik—bwe kajoor 
in lo̧mo̧o̧ren eo n̄an jipan̄ E.

Bōk Peran im Kaenōm̧m̧an
Eo Jemen eaar jab lo̧mo̧o̧ren Nejin jān joļo̧k 

māllijon̄ eo. N̄an jeraam̧m̧an ko ad Eaar jab kōm̧-
m̧ane, bōtaab Eaar kōtļo̧k an Rilo̧mo̧o̧r eo kade-
deļo̧k mijen eo an Eaar itok n̄an kōm̧m̧ane. Aeet 
jemaron̄ indeeo bōk peran eo im kaenōm̧m̧an eo 
jān ad jeļā kōn jipan̄ eo Jemen eaar letok:

“Im juon enjeḷ ej weaaktok ñan E jān lañ, im 
kakajoor E.

“Im ilo An en̄taan Ej kaļapļo̧k An jar: im An menokadu āinwōt eļap 
pilin̄lin̄ in bōtōktōk e wōtlo̧k ioon bwidej.

“Im ke Ej jerkak jān jar im itok ñan ro rū kaḷoran, Ej lo aer kiki kōn 
būroṃōj,

“Im E ba ñan er, Etke koṃij kiki? Koṃwin jerkak im jar bwe koṃwin 
jab deḷọñ ilo kapo” (Luk 22:43–46).

Rilo̧mo̧o̧r eaar jar kōn lo̧mo̧o̧r. Ta eo Eaar letok eaar jab juon deoor jān 
māllijon̄ ko bōtaab kaenōm̧m̧an eo ebwe n̄an eļļā jāne ilo aiboojoj.

Kean̄ eo An n̄an rikaļo̧o̧r ro An, ro er make raar māllijon̄, ej juon unin 
tōl n̄an kōj. Jemaron̄ jokāālet n̄an ļoor e. Jemaron̄ jokāālet n̄an jerkak im 
jar ilo tōmak eļap im ettā. Im jemaron̄ ļoor kain̄ eo kar kobaik ilo bok in 
Mark: “Koṃwin jerkak, jen etal” (Mark 14:42).

Jān menin, em̧ōj kapilōk eok n̄an eļļā jān māllijon̄ ko an mour in kanni-
ōk im jetōb an mour. Kwonaaj aikuji jipan̄ eo an Anij ālkin am̧ kōm̧m̧ane 
aolep men ko komaron̄e kōn kwe make. Kōn menin jerkak im etal, bōtaab 
bōk jipan̄ eo An ilo iien eo em̧ōkaj tata, jab kōttar an ļapļo̧k jorrāān eo 
innām kwoj kab kajjitōk kōn lo̧mo̧o̧ren.

Ij kwaļo̧k n̄an kom̧ aō kam̧ool ekwojarjar bwe Anij Jemen ej mour im ej 
iakwe eok. Ijeļā men jab in. Karōk in m̧ōņōņō eo An eweppān, im ej juon 
karōk in mōņōņō. Jisōs Kraist ekar jerkakpeje, āinwōt ad enaaj barāinwōt. 
Eaar en̄taan bwe E en maron̄ jipan̄ kōj ilo aolep māllijon̄ ko ad. Eaar kōļļa 
wōņāān jerawiwi ko ad im ro aolep ajri ro nejin Jemedwōj Ilan̄ bwe jān 
maron̄ bōk lo̧mo̧o̧r jān mej im jerawiwi.

Ijeļa bwe ilo Kabun̄ eo an Jisōs Kraist, Jetōb Kwojarjar eo emaron̄ itok 
n̄an kaenōm̧m̧an im n̄an karreoik kōj ilo ad ļoor M̧aajta eo. Kōm̧m̧an bwe 
kwon bōk kaenōm̧m̧an eo An im jipan̄ eo ilo iien am̧ aikuj, ilo aolep idajon̄-
jon̄ ko im māllijon̄ ko an mour eo am̧. ◼
Jān juon kōnono ilo juon nokon, “Kajoor in Lo̧mo̧o̧ren eo” kar kōm̧m̧ane ilo Brigham Young  
University ilo Janwōde 15, 2008 eo.

Jisōs Kraist ekar kōļļāiki wōņāān ko n̄an 

aolep jerawiwi ko im n̄an ajri ro otemjej 

nejin Jemedwōj Ilan̄ bwe jen maron̄ bōk 

lo̧mo̧o̧r jān mej im jerawiwi.

K e iaar juon rijikuuļ in kaļōj, eaar ļap aō 
kōļmenļo̧kjeņ kōn ilju im jakļaj eo aō. 
Ke iaar tōpar ilju im jekļaj eo—m̧eļeļe in 
mour ālkin kaļōj—Iaar katak jilu katak ko 
raorōk me raar kōm̧m̧ane juon oktak eļap 

ilo mour eo aō. Ikōņaan kwaļo̧k katak kein ippāmi kōn 
kōjatdikdik eo bwe eban aitok ami katak kaki āinwōt kar 
n̄a. Remaron̄ jipān̄ eok kappukōt eļap lan̄lōn̄ ilo mour in—
im tokālik bōk mour indeeo ippān Jemedwōj Ilan̄.

1. Kappukōt Mōņōņō eo, Aenōm̧m̧an eo, im Jetōb 
Kwojarjar eo

Iaar ioon lio pāleō, Melinda, ke ij pād ilo iiō eo kein 
karuo in kaļōj, enan̄in jiljino allōn̄ ko ālkin aō kar ro̧o̧l jān 
mijen eo aō. Ekar m̧ōkaj aō jeļā bwe iaar kōņaan m̧areiki 
Melinda. Melinda, mekarta, eaar jab wōr an ejja en̄jake in. 
Ekar jab m̧ae ļalem iiō ko tok ālik ke ekar āliktata bōk juon 
uwaak bwe enaaj kar “EM̧M̧AN” eļan̄n̄e ekar m̧areiki eō.

Jān Brian K. Ashton
Rikakpilōklōk eo Kein Karuo  
ilo Būreejtōni eo Eutiej an  
Jabōt Jikuuļ

Jilu	Katak	ko	kōn	
Iakwe,	Lan̄lōn̄,	 
im	Aenōm̧m̧an
Ļoor bun̄tōn nee kein remaron̄ kōm̧-
m̧ane juon oktak eļap ilo mour eo am̧ 
im jipan̄ eok en̄jake leen ko an Jetōb.

Ium̧win iiō ko ļalem, Eaar juon iaan mālle-
jon̄ ko reppen ilo mour eo aō. Iaar jeļā wōn eo 
ij aikuj m̧areiki, im Jetōb eo eaar kōketak eō, 
bōtaap iaar jab maron̄ topar kottopar eo.

Ejjab to ālkin aō kar kadiwōjļok, Melinda 
eaar kāālet n̄an etal n̄an mijen—ilo jidik in, iaar 
tōmak, n̄an etal ettoļo̧k jān n̄a. Eaar wōr iien 
ko ke eaar pād ilo mijen ke iaar jab m̧ōņōņō 
kōnke iaar kalimjōk wōt ta eo eaar ejjeļo̧k ippa. 
Mekarta, iaar katak jān jeje ko rekwojarjar im jar 
aolep raan, jerbal in jipan̄ ilo Kabun̄, im kajjieon̄ 
kōm̧m̧ani men ko me rej boktok Jetōb Kwojarjar 
eo n̄an mour eo aō.

Juon jibbon̄ tata in, juon Jabōt jibbon̄ eluuk-
kun in m̧ōļo ilo Minneapolis, Minnesota, USA, 
ke iaar ettōr n̄an juon kweilo̧k an Kabun̄ in, iaar 
lōm̧ņak, “Ij aikuj in kar jab m̧ōņōņō  kiiō. Āin-
wōt ejjeļo̧k men ej ilo̧k ilo wāween eo ikōņaan. 
Bōtaab ijjab m̧ōņōņō. Ij en̄jake ao m̧ōņōņō ilo 
ejjeļo̧k tōmak!”

Kiiō, ekōjkan aō maron̄ m̧ōņōņō eļan̄n̄e n̄aij 
en̄jake ta eo, n̄an n̄a, eaar juon mālijjon̄ epen?

Uwaak eo loe ilo Galatia 5:22- 23: “A leen 
Jetōb, yokwe , lan̄lōn̄, aenōm̧m̧an, meanwōd, 
jouj, em̧m̧an, tiljek, ineem̧m̧an, jatōr.”

Kōnke iaar kōm̧m̧ane men ko raar boktok 
Jetōb n̄an mour eo aō, iaar en̄jake iakwe eo an 
Anij. Iaar en̄jake lan̄lōn̄ im aenōm̧m̧an. Emaron̄ 
in kar aitok aō en̄taan im n̄aij m̧ōņōņō wōt.

An lōn̄ iakwe, lan̄lōn̄, aenōm̧m̧an ilo mour ko 
ad, ilo baam̧le ko ad, im m̧are ko ad rejjab itok 
jān an lōn̄ m̧wōd em̧ killep, wa ko rem̧m̧an, nuk-
nuk ko rekāāl tata, tōprak ilo jerbal ak jabdewōt 
bar men ko jet laļ in ej ba rej bōktok m̧ōņōņō. 

Ilo m̧ool, kōnke en̄jake in iakwe, lan̄lōn̄ im 
aenōm̧m̧an rej itok jān Jetōb, en̄jaki ejjeļo̧k 
an ļo̧k ilo jekjek ko ad ilo kanniōk.

Jouj im meļeļe ke n̄aij jab ba bwe jān 
aolep iien m̧ōņōņō ak bwe jekjek ko ad ilo 
kanniōk rejjamin kōm̧m̧an bwe jen m̧ōņō-
ņō. Ilo mool, Eļan̄n̄e jejjab edjon̄e meo̧, 
jejamin jeļā tōn̄al (lale Katak im Bujen ko 
29:39; bar lale Moses 6:55).

Jej aikuj apan̄ jet iien. N̄an kakobaba, 
jet jekjek ko ilo ānbwin im kōlmenļo̧kjen 
remaron̄ kōm̧m̧an ad en̄taan im kōm̧m̧an 
bwe en pen ad en̄jake Jetōb eo. Ak eļan̄n̄e 
jej kajjieon̄ bwe en pād Jetōb eo ilo  mour 

Ilo am̧  

kōm̧m̧ani  

men dikdik  

ko im lōke  

en̄taan  

eo an  

Jisōs Kraist,  

komaron̄  

lo iakwe,  

lan̄lōn̄,  

im aenōm̧m̧an  

jekdo̧o̧n ta  

jekjek ko am̧.

kein ad im jej lōke Anij, jemaron̄, aolep, m̧ōņōņō.
Ij kam̧ool jān en̄jake aō make ke menin em̧ool. Jān en̄jake eo aō ke Melin-

da eaar pād lo mijen eo an, Ij kile ke eļan̄n̄e n̄aij kōm̧m̧ani men ko Jetōb ej 
bōktok n̄an mour eo aō, ekoba kāālet n̄an tōmak im bōk men ko me renaaj 
tōprak ekkar n̄an an Anij kōņaan, ekkā aō m̧ōņōņō (lale Jekab 3:2).1

2. Jab Po ilo Menin M̧oņ ko
Setan ej letok m̧oņ kein n̄an pinej jenkwan aolep men Anij ej kōm̧m̧ani 

n̄an kajjieon̄ kapok kōj. Mekarta an Setan kajjieon̄ bwe jen reel, Rilo̧mo̧o̧r 
eo ej katakin kōj bwe “wōjke eo enana [ejamin] le kōn leen ko rem̧m̧an.” 
(3 Nipai 14:18). Kōnke Setan ej wōjke eo enana, ejjap maron̄ kōm̧m̧an bwe 
jen en̄jake “iakwe, lan̄lōn̄, aenōm̧m̧an, meanwōd, jouj, em̧m̧an, tōmak, 
ineem̧m̧an, [im] kōmmaanwa” (Galetia 5:22- 23). ijello̧kin, Setan ekōņaan 
kōm̧m̧an bwe jen liejļōļ (lale 2 Nipai 2:27).

Innām ta eo Setan ej kōm̧m̧ane? Ej kajjieon̄ m̧oņe kōj.
Juon m̧ōtta, juon eo ebun̄bun̄, kar m̧oņe. Eo m̧ōtta eaar jerbal in mijine-

de im kar juon mijinede eo em̧m̧an. Ke eaar ro̧o̧ltok jān mijen eo an, eaar 
kōņaan kommani aolep men dikdik ko me rekar bōktok Jetōb eo n̄an mour 
eo an im kar kōkajoor e ilo mijen eo an. Im ilo jidik iien, eaar kōm̧m̧ani.

Ijo wōt ke, eaar elolo m̧ōttan, elōn̄ iaaer raar mijenede ro raar jepļaaktok 

jān mijen, rej itok n̄an jar kajjojo Jabot ak tuli-
kun m̧ōn jar eo rej mour āinwōt an laļ in mour. 
Āinwōt rekar m̧ōņōņō. Rekar kōm̧m̧an men ko 
“relimo”. Im wāween mour ko aer ekar jab bōk 
eļap jerbal āinwōt mour eo an.

Jidik kon jidik eaar bōjrak an kōm̧m̧ani men 
dikdik ko me rekar bōktok kajoor in jetob ilo 
mijen eo an. Eaar wōr wōt an naan in kam̧ool, 
bōtaab eaar ba n̄an n̄a ke eaar kōjem̧ļo̧ke, 
“Eļan̄n̄e ij pād wōt ilo kweilo̧k ko an Kabun̄ 
in, iaar em̧m̧an wōt—Ij pād ilo iaļ eo.” Mekar-
ta, eaar ba, “Ilo jetōb, iaar jab niknik.” 2 Ilo an 
kar mour āinwōt an laļ in in mour, juon kāālet 
ebwōd eaar tōl n̄an bar juon, im ejjab to eaar 
bōro̧ro.

Kāālet ko an rebōd āliktata rekar tōpar e. Eaar 
jab m̧ōņōņō, im eaar jeļā. Jeraam̧m̧an, eo m̧ōtta 
eaar kile ke kar lorak ilo m̧oņ, im eaar ukweļo̧k.

Bwebwenato in an ej kalikkar bwe jekdo̧o̧n eo 
em̧m̧an tata iaad emaron̄ ļorak ilo m̧oņ. Dedeen 
ke, bwebwenato eo an ej kwaļo̧k bwe jej aikuj jab 
m̧ūjkōk ad bōbrae jān m̧oņ. Jej kōttōbrak menin 
ilo ad kōm̧m̧ani men dikdik ko me rej bōktok 
Jetōb eo n̄an mour ko ad.

N̄aij in m̧ōņōņō in kwaļo̧k bwe eo m̧ōtta ej 
m̧ōņōņō, ej kajjieon̄ kōjpārok kien ko, im ej nik-
nik ilo gospel eo ilo mour in kanniōk im jetōb.

M̧oņ ko an Setan rej itok ilo elōn̄ wāween ko. 
Inaaj kwaļo̧k wōt jejjo.

Setan ej kajjieon̄ kōm̧m̧an bwe jen likut men 
ko an kanniōk ioon men ko an jetōb. Jemaron̄ jeļā 
n̄e men ko raorōk jej aikuj kōm̧m̧ane rejjab jim̧we 
ilo an kile jon̄an ikutkut in ad ba, “Ilukuun boub, 
ak ilukkuun m̧ōk kiiō n̄an _________.” Kanne 

Setan ej letok  

m̧oņ kein  

n̄an pinej  

jenwkan  

aolep men  

Anij ej  

kōm̧m̧ani  

n̄an kajjieon̄ 

kapok kōj.  

Rilo̧mo̧o̧r ej  

katakin ke  

“wōjke eo  

enana ejamin  

le kōn leen ko 

rem̧m̧an” 

(3 Nipai 14:18).

būļāān̄ eo: tal n̄an tampeļ, jerbal in 
karejar, ekkatak im lin̄ūri jeje ko rekwo-
jarjar, kōm̧m̧ane jerbal eo aō ak jar.

Juon un eo me jej en̄jake ad boub 
ej konke Setan ej lukkuun kajjieon̄ in 
kōm̧ad kōj. Ej kōjerbale smartphone ko 
ilo peid, ratio ko ilo wa ko waad, tv ko 
ilo m̧o̧ko m̧ōd, im bar kōjerbal jet men 
n̄an kōm̧ad kōj aolep iien. Āinwōt juon 
tōprak, jej en̄jake ad boubļo̧k wot.

Bar juon tōprak kōn kōm̧ad in ej 
bwe edikļo̧k im dikļo̧k ad kejekļo̧kjeņ 
Setan ej jerbal n̄an kōm̧ad kōj kon-
ke ejeļā kejekļo̧kjeņ, eļaptata jeje ko 
rekwojarjar, ej tōlļo̧k n̄an eļapļo̧k oktak 
im revelesōn.

Bar juon iaan m̧oņ ko an Setan ej 
itok ilo ļōmņak eo bwe jerbal ko an 
itulik elōn̄ļo̧k tokjāer jān ikdeleel eo 

an itulowa. N̄e ej ejjeļo̧k ippād ikdeleel eo n̄an kōm̧m̧ani men ko an Jetōb, 
jejjab en̄jake lan̄lōn̄ eo an gospel eo. Āinwōt juon tōprak, kōjpārok kein ko 
ej jino āinwōt n̄e jemaron̄ rāāp jāne, im Setan ijeļā bwe n̄e enaaj kōm̧m̧an 
bwe jen bōk wāween en̄jake in, jemaron̄ bōjrak ad kōm̧m̧ani men ko jej 
aikuj kōm̧m̧ani.

Setan ej bar m̧oņe koj bwe jen tōmak bwe lan̄lōn̄ im m̧ōņōņō rej itok jān 
mour eo epidodo ak jān limo aolep iien. Rejjab. M̧ool eo ej bwe ejjeļo̧k lan̄-
lōn̄ im m̧ōņōņō eļan̄n̄e ejjeļo̧k juon men n̄an anjo̧ ioon. (lale 2 Nipai 2:11- 23).

M̧oņ eo an Setan āliktata inaaj kwaļo̧ke ej me ej kajjieon̄ bwe jen tōmak 
bwe nana, ippān mōņōņō ko an jidik iien, ej lukkuun m̧ōņōņō eo. Setan 
ejeļā, ilo iien in, jet en̄jake remaron̄ (1) kōm̧m̧an bwe jen ļōmņak bwe jej 
en̄jake le ko leen Jetōb, (2) pinej ikdeleel ko an n̄an leen ko, ak (3) en̄jake 
āinwōt kein pinej jenkwan ko rekkar.

N̄an waanjon̄ok, Setan ej kapoik kōj n̄an kappukōt ļōn̄ ijello̧kin iakwe. 
Emaron̄ kareel kōj kōn itok limo ijello̧kin niknik in lan̄lōn̄. Ej kajjieon̄ n̄an 

kōm̧ad kōj ijello̧kin an letok n̄an kōj aenōm̧m̧an. 
Emaron̄ kōm̧m̧an bwe jen make kawānōk koj 
make, ebanban, im kajjim̧we ilo ad jab ļōmņak 
kōn juon make, ikutkut pokake, im kalimjōk 
ekkar ilo jetōb. Kapo ko an remaron̄ kōm̧m̧an ad 
pok, eo enaaj tōl kōj n̄an ļōmņak ke kakure kien 
renaaj bōktok m̧ōņōņō.

3. Kōm̧m̧ani Men Dikdik ko
Ej ekkā an men ko reddik me rej bōktok 

Jetōb eo n̄an mour ko ad, dāpij kōj jān m̧oņ, im 
āliktata jipan̄ kōj bōk kajoor eo n̄an kōjparok 
kein ko im bōk mour indeeo. Rilo̧mo̧o̧r eo eaar 
katakin kōn pedped in katak in n̄an elder ro an 
Kabun̄ ilo Kirtland, Ohio: “Kōn menin, jab mōk 
ilo kōm̧m̧an em̧m̧an, bwe kom̧ij likūt pedped in 
juon jerbal eļap. Im jān men ko reddik ej jebar-
ļo̧k men eo eļap.” (Katak im Bujen ko 64:33).

Etke men ko redik rej aorōk? Ilo eoon eo tok 
juon, Rilo̧mo̧o̧r eo ej kōmeļeļeik bwe “Irooj ej 
aikuj bōro eo im ļōmņak eo em̧ōņōņō” (Katak 
im Bujen ko 64:34). Etke Rilo̧mo̧o̧r eo eaar koba-
ik men ko redik ippān bōro im ļōmņak eo emō-
ņōņō? Kōnke ilo ikutkut kōm̧m̧ani men ko redik, 
jej lelok būruwōd im ļōmņak n̄an Anij, eo ej 
karreoik im kōkwojarjar kōj (lale Helaman 3:35.

Karreo im kōkwojarjar in ej ukōt lukkuun 
piktokid, jidik kōn jidik, bwe en ļapļo̧k ad erom̧ 
āinwōt Rilo̧mo̧o̧r eo. Menin ej bar kōm̧m̧an bwe 
en peļļo̧k ļōmņak ko ad n̄an im̧we ko an Jetōb 
Kwojarjar, eo ej kōm̧m̧an bwe en pen m̧oņe kōj.

Iiō eo aō āliktata ilo high school, jema eaar 
katakin eō jemenere ilo m̧weo imōm. Kōnke un 
in katak eo an iiō eo ej Bok in Mormon, jema 

eaar kāālet bwe kōm naaj riit ippān doon, eoon 
illo̧k eoon, im kōmeļeļe kōn ta kom̧ kar katak. Ilo 
am riit, jema ekōn kajjitōk kajiitōk ko me rekar 
kōm̧m̧an bwe in ļōmņak kōn ta ko kōm kar riiti, 
im ej kōmeļeļeik eō men ko ijjab meļeļe. Ij keeme-
mej wōt ekkatak kōn Rilo̧mo̧o̧r eo im en̄jake ke 
Eaar lukkuun loļo̧k Rinipai ro im bwe maron̄ kar 
jeorļo̧k jerawiwi ko aō kōn Pinmuur eo An.

N̄aij kōkaļļeik pedped eo aō ilo jeje ko 
rekwojarjar n̄an iien kweilo̧k ko amro baba 
ippān doon. Iaar en̄jake juon men ke kōm̧ij riit. 
Im bōlen eo eaorōk tata, ikdeleel ko aō, ellowe-
tak ko, im jerbal ko kar oktak. Ikōņaan erom 
em̧m̧anļo̧k. Iaar jino loe ia eo kar m̧oņe eō ie. 
Eaar ikutkutļo̧k aō ukweļo̧k. Ilo jem̧ļo̧kin iiō eo 
im̧aan tata in aō kaļōj, iaar riiti jeje ko rekwojar-
jar aolep raan.

Ilo iien in, Būreejtōn Ezra Taft Benson (1899- 
1994) kar kajjitōk ippān aolep mem̧bōr n̄an riit i 
Bok in Mormon eo aolep raan im mour kōn ta ko 
raar katak.3 Innām, ilo kakobaba n̄an jabdewōt ta 
eo iaar riiti, iaar riiti juon men jān Bok in Mor-
mon eo.

Ilo mijen eo aō iaar katak lukkuun ewi wāwen 
ekkatak im kwojkwoj ioon jeje ko rekwojarjar. 
Iaar jab en̄jake wōt Jetōb Kwojarjar eo ilo aō riit, 
ak iaar bar jino en̄jake lan̄lōn̄ ilo aō etale jeje ko 
rekwojarjar im lo uwaak ko n̄an inepta ko aō im 
ko an rikkatak ro aō.

Ālkin mijen eo aō, iaar wōnm̧anļo̧k wōt im 
kwojkwoj ioon jeje ko rekwojarjar aolep raan. 
Kōnke imenine in ej karuwaineneik Jetōb Kwo-
jarjar eo n̄an mour eo aō, iaar bōk tōl n̄an jipan̄ 
eō kōjerbal iien ko aō ilo wōr tokjān. Āinwōt 

juon tōprak, eaar em̧m̧an aō katak ilo jikuuļ 
im, tokālik, jikin jerbal. Eaar pidodoļo̧k n̄an 
kōm̧m̧an jokāālet ko rem̧m̧an. Eaar ļapļo̧k aō 
jar im kar niknik ilo kōm̧m̧ane jerbal ko aō. 
Kwojkwoj ioon jeje ko rekwojarjar aolep raan 
kar jab ņa mejļan aolep inepata ko aō, ak mour 
eaar pidodoļo̧k.

Ilo Okwōj in 2005 eo, Būreejtōn Gordon B. 
Hinckley (1910- 2008) kar kōm̧m̧ane juon kake-
tak n̄an riiti ak bar riiti Bok in Mormon eo 
m̧okta jān jemļo̧kin iiō eo.4 Kōnke iaar baj wōt 
riiti Bok in Mormon eo aolep raan, iaar tōpar 
ilo Ether ak Moronai. Ilo jokkun wōt juon, ke 
kar kadedeļo̧ke juon wiik ak ruo tok ālik, iaar 
kam̧ōj ke em̧ōj aō kōm̧m̧ane kōketak eo an 
Būreejtōn Hinckley.

Bōtaab innām juon rūkaki in loļo̧k m̧ōko 
etiljek eaar lotok baam̧le eo am. Eaar kajjitōk 
ejiet aō kar kōm̧m̧ane kūr eo an Būreejtōn 
Hinckley.

Iaar ba n̄an e ke eaar juon men eo em̧m̧an n̄an 
kar jino Bok in Mormon eo m̧okta jān kōketak 
eo an Būreejtōn Hinckley. Innām, kōn make 
kawāņōk, iaar kwaļo̧k ke em̧ōj aō kadedeļo̧k 
jerbal eo.

Jeraam̧m̧an, rūkaki in loļo̧k m̧ōko eo aō eaar 
lo men ko roktak. Ilo an kōm̧anm̧an an kajjim̧we 
eō, Jetōb eo eaar unoojdikdik n̄an n̄a bwee rūka-
ki in loļo̧k m̧ōko eo aō eaar m̧ool.

Kiiō ij aikuj kar riiti ruo jepta kajjojo raan 
n̄an bar kōjem̧ļo̧ke m̧okta jān jem̧ļo̧kin iiō 
eo. Ilo aō kar kōļapļo̧k jon̄an aō riiti Bok in 
Mormon eo, iaar kile bwe eļapļo̧k kajoor eaar 
itok n̄an mour eo aō. Eaar ļapļo̧k aō lan̄lōn̄. 

Eaar alikarļo̧k wōt aō kalimjōk men 
ko. Eaar ikutkutļo̧k aō ukweļo̧k. 
Iaar kōņaan jerbal in karejar n̄an im 
lom̧ooren ro jet. Eaar dik aō maron̄ 
po ilo m̧oņ im kapo ko an Setan. Eaar 
ļapļo̧k aō iakwe Rilo̧mo̧o̧r.

Ilo Nobōm̧ba eo kar kūr eō bwe 
in juon bisop ilo ward eo am. Kam̧ōj 
kōketak eo an Būreejtōn Hinckley eaar 
kepooj eō n̄an kūr eo. Jān iien eo, Em̧ōj 
aō kile bwe eļak ļapļo̧k aō boub ilo 
jerbal ak ilo m̧ōn jar eo, eļapļo̧k aō aikuj 
ekkatak jeje ko rekwojarjar, eļap tata 
Bok in Mormon eo.

Komaron̄ bōk ejja kōjeraam̧m̧an 
in wōt im kajoor in ilo mour eo am̧ 
eļan̄n̄e kwonaaj kwojkwoj ioon jeje ko 
rekwojarjar aolep raan. N̄aij kallim̧ur 

ke eļan̄n̄e kwonaaj kwojkwoj ioon jeje ko rekwojarjar, eļap tata Bok in 
Mormon eo, kwonaaj karuwaineneiktok Jetōb eo n̄an mour eo am̧ im 
kwonaaj make jar aolep raan, ikutkutļo̧k am̧ ukweļo̧k, im lo an pidodo 
kobaļo̧k ilo jar im bōk kwojkwoj eo aolep wiik.

N̄aij kam̧ool bwe ilo am̧ kōm̧m̧ani men ko redik im lōke Irooj, kwo-
naaj lo iakwe, lan̄lōn̄, aenōm̧m̧an, im mōņōņō jekdoon ta jekjek eo am̧. 
Ij bar kam̧ool bwe menin kar kōm̧m̧an bwe en pidodo kōnke kōn en̄taan 
eo an Jisōs Kraist. Aolep men ko rem̧m̧an rej itok kōn E (lale Moronai 
7:22, 24). ◼
Jān juon kōnono ilo juon nokon in jota, “Mōņōņō, Aniliriab, im Men ko Reddik,” kar kwaļo̧k ilo 
Brigham Young University ilo Tijōm̧ba 5, 2017.

N̄aij kallim̧ur  

bwe eļan̄n̄e  

kwonaaj  

kwojkwoj ioon  

jeje ko  

rekwojarjar,  

eļaptata Bok  

in Mormon  

eo, kwonaaj  

karuwaineneiktok  

Jetōb eo  

n̄an mour  

eo am̧.

KAKEEMEMEJ KO
 1. N̄e jej dim ilo tōmak ilo Kraist, jema-

ron̄ kwojkwoj ioon iakwe eo an Anij 
jekdo̧o̧n ta jekjek eo ad.

 2. Kakeememej ko an intōrpiū im tran-
script ilo men ko m̧weien rijeje eo.

 3. Lale Ezra Taft Benson, “A Sacred 

Responsibility,” Ensign, May 1986, 
77–78; see also “The Book of Mormon—
Keystone of Our Religion,” Ensign,  
Nov. 1986, 4–7.

 4 Lale Gordon B. Hinckley, “First Presi-
dency Message: A Testimony Vibrant and 
True,” Ensign, Aug. 2005, 2–6.



Jidik iien ālkin aō kar ro̧o̧l jān mijen 
eo aō, iaar bōk juon kūr n̄an etal n̄an 

juon iien tuuj. Ilo iien tuuj eo, iaar jaje 
ia eo iaar likūt taļboon eo aō ie im juon 
likao ekar jipan̄ eō kappukōte. Ke kōm-
ro kōnono, kōmro kar kile ke kōmro 
jim̧or kar mijenede im ko̧mro kar kwa-
ļo̧k elōn̄ ļōmņak ko im kōttōbar ko.

Jemjerā eo am eaar wonm̧aanļo̧k im 
eddokļo̧k, im kōm kar pojak n̄an m̧are. 
Ekar ettōņak eo am n̄an kar liāp ilo 
Washington D.C. Tampeļ eo m̧okta jān 
an kar kilōk n̄an bar kōkāāle ilo M̧aaj 
2018. Bōtaab ālkin kōm̧m̧ane jokāālet 
jab in, kar mālijjon̄e kōm. M̧oktata, eaar 
jako jerbal eo aō im ejjeļo̧k wāween n̄an 
kakoņkoņ jāān n̄an em̧m̧akūt eo am n̄an 
tampeļ. Eo tok juon, juon lan̄ ekar ilo 
iaļ eo an n̄an eotōkļo̧k ilo Puerto Rico 
m̧okta jān raan in m̧are eo am.

Ke Ļan̄ eo Maria ekar bun̄, eaar luk-
kuun kakkure aelōn̄ eo am eaibojooj. 
M̧ōn wia ko raar kilōk. Ekar ejjeļo̧k 

jarom; dān, m̧ōn̄ā, im ekar pen elolo 
aikuj dikdik ko jet. Ekar jako aolep 
men ko kōm̧ro kar pepe kaki n̄an koje-
rbali ilo iien kōjota in kōm̧are eo. Ko̧m 
kar aikuj joļo̧k iien kōjota in kōm̧are 
eo, im eaar āinwōt alikkar kōmij aikuj 
in barāinwōt kabōjrak iien m̧are eo. Ito 
itak ilowaan im ilikin Puerto Rico eaar 
wōr jon̄an, im ejjeļo̧k juon eaar jeļā ewi 
aitokan. Iaar jino en̄jake ebweer, im iaar 
obrak kōn pere im pok.

Juon bon̄, lio jera im n̄a kar kōnono 
kōn jekjek eo am. Keļo̧k eaar jab alik-
kar, im ekar ejjeļo̧k am kōjota in m̧are 
ak nuknuk in m̧are, bōtaab Jetōb eo 
eaar kapen bwe kōmij aikuj in kar lōke 
Irooj. Men eo eaorōk tata eaar n̄an liāp 
ilo tam̧peļ eo. Kōm kar jar n̄an Jemed-
wōj Ilan̄ kōn jipan̄.

Ke baļuun ko raar bar jino kelo̧k 
jān Puerto Rico, kōm kar aikuj in bar 
kōm̧m̧ani karōk ko rekāāl kōn keļo̧k 
im bar jikejuuļi iien liāp eo am. Ekar 

ejjeļo̧k wāween am kar letok letak 
meļeļe ium̧win wiik ko ālkin ļan̄ eo, 
bōtaab cell phone eo an eo m̧ōttam eaar 
jerbal. Eaar kotļo̧k bwe am kojerbale 
n̄an kūrļo̧k tampeļ eo. Kōm kar maron̄ 
bar karōk aolep men ko bwe kōmin 
maron̄ wōt liāp ippān doon. Jet wiik ko 
m̧okta jān em̧m̧akut eo am̧, ro uwaan 
baam̧le eo im ro m̧ōttam kar letok juuj 
im nuknuk im jipan̄ kōm bok elōn̄ men 
ko n̄an m̧are eo am.

Kōm kar deļo̧n̄e tampeļ eo, kōm 
kar lukut aolep inepata ko am itulikim. 
Kōm kar jibwe pein doon n̄an deļo̧n̄e 
juon ilju im jeklaj eo am ippān doon. 
Em̧ool imaron̄ in ba iaar en̄jake pein 
Irooj ilo an tōl im kaenōm̧m̧an kōm ilo 
am kar lōke E, aolep men renaaj kar em̧-
m̧an. Rainin, kōm jeraam̧m̧an kōn juon 
nejim ļaddik eaiboojoj im kōmij juon 
baam̧le kar liāp n̄an aolep indeeo. ◼ 

Koraima Santiago de Jesus, San Juan, 
Puerto Rico PI

Em̧ool Jekdo̧o̧n juon Ļan̄ Eban Kabōjrak Kōm

A I N I K I E N  A R M E J  R O  R E K W O J A R J A R  I L O  R A A N -  K O  Ā L I K T A T A

Ā lkin Ļan̄ eo etan Maria, ekar 
āinwōt alikkar bwe kōmij aikuj 

in kar kabōjrak iien m̧are eo.

Iaar tōpar tok m̧weo ilo juon bon̄ōn 
winter ālkin aō kar kōm̧m̧ani jet 

intōrpiu ko āinwōt juon bisop. Iaar 
lukkuun m̧ōk. Jerbal eaar kanooj pen 
ilo ium̧win wiik ko, im eddo ko an 
baam̧le im ilo Kabun̄ in rekōm̧m̧an bwe 
en tōrjān jon̄an maron̄ ko aō.

Ilo joteen eo, iaar aikuj kōm̧m̧ane wa 
eo waaō bwe in maron̄ etal n̄an jikin jer-
bal ilo jibon̄ōn̄ eo juon. Ke iaar kōņak 
coverall ko aō, iaar ukot eddo ko aō 
jān juon bisop n̄an juon rikōm̧m̧an wa. 
Iaar babu ioon būļoor eo em̧ōļo ālkin 
kōm̧m̧an wa eo ium̧win juon wa im jino 
jerbal. Etke iaar aikuj in piiō, lukkuun 
m̧ōk, im kakkure pā ko peiū ālkin aō 
kar lukkuun jerbal raan eo? Iaar luuji 
kijenmej eo aō im ikar jino ellotaan, 
akweļap n̄an Jemedwōj Ilan̄ ilo jar.

“Epidodo ke am̧ maron̄ jipan̄ eō 
jidik?” Iaar ba. “N̄aij kajjieon̄ ijo em̧-
m̧an tata ippa n̄an juon baba em̧m̧an, 
ļeo pālele, im bisop eo em̧m̧an im n̄an 
mour kōn kien ko. Enaaj ke kar em̧-
m̧anļo̧k aō jerbal eļan̄n̄e imaron̄ in kar 

kakkije jidik? Jouj im jipan̄ eō kam̧ōj 
jerbal in bwe in maron̄ etal n̄an peet.”

Ilo jidimkij, jilu naan, ralikkar im 
makeļo̧k kar itok n̄an ļōmņak eo aō: 
“En̄in ej men eo!”

“Ta eo?” Iaar uwaak.
Naan ko raar bar itok: “En̄in ej 

men eo!”
Meļeļe eaar jino kobrak kōļmen-

ļo̧kjeņ eo aō im būruō ke naan ko raar 
bar itok alen jilu: “En̄in ej men eo!” 
Naan kein raar bōktok juon ennaan 
n̄an jetōb eo aō. ”Eaar“ mour waban-
ban, im iaar en̄jake juon iien eddokļo̧k 
n̄an jipan̄ eō erom ta eo Jemedwōj Ilan̄ 
ekōņaan bwe in erom. Eaar āinwōt 
eļan̄n̄e Jetōb eo eaar ba n̄an eō, “Kwar 
ke kōtmene bwe iaļ eo ilo laļ in ejjab 
aikuj wōr kapan̄pan̄ ko?” Ke iaar jer-
kak jān ioon būļo̧o̧r jimāān eo em̧ōļo, 
iaar jab āinwōt m̧okta.

Pedped ioon ekōjkan ad būki, mālle-
jon̄ ko remaron̄ watōki āinwōt mennin 
letok ko jān Jemed ilo Ilan̄ eo ej iakwe 
koj. Ej letok n̄an kōj iien em̧m̧an n̄an 

Iaar jerbale wa eo waaō ke 
ennaan eo ealikar kar itok ilo 

kijin̄en̄e n̄an kōļmenļo̧kjeņ eo aō.

“En̄iin ej Men eo!”

jelm̧ae māllijon̄ ko bwe jen maron̄ 
ekkatak n̄an oktakļo̧k n̄an E. N̄e jej 
kōm̧m̧ane, jej jeraam̧m̧an kōn katak im 
eddokļo̧k eo ilo jetōb.

Naan ko jilu me raar itok n̄an kōļ-
menļo̧kjeņ eo aō ilo bon̄ōn eo me 
eaar m̧ōļo ioon būļo̧o̧r jimāāņ an jikin 
kōm̧m̧an wa aō raar kōjeraam̧m̧an eō 
elōn̄ļo̧k jān 35 iiō ko. Ij kajjieon̄ n̄an lale 
bwe en ejjeļo̧k māllijon̄ en waan. N̄aij lo 
mālijjon̄ ko āinwōt iien ko rem̧m̧an n̄an 
katak men ko me imaron̄ jab katak ilo 
wāween ko jet. ◼
Richard J. Anderson, Utah, USA

Iaar pād ilo mijen eo aō ilo Honolulu, 
Hawaii, USA, ium̧win emen im jimet-

tan allōn̄ ko ke iaar bōk juon nan̄inmej 
in dibūbbūb eļap im kar ilo iien eo lo 
bwe ewōr aō nan̄inmej in kōmelij (epi-
lepsy). Allōn̄ ko tokālik iaar kōm̧m̧ani 
loļo̧k ko aō n̄an aujpitōļ, rekar kōm̧-
m̧ani elōn̄ kakōlkōl ko, im juon uno 
kāāl kōn un ko waļo̧k jāne rōkainepata.

M̧ae iien eo, eaar mootļo̧k aō ilo 
jerbal in mijenede jon̄an iaar jab on̄, 
bōtaab jān tōre eo iaar dibūbbūb, 
iaar būrom̧ōj. Iaar būrom̧ōj kōn jinō 
im jema im kar en̄jake aō ajimakeke 
jekdoon n̄e iaar pād turin armej ro 
rem̧m̧an im rejeļā lale armej. Iaar jab 
kōņaan ro̧o̧k n̄an ijo jikū, bōtaab iaar 
kōņaan en̄jake aenōm̧m̧an.

Kōn mālim eo an mijen būreejtōn 
eo aō, iaar kōnono ippān jinō im jema 
ilo taļboon kōn uno ko n̄aij bōki. Jema, 

eo ej kab m̧ōj an kakūrm̧ool ettōņak eo 
an ilo aolepān mour eo an n̄an koba-
ļo̧k ippān Taberacle Choir ilo Temple 
Square eo, kar kallim̧uri n̄a bwe enaaj 
kar al kōn ijo em̧m̧antata ilo e n̄an n̄a 
ilo kweilo̧k eo eļap, eo ekar jino raan eo 
tok juon.

Jibbon̄ōn eo tok juon, iaar kanooj 
jar kōn aenōm̧m̧an eo iaar lukkuun in 
aikuji. Iaar bōk uwaak ko n̄an kajjitōk 
ko reinjuon ilo kweilo̧k eo eļap m̧okta-
ļo̧k, im iaar lōke ke inaaj bar bōk tōl eo. 
Ke eaar ijjino kweilo̧k eo, choir eo eaar 
al “Dearest Children, God Is Near You” 
(Hymns, no. 96 ). Ilowaan wōt minit eo 
kein kajuon, iaar lo jema ilo TV eo. Pija 
eo eaar kepaakļo̧k mejān ilo juon iien 
ebwe an itok.

Dān in kōmjaļaaļ eaar itok n̄an meja 
barāinwōt juon en̄jake ekabwilōn̄lōn̄ 
an aenōm̧m̧an eaar kobrak eō. Iaar jeļā 

Lo an Jema Al
bwe Anij eaar iakwe eō. Eaar kanooj 
jeļā ta eo iaar aikuji ilo raan eo—juon 
jeļā eļam waan bwe Eaar pād epaak im 
eaar jeļā kōn n̄a. Iaar en̄jake iakwe an 
Anij, im barāinwōt, iakwe eo an baam̧le 
eo aō, ro m̧ōttan ilo mijen, im mijen 
būreejtōn eo aō. Ijello̧kin en̄jake in 
eddodo, kiiō iaar lo juon iien em̧m̧an 
n̄an epaakeļo̧k Irooj.

Nan̄inmej eo aō eaar jab jako. Eaar 
aikuji in kar m̧ōkaj aō ro̧o̧l jān mijen 
eo aō ālkin men otemjej, ak iaar jeļā 
bwe Anij eaar pād ijo im bwe Eaar 
iakwe eō. Kam̧ool in eaar pād wōt ippa 
ilo ekanooj bar lōn̄ mālijjon̄ ko im kar 
letok n̄an eō kōjatdikdik ilo iien ko 
reppen tata. Jet remaron̄ ņa etan jide, 
ak ijeļā bwe loe an jema al kōn iakwe 
eo an Anij eaar juon kabwilōn̄lōn̄ edik 
ilo iien aō aikuj. ◼
Maria Oka, California, USA

Dān in kōmjaaļaļ eaar 
kaobrak meja ke iaar 

lo jema ilo TV eo.

N̄e ij ron̄ kōn juon m̧akūtkūt an 
Kabun̄ in, ij iien otemjej karuwai-

neneiktok 10 armej ro im rejjab uwaan 
Kabun̄ in n̄an kobatok. Iiō in aō kōm̧-
m̧ane menin. Ij kōm̧m̧an peba in kūr 
ko im ij likūt kajjojo ilo juon kilin peba 
mour im Jetōb bwe Jetōb en tōl eō. 
Innām n̄aij ajeji peba in kūr ko. Ejeja 
an aolep armej rein 10 kobatok, bōtaab 
jekdoon n̄e juon wōt ej kobatok, naij 
en̄jake bwe eļap tōprak eo aō.

Jet iiō remmootļo̧k, iaar kōpooj 
jon̄oul peba in kūr ko n̄an juon nokon 
in jota n̄an ripālele ro raar m̧are. Iaar 
ajije ruatimjoun n̄an armej ro ilo jikin 
jerbal eo ao im ekar pād wōt juon. 
Iaar jab jeļā wōn eo imaron̄ lelok n̄an 
e. Minit ko tokālik, Ricardo, juon 
bar rijerbal in wiakake, eaar eļļāļo̧k 
jān tebōļ eo aō. Iaar en̄jake im̧we 
n̄an karuwaineneik e, jekdo̧o̧n n̄e 
eaar kōwaan juon kūr jān bar juon 
iaan rijerbal ro n̄an kobaļo̧k ilo juon 
m̧akutkut an m̧ōn jar eo an. Iaar jab 
ļōmņak Ricardo en kar itok limo.

Ak ke Ricardo eaar eļļāļo̧k jān tebōļ 
eo aō bwe ilo an diwōjļo̧k, iaar bar 
en̄jake im̧we. Bōtaab eaar m̧ōkaj an 
diwōjļo̧k im ekar ejjeļo̧k aō iien kono-
no ippān. Iaar jar bwe Ricardo en bar 
jepļaaktok eļan̄n̄e in kar aikuj in leļo̧k 
peba in kūr in n̄an e.

Ālkin aō jar, Ricardo eaar bar ro̧o̧l-
tok n̄an kajjitōk ippa juon kajjitōk. 
Ālikin wōt, Iaar ba, “Ricardo, kabun̄ 
en aō ej kōm̧m̧ane juon m̧akutkut n̄an 
ripālele ro raar m̧are. Kōmij tōn naaj 
kar kwaļo̧k en̄jake ko kōn wāween 
mour m̧ōņōņō aolep raan. Ālkin wōt, 
enaaj lōn̄ eeb. Eļan̄n̄e ij kūr tok eok, 
kwonaaj ke itok?”

Juon Kūr n̄an Ricardo

Ricardo, Regina, im ajri ro ruo nejier 
raar katak eļapļo̧k. Āliktata, raar koba-
tok ilo Kabun̄ in. Tokālik, raar liāp ilo 
tampeļ. Ricardo eaar juon iien jiron̄ eō 
bwe e im lio pāleen raar ekōnono kōn 
jepel, innām bōtaab Irooj eaar tōltok 
Ricardo n̄an opiij eo aō.

Jān iien eo iaar kajjitōk ippān Anij 
n̄an jeorļo̧k aō bōd kōn aō kar ļōmņak 
bwe Ricardo eban kar uwaak e kūr eo 
aō. Iaar ekkatak bwe eaorōk n̄an karu-
waineneik aolep. Kwoj jāmin naaj jeļā 
wōn eo enaaj eoron̄ eok. ◼
Martin Apolo Cordova, Paraná, Brazil

“Aaet!” Ricardo eaar ba, bōtaab iaar 
jab lukkuun tōmak uwaak eo an.

“Ebwe bwe iaar kōm̧m̧ane ijo 
kuņaō,” iaar lōmņak.

Lio pāleō im n̄a kōmro ekar m̧ōkaj 
am̧ro tōkākļo̧k ilo m̧akūtkūt eo n̄an 
karuwaineneik armej ro ilo aer itaakļo̧k. 
Ejjab to, ikar lo Ricardo im lio pāleen, 
Regina. Iaar kwaļo̧k kajier n̄an lio 
pāleeō im ro jet raar kobatok. Ilo aolep-
ān joteen eo, ekar āinwōt n̄e Ricardo im 
Regina relukkuun m̧ōņōņō. Iaar ilbōk 
ke raar ba renaaj kar itok n̄an jar ilo 
Jabōt eo n̄an katak eļapļo̧k.

Iaar ajije peba in 
kūr ko ruatimjoun n̄an 

armej ro ilo jikin jerbal eo aō im kar 
pād wōt juon. Iaar jab jeļā wōn eo imaron̄ 
lelok n̄an e.



36 L i a o n a

Ej 4:00 jibbon̄ ilo Santo 
Domingo, Dominican 
Republic, im Teddy Reyes 
ekar ruj wōt im jerbal. 
Elōn̄ men ej aikuji in kōm̧-

m̧ani rainin n̄an dāpij wōt eddōkļo̧k 
eo an pejnej eo an. Ej jino m̧wijm̧wij 
tōm̧ato im pilawe. Innām kōm̧m̧ane jo̧o̧j 
eo an emake wōt.

M̧okta jān 6:00 awa jibbon̄, ruo rijer-
bal ro rej jikrōk n̄an jipan̄ e, im kōppo-
po ko rej m̧ōkajļo̧k. M̧okta jān 8:00 awa 
jibbon̄, em̧ōj aer kōm̧m̧ane 300 jāānwūj 
ko, kajjojo kar kitimi ilo kein kitim 
būļajtiik im kar kanni ilo pāāk ko Bar 
jilijno rijerbal ro rej jedetok, im aolepān 
kumi eo raar ilo̧k n̄an wia kake.

M̧okta jān 9:00 awa jibbon̄, aolep ak 
ijello̧kin wōt jet—jilu ak emān me Teddy 
ej kakoņi n̄an najidik tiim eo an—em̧ōj 
wiāiki.

Pejnej em̧m̧an n̄an Teddy. Bōtaap 
men ko raar jab pidodo aolep iien. Ilo 
m̧ool, ium̧win iiō ko ļalem remootļo̧k, 
ejanin maron̄ kar elolo jerbal em̧m̧an 
ikijeen jeļā eo an—āinwōt juon lawyer.

Kōn menin ekōjkan an kar Teddy 
kōm̧m̧ane oktak eo jān kōkakpilōklōk 
armej ro an n̄an wiakake jāānwūj? 
Eaar bōk eļap jerbal, aaet, bōtaab eaar 

Kam̧m̧oolol n̄an ta eo eaar katak ilo kulaaj in un̄n̄are peid 
make ko, n̄e juon kōjām eaar kilo̧k n̄an Teddy Reyes, juon 
eaar bar peļļo̧k.

K Ō J E R A A M̧ M̧ A N  K O  A N  U N̄ N̄ A R E  P E I D  M A K E

Pejnej	Eo	Ej	Eddōkļo̧k
Jān Joshua J. Perkey
Māākijin ko an Kabun̄ in

barāinwōt mejmejkaruo kōjerbal ped-
ped in katak ko eaar ekkatak ilo kūlaaj 
ko kar liļo̧k jān Church’s Self- Reliance 
Service ko im̧aan tata.

Luuji Jerbal eo An
Ļalem iiō remootļo̧k, mour eo an 

Teddy eaar em̧m̧an kalimjōke. Eaar 
em̧m̧an jerbal eo an āinwōt juon lawyer 
ej kab m̧ōj an m̧are, im eaar peptaiji lio 
pāleen. “Bōtaap eaar wōr jet am apan̄ 
ko,” eaar ba, “ im iaar luuji jerbal eo aō.”

Ilo iiō ko tok emān Teddy eaar 
pen an elolo an jerbal. “Elukkuun lōn̄ 
jerbal imaron̄ kar kōm̧m̧ani, ak ejjeļo̧k 
rekar kōņaan kōļļāik eō. Iaar kajjieon̄ 
jino jerbal ko jet ippa make, ak eaar 
jab jerbal.”

Lio pāleen, Stephany, eaar wōr an 
jerbal em̧m̧an, ak kōļļā eo an make eban 
kar kōļļāik aolep piiļ ko. Ejjab to eaar 
wōr nejin ripālele ro. Raar lukkuun 
m̧ōņōņō, bōtaab eaar apan̄ļo̧k jāān ko 
aer. Raar luuji m̧weo m̧weer, raar aikuj 
wiakake wa eo waer, im kōjerbal aolep-
ān joortok lik ko aer. Tokālik raar aikuj 
in em̧m̧akūt n̄an juon em̧ jidikdik m̧ōn 
jinen Stepheny.

Ak Teddy eaar jab ebweer. Ejjab to 
juon iien em̧m̧an jab kar kōtmene eaar 
make waļo̧k.

Kajoor eo an Un̄n̄are Peid Make
Ālkin iiō in apan̄ ko, Teddy eaar jeļā 

ke ekar iien oktak.
“Iaar jokālet n̄an bōk kūlaaj in 

un̄n̄are peid make ko an Kabun̄ in,” 
ej ba. “Iaar ron̄ kaki ak iaar lōm̧ņak 
rejjab n̄an n̄a. Iaar ļōmņak raar kōn 

kōm̧m̧ani men ko kōn kwe make. 
Kūlaaj ko raar lukkuun em̧m̧an.”

Jinoin, Teddy eaar kobaļo̧k ilo juon 
kurup in Personal Finances. Innām iaar 
kobalok ilo juon kurup in Start and 
Growing My Business. Kūlaaj kein raar 
jipan̄ Teddy ilo jeļāļo̧kjen in pejnej eo 
an make im bar jipan̄ e eddokļo̧k ilo 
jetōb.

“Bōk kūlaaj kein raar ukōt aolep 
men,” ej ba. “Iaar kālet n̄an kōm̧m̧ane 
aolep men ko rekar katakin. Im jāān ko 
aō raar m̧ōkaj aer oktak. Iaar jino kōļļa 
juon m̧ōttan jon̄oul, jar aolep raan, 
ekkatak jeje ko rekwojarjar, im kojerbal 
tōmak. Aolep men raar oktak—Iaar 
jino kakkoņ jāān im kōkwojarjar raan 
in Jabōt. Aolep pedped in katak kar 
kōjeraam̧m̧an eō.”

Ilo Starting and Growing My Busi-
ness kurup eo an, Teddy eaar katak 
ekōjkan kile juon m̧weiuk n̄an wia kake 
me emaron̄ kōjeraam̧m̧an armej ro rej 
wia ippān ro ijoko rej jokwe ije. Ilo an 
kar etale ta ko armej rej kappok, im̧we 
kar jino jiibtok. Ilo jikin eo an, armej 
raar kōņaan jāānwūj ko rekāāl, bōtaab 
rebar kōņaan bwe ren m̧ōj kadede n̄an 
wortar—im bokļo̧k n̄an er.

“Elōn̄ jikin m̧ōn̄ā ko ewōr aer jo̧o̧j 
eo ej make wōt me ej kōm̧m̧an bwe 
m̧ōn̄ā ko aer ren jenolo̧k,” Teddy ej ba. 
“Innām iaar ejaake juon aō make jo̧o̧j 
n̄an jāānwūj ko aō.

Kaddōkļo̧k Pejnej eo An
“Juon raan eaar jino pejnej eo an, 

Teddy eaar kōm̧m̧ane 30 jāānwūj ko.
“Jiln̄uul minit ko tokālik, iaar bar 

rool n̄an m̧weo,” ej ba. “Lio pāleeō eaar 
abņōņō ke ej lo eō ioon kauj eo. Eaar 
kajjitōk ij ita ilo m̧weo—iaar jab aikuj 
wia kake jāānwūj ke? Em̧ōj aō wia kaki 
aolep!”

Ilo wiik ko jejjo tok ālik, Teddy eaar 
kōnono ippān pejnej ko im jikuuļ ko. 
Elōn̄ raar m̧ōņōņō in wiaiki jāānwūj ko 
an, im pejnej eo an eaar jino eddokļo̧k. 
Eaar m̧ōkaj an jeļā wāween kōjpārok 
pejtebōļ ko an bwe en to aer pād. Ebar 
āinwōt jeļā lukkuun ewi toon an naaj 
jo̧o̧j ej make wōtan enno wōt. Eaar 
wōrtari im būki bilawe ko an aolep 
jota. Ej wiaiki pejtebōļ ko redik wōņāer 
ilo Jādede, me kar dik wōņaer im nej 
em̧m̧an wōt n̄an M̧ande.

Ejjap to eaar bōk wōrtar ko kōn kain 
jāānwūj rōt, im em̧ool oran nōm̧ba ko 
reļļap n̄an iien ko raorōk. Eaar aikuj 
jipan̄ im kar jino ebbōk an rijerbal.

Ilo an ejaak jemjerā eo em̧m̧an ippān 
jikuuļ ko im pejnej ko, Teddy eaar 
maron̄ ejaak juon jar in wia ko ekutkut 
aer wia. Ilowaan emān allōn̄ ko, eaar 
wōr rualitōk an rijerbal im kar wia kaki 
300 jāānwūj ilo juon raan, ļalem raan 
ilo juon wiik. Tiim in wia kake eo an 
eaar lukkuun tijem̧ļo̧k jon̄an raar wia 
kake aolep jāānwūj jekdoon iien rak n̄e 
ej ejjeļo̧k jikuuļ. Kiiō Teddy ej pojak in 
bar kōļapļo̧k.

Kōnke eaar bok kūlaaj in un̄n̄are 
pein make ko, kar im̧we e n̄an waļōn̄tak 
kōn ļōmņak in pejnej kōn jāānwūj eo. 
“Kōn tōl in jān Kabun̄ in im kōjeraam̧-
m̧an ko iaar būki,” ej ba, “ewōr aō naan 
in kamool ekajoor kōn Kabun̄ in im 
Jisōs Kraist. ◼PI

Ļaddik jidikdik eo nejim em̧m̧an, Hayden, eaar ļāwōdetok laļ in ilo 
an kōļar būļu, jab menono, im epen an mour. Ejjeļo̧k jan̄. Ejjeļo̧k 

m̧akūtkūt.
Ke takto ro im nurse ro rej kaiūm̧tok ilowaan ruum̧ eo ilo aujpitōļ eo, 

iaar jeļā ke ewōr men eo. Ļeo pāleō im jem̧a raar m̧ōkaj im leļo̧k juon 
kōjeraam̧m̧an an priesthood, im kar m̧ōkaj in bōkļo̧k Hayden n̄an intensive 
care eo. Ejjab to kar kwaļo̧k bwe ewōr juon an jorrāān in menono eo ejeja. 
Ilo jet wōt raan ko kar kōm̧m̧ane jet m̧wijm̧wij in menono ko.

Kōn kajoor eo ekabwilōn̄lōn̄ an kōjeraam̧m̧an ko an priesthood eo, 
jitlo̧k, im jar ko, Hayden eaar anjo̧ ioon aolep men ko jab kōtmene im kar 
mour. Kōm kar lukkuun m̧ōņōņō n̄an bōktok ļaddik in nejim n̄an m̧weo 
m̧ōm̧ im jino mour eo am ekāāl ippān doon.

Hayden eaar bōktok eļap lan̄lōn̄ ilo mour ko am. Kōm kar kaorōke im 
iakwe. Bōtaab ke iien eaar eļļāļo̧k, iaar jino inepata bwe eaar jab eddōkļo̧k 
āinwōt kar kōtmene. Mekarta ke ro retijem̧ļok raar kam̧ool n̄an kōm ke ilo 
jem̧ļo̧kin enaaj em̧m̧anļo̧k, inepata eļap eaar wōnm̧anļo̧k wōt ilo an luk-
kuun pen aō jipan̄ ļaddik eo nejū.

Ļeo pāleō im n̄a kōm̧ro kar ekkatak n̄an katak aolepān men kōm kar 
maron̄ kōn nan̄inmej eo an Hayden. Kōm kar kōm̧m̧ane aolep men taktō 
ro rekar ba kōmin kōm̧m̧ani. Bōtaab ekar ejjeļok eddōkļo̧k.

Ļaddik eo 
Nejim Ej Nejin 
Jemedwōj Ilan̄

Jān Jerlyn Murphy

I M̧ Ō K O  I M̧ Ō D ,  B A A M̧ L E  K O  A D

Iaar jino m̧ōk im kūtōtō. Iaar akweļap ippān 
Jema Ilan̄ n̄an jipan̄ eō kappukōt juon eo ema-
ron̄ jipan̄ Hayden, bōtaab jipan̄ eaar jab itok. 
Jekjek eo an Hayden eaar nanaļo̧k. Eaar jino 
dibūbbūb. Kōm kar mijak. Kōm kar ļōmņak 
bwe kōm naaj kar luuji.

Juon bon̄, eto aō emmej bwe ij kappok 
uwaak ko. Iaar je juon leta n̄an Hayden. Iaar ba 
n̄an e ewi jon̄an ao iakwe e im ewi jon̄an an ļap 
aō kajjieon̄ kōm̧m̧an bwe en pidodoļo̧k mour 
eo an. Iaar kallim̧ur inaaj kar joļo̧k aolepān 
mour eo aō kajjieon̄ kappukōt jipan̄ eo eaar 
aikuji.

Kūtōtō im jab jeļā ilo jidik iien kar kaobrak 
eō. Iaar būkwelōlō im kajjitōk ippān Jema Ilan̄, 
“Etke?” Iaar ļōmņak eaar jilkintok Hayden n̄an 
n̄a kōnke Ejeļā iban kar ebweer n̄an kajjieon̄ 
jipan̄ ļaddik eo nejū. Kōn menin etke iaar jab 
maron̄ lo jabdewōt uwaak ko? Etke kajjojo taktō 
ro rekāāl im kajjojo kōm̧adm̧ōd ko rekāāļ kar 
bōkļo̧k n̄an bar juon kabbōjrak? Jemedwōj Ilan̄ 
eaar jab iakwe Hayden ke?

Ijjamin naaj meļokļok iien jab eo. Juon en̄jake 
etōr jān jon̄an an iakwe em̧ōkaj an kar kalbubuik 
eō. Naan ko me rekar jab aō raar deļo̧n̄e kōļmen-
ļo̧kjeņ eo aō: “Jerlyn, kwoj ļo̧mņak kwoj iakwe e 
eļapļo̧k jān N̄a ke?”

Iaar kā. Iien eaar bōjrak. Dānin kemjaaļaļ 
eaar jiōbļo̧k ilo meja—ejjab kōn kūtōtō āin-
wōt m̧okta, ak kōn kōjatdikdik, meļeļe, im 
iakwe.

Ilo iien jab eo, aolep men raar oktak. Būruwō 
eaar meraļo̧k. Kajjitōk ko aō raar oktak. Iaar 
meļeļe kiiō bwe Jema ilo Ilan̄ ej iakwe Hayden kōn 
iakwe eo eweppān. Kar jilkintok Hayden n̄an laļ in 
ilo juon ānbwin eaar ejejjōt nan aikuj ko an im iien 
em̧m̧an ko an n̄an eddōkļo̧k im ekkatak. Ewōr an 
make maron̄ ko reoktak, im kapan̄pan̄,  ejja āin-
wōt kōj kajjojo. Iaar itok n̄an jeļā bwe ajri ro ewōr 
utam̧we ko ilo ānbwin raorōk im ajri jitōn bōro ro 
nejin Jemedwōj Ilan̄ me ewōr juon an mijen āinju-
on ilo laļ in.

Ļeo pāleeō im n̄a kar jab m̧ūjkōk am̧ro bōk 
uwaak ko im 
kōjeraam̧m̧an 
ko, bōtaab rej 
itok ilo iien eo 
an Irooj, ejjab 
iien eo am make. 
Kar tōlļo̧k kōm 
n̄an bok ko rejim̧we, ritherapy ro, jikuuļ ko, im 
rūkaki ro n̄an jipan̄ Hayden ļe ilo mour in an 
ioon laļ in. Kōmij kajjeon̄ n̄an pukōt iaļ eo me 
Jemedwoj Ilan̄ eaar likut ilo jikin n̄an Hayden 
ijello̧kin iaļ eo kōm kar kōņaan bwe en etal ie 
ļo̧k. Kōmij kōm̧m̧ane aolep men kōm maron̄ n̄an 
jipan̄ Hayden tōpar maron̄ eo an ekwojarjar im 
mour kōn mour eo Jemen Ilan̄ eaar karōke n̄an 
e. Meļeļe eo a kōn karōk eo an Jemedwōj Ilan̄ 
em̧ōj an alikkarļo̧k kiiō me kōmij meļeļe bwe 
Hayden eaar Nejin m̧okta jān an kar nejim. ◼
Rijeje eo ej jokwe ilo Arizona, USA.

ĀNBWIN EO: MENNIN LETOK EJJEĻO̧K WŌŅĀĀN

Naan ko me rejjab aō raar deļo̧-
n̄e kōļmenļo̧kjen eo aō: “Kwoj 
ke ļōmņak kwoj iakwe e eļapļo̧k 
jān N̄a?”

“Kōn un ko ekkā jab jeļā kaki, 
jet armej rej ļotaktok kōn likjab 
ko ilo ānbwin. M̧ōttan ko reje-
nolo̧k an ānbwin eo remaron̄ 

jab dipio. Regulatory systerm ko remaron̄ jab jok-
kuun wōt juon. Im aolepān ānbwinnid rej maron̄ 
nan̄inmej im mej. Mekarta, mennin letok eo an 
ānbwin ejjeļok wōņāān. N̄e ejako, jejjab maron̄ 
bōk tarlep in lan̄lōn̄.

“Ānbwin eo eweppān ejjab menin aikuj n̄an an 
bōk juon jem̧ļo̧k ekwojarjar. Ilo m̧ool, jet iien jetōb ko 
rem̧m̧an tata rej jokwe ilo ānbwin ko rem̧ōjņo. Kajoor 
ilo jetōb em̧m̧an ej ekkā an eddōkļo̧k jān ro kōn 
kapan̄pan̄ ko an kanniōk eļap tata kōnke rej kōketak 
er. Armej rōt in rej karbab n̄an aolep kōjeraam̧m̧an ko 
me Anij ej kōpooji n̄an ajri ro nejin retiljek im pokake.”

Būreejtōn Russell M. Nelson, “We Are Children of 
God,” Ensign, Nov. 1998, 86–87.



40 L i a o n a

Jelm̧ae Būrom̧ōj

K A T A K I N  J O D I K D I K  R O  I M  A J R I  R O  R E D D I K Ļ O̧ K

K iiō wōt ak tokālik, ajri renaaj 
ioon jerata, mekarta epaak 

ak ettoļo̧k jān kapijuknen eo. 
Bōtaab “jekdo̧o̧n n̄e laļ in ej pād 
ilo aen̄wān̄wā ej pād ipeļaakūd, 
jemaron̄ bōk kōjeraam̧m̧an eo 
an aenom̧m̧an itulowa.” 1 Erkein 
jet men komaron̄ kōm̧m̧ani n̄an 
jipan̄ ajri ro en̄jake aenōm̧m̧an 
jab in.

Kijn̄en̄e
N̄e juon men ekabūrom̧ōjm̧ōj ej 

waļo̧k, ajri ro remaron̄ en̄jake āin-
wōt laļ eo aer ejjab jokkuun wōt 
juon. Kwon juon waanjon̄ak in 
kijn̄en̄e n̄an er. Kōnono ilo jokane 
im lōke kōn jekjek eo. Kōm̧m̧ani 
men ko ekkā am̧ kōm̧m̧ani jon̄an 
wōt am̧ maron̄. Kōm̧m̧ane aolep 
men komaron̄e n̄an kōm̧m̧ane wōt 
nokon in jota an baam̧le, ekkatak 
jeje ko rekwojarjar, jar, im iminene 
ko jet an baam̧le. Kōn iien, ajri ro 
remaron̄ katak bwe jekdo̧o̧n n̄e 
mour eo aer em̧ōj an oktak, gospel 
eo ej kōm̧m̧an bwe jān ļōmņak 
kōn ndeeo im mour ej wōnm̧aan-
ļo̧k wōt.

Kautiej
Kwaļo̧k kautiej n̄an en̄jake ko 

an ajri. Ron̄jake ajri ro im kile 
ekōjkan aer en̄jake. Kwaļo̧k n̄an 
er ke kwoj bōk abņōņō ko aer 
ilo m̧ool. Jab kipel er n̄an ekōno-
no bōtaab kwaļo̧k n̄an er kwoj 
pojak n̄e rej pojak n̄an ekōnono. 
Ilo m̧ool uwaaki kajjitōk ko ilo 
aer walōn̄tak ilo tōre eo renaaj 
meļeļe. Kwaļo̧k n̄an ajri ro nejūm̧  
remaron̄ kōnono n̄an kwe kōn 
mijak im inepata ko aer.

Tōl
Ajri ro nejūm̧ remaron̄ kaj-

jitōk, “Etke Anij ej kōtļo̧k bwe 
men ko renana ren waļo̧k?” 
Kōm̧eļeļeik bwe ilo iien ko 
rem̧m̧an im iien ko renana jim̧or 
rej m̧ōttan mour im karōk eo an 
Anij n̄an indeeo. Ej kōtļo̧k an 
kajjojo armej kōm̧m̧ane kālet 
ko aer make, im jet iien armej 
rej kōm̧m̧ani kāālet ko rebōd im 
me rej kōm̧m̧an en̄taan. Iien ko 
jet, jerata ko rejjab an juon bōd 
ak ej m̧ōttan mour in. Jekdo̧o̧n 
ta, Jemedwōj Ilan̄ ej pād n̄an 
kōj. Kōn jipan̄ eo An, jemaron̄ 
ekkatak im eddōkļo̧k, mekar-
ta jān en̄jake ko rekōmmetak. 
Jemaron̄ oktakļo̧k n̄an E im loe 
aenōm̧m̧an.

N̄AN A JRI RO
Ilo Friend eo an Allōn̄ in:
•  “I Will See Him Again”  

(page J20)
•  “Kaaj in Kaenom̧m̧an”  

(page  J21)
N̄an kein jipan̄ ko jet, etal n̄an 
lessonhelps .lds .org im jibed 
“Lesson Helps by Topic.”

N̄AN JODIKDIK RO
Ilo bok in:
•  “Finding Peace for Yourself 

and Others in Troubled 
Times” (pages 52–53).

N̄an kein jipan̄ ko jet, etal n̄an 
youth .lds .org.

Kanemkwoje
Kwaļo̧k n̄an ajri bwe ewōr 

ippāer kajoor eo n̄an kōm̧m̧an 
oktak kōn leļo̧k n̄an er juon 
wāween n̄an jipan̄. N̄an waanjo-
n̄ak, remaron̄ jipan̄ aiin menin 
jipan̄ kon̄an ro rej ļanootot an 
jorrāān eo, loļo̧k rinan̄inmej 
ak ro eo m̧ōttan ejorrāān ilo 
aujpitōļ, kam̧ōņōņōik juon eo ej 
jelm̧ae jako eo juon uwaan baam̧-
le eo an, ak jar kōn ro rej apan̄. 
Jejjab maron̄ kōm̧m̧an aolep 
men, bōtaab ewōr ippād maron̄ 
eo n̄an kōm̧m̧an eļap em̧m̧an, im 
“jej jerbal kōn aenōm̧m̧an jabde-
wōt iien jej jipan̄ joļo̧k en̄taan ko 
an doon.” 2

Kaenōm̧m̧an
Kakeememej ajri ro nejūm̧ 

bwe Anij ej iakwe er im bwe 
kwoj iakwe er. Jab kōm̧m̧ani 
kallim̧ur ko rebōd bwe en ejjeļo̧k 
men enana enaaj walo̧k n̄an er, 
bōtaab kwaļo̧k n̄an er ke rej pād 
ilo kōjpārok kiiō im bwe kwo-
naaj kōm̧m̧ane aolep men n̄an 
kōjpārok er. Kallim̧uri er bwe 
Jemedwōj Ilan̄ enaaj jipan̄ er  
elļā jān jabdewōt māllejon̄ me  
ej itok n̄an er.

N̄e kwoj lo eok make būruo-
m̧ōj kōn apan̄, keememej bwe ilo 
jem̧ļo̧kin, em̧m̧an enaaj anjo̧ ioon 
nana. “Jej tariņae ņae jerawiwi, . . . 
bōtaab jejjab aikuj ebbweer,” 
Būreejtōn Thomas S. Monson 
eaar katakin (1927- 2018). “Ej juon 
tariņae jemaron̄ im jenaaj anjo̧. 
Jemedwōj ilo Ilan̄ eaar letok n̄an 
kōj kein jerbal ko jej aikuji n̄an 
maron̄ kōm̧m̧ane menin. Anij Ej 
pād ilo jōbwe eo. Ejjeļo̧k me eņ jej 
aikuj mijake.” 3 ◼

KAKEEMEMEJ KO
 1. “Peace,” Gospel Topics, topics .lds .org.
 2. “Peace,” Gospel Topics.
 3. Thomas S. Monson, “Looking Back 

and Moving Forward,” Liahona, May 
2008, 90.

A olepān mour ko ad robrak kōn jokālet ko 
reļļap: ta iaļ in jerbal n̄an bōke, wōn eo 
in m̧areiki, ia eo n̄an etal n̄an jikuuļ ie, im 
ko reierļo̧k wōt. Mour ko ad robrak kōn 
abņōņō ko an kajjojo raan: kālet men eo 

em̧m̧an tata n̄an kōjerbal iien, kajjieon̄ meļeļe katak 
ko, im kappukōt aenōm̧m̧an ilubwiljin māllijon̄ ko. Ilo 
aolep men, jej aikuj revelesōn an juon make. Bōtaab 
jet iien emaron̄ pen n̄an jeļā wāween bōke im wāween 
ad kile n̄e jej bōke. N̄e jejjab bōke ak kile uwaak ko, 
jemaron̄ ļōmnak, “Ekar ke Jetōb men eo ke ak baj aō 
make ļōmņak?” “Etke iaar en̄jake im̧we n̄an kōm̧m̧ane 
innām ikar likjab jene?” “Etke n̄aij en̄jake ke Anij ejjab 
uwaak jar ko aō?”

Jeraam̧m̧an, ilo “Kōm̧m̧ani Jokālet ko: Anemkwoj in 
kālet ņae Reveleson” (peij 44), Erin ej kwaļo̧k bwebwena-
to eo an kōn revelesōn eo an make ke eaar kōm̧m̧ane 
juon jokāālet eo ej ukōt mour eo an. Ilo an Anij kōņaan 
tōl kōj, Ej bar kōņaan jipan̄ kōj ekkatak n̄an pedped 
ioon anemwkoj in kālet eo ad n̄an kōm̧m̧ani kālet ko 
rem̧m̧an.

Ekkatak wāween an Jetōb Kwojarjar kōnono n̄an 
kwe make ej bar juon m̧ōttan eo eaorōk n̄an bōk im 
kile revelesōn. Emaron̄ oktak n̄an kōj kajojo. Ilo peij 48, 
elōn̄ rūm̧m̧an ded ro rej kwaļo̧k wāween aer bōk 
revelesōn.

Ilo juon bwebwenato an digital- wōt, Aspen ej kōm̧e-
ļeļeik bwe revelesōn an juon make ej aikuji “Kemouru 
M̧ajōļ in Jetōb ko Am̧.” 

Ļōmņak kōn ilju im jakļaj eo emaron tōrjān jon̄an, 
em̧ool kamijak. Eļaptata āinwōt juon rūm̧m̧an ded. 
Bōtaab n̄e ij keememej ekōjkan an Anij kar tōl mour 
eo aō, kar jem̧aan, eletok n̄an n̄a peran n̄an wonm̧aan-
ļo̧k wōt im jerbal, lōke bwe Enaaj wōnm̧anļo̧k wōt n̄an 
letok n̄an eō tōl eo me iaikuji ilo iaļ eo.

Ilo kautiej,

Katie Embley

Anij Ej Ke Tōl Eō?

NA AN IN RŌJAN̄ EO  
EM̧M̧AN TATA . . .

Rūm̧m̧an Ded ro rej kwaļo̧k naan in 
rejan̄ eo em̧m̧an tata rekar bōke kōn 
revelesōn an juon make:

“Rikakpiloklok eo aō ilo EN̄J (EFY) 
eaar ba n̄an n̄a, ’Kaddekļo̧k 
jem̧jerā eo am̧ ippān Anij āinwōt 
lukkuun Jemem̧ ilo jetōb. An 
kajoorļo̧k jemjerā eo am̧ Ippān, 
ļapļo̧k am̧ naaj meļeļe im bōk tōl.’ 
Menin eaar kōm̧m̧an eļap oktak 
ilo jar ko aō.”
—Grant Goolsby, California, USA

“Petriak eo am ilo stake eo ekar 
kōm̧m̧an bwe aolep ren kakilōklōk 
juon naan in: ’n̄an bōk revelesōn, 
riit revelesōn.’ Eaar lukkuun jipan̄ 
eō ilo aō riiti jeje ko rekwojarjar.”
—Shellby Tippetts, Missouri, USA

“Bōk iien n̄an kejekļo̧kjeņ. Josep 
Smtih eaar lin̄ūri Jemes 1:5 eaar 
ņa mejļan m̧okta jān an kar jerbal. 
Jet iien Jemedwōj Ilan̄ ekōņaan 
bwe jen joļo̧k iien n̄an jar im 
ekatak m̧okta jān An letok uwaak 
ko n̄an kōj. Jej ekkatak eļap tata ilo 
wāween jab in.”
—Natasha Herbst, Utah, USA

“Ron̄jake kōn būruōm̧ ejjab 
lo̧jiln̄ūm̧.”
—Sai Tua, American Samoa

Ta naan in rejan̄ eo em̧m̧an tata kwar 
bōke kōn ukweļo̧k? Jilkintok uwaak ko 
am̧ ilo liahona .lds .org m̧okta jān Eprōļ 
30, 2019.

Erin Rider ej juon 
attorney im eo juon ej 
kōm̧m̧an podcast eo. Ej 
kap m̧ōj an kōm̧m̧an ettōr 
aitok eo an kein kajuon. 
Ilo iien eo ejjab kōm̧m̧an jabdewōt ej 
m̧ōņōņō ilo riit, tallōn̄, wakeboarding, im 
joļo̧k iien ippan̄ baam̧le im ro m̧ōttan.

Aspen Stander ej juon 
rijeje im rikajjim̧we 
jeje jān Utah, USA. Liin 
em̧m̧an ippān tallōn̄, 
itok itak, riit, im kōjan̄jan̄ 
piano.

Katie Sue Embley ej 
ļōmņak laļ in eobrak kōn 
armej ro aiboojoj ro bwe-
bwenato ko aer rej aikuj 
kwaļo̧ki. Liin ej ekkatak 
journalism im kajin Spanish, ippān 
kōttōpar eo n̄an #sharegoodness.

RŪM̧M̧AN DED RO

KŌN RIJEJE RO AN RŪM̧M̧AN  
DED RO

K WAĻO̧K BWEBWENATO 
EO AM̧
Ewōr ke juon am̧ bwebwenato ekabwilōn̄lōn̄ 
n̄an kwaļo̧ke? Ak kwoj kōņaan ke loe bwe-
bwenato ko kōn jet unin kōnono ko? Eļan̄n̄e 
āindein, kō kōņaan ron̄ jān kwe! Komaron̄ 
jilkinļok bwebwenato eo am̧ ak naan in 
kakkobaba ko am̧ ilo liahona .lds .org

ILO JĀKJEN IN

44 Kōm̧m̧ani Jokāālōt ko: 
Anemkwoj in Kāālet ņae 
Reveleson
Jān Erin Rider

48 Kōm̧m̧an ekkar n̄an  
Revelesōn an Juon Make

Kappukōt bwebwenato kein im 
elōn̄ļo̧k:
•  Ilo liahona .lds .org
•  Ilo YA aolep wiik (ium̧win 

“Young Adults” ilo Gospel 
Library eo)

•  Ilo facebook .com/ liahona

DIGITAL WŌT
Kemourur M̧ajōļ in Jetob  
ko Am̧
Jān Aspen Stander

Kōm̧m̧ani	Jokālet	ko:	

Jān Erin Rider

A olep raan kajjojo iaad jej jelm̧ae 
elōn̄ jokālet ko. Jet emakijkij wōt 
kōm̧m̧ani, āinwōt, “Ta eo ij aikuj 

kōņake?” “Ta kōraelep eo ij aikuj kan̄e?” 
“Ej ke iien wiaik juon wa kāāl, ak imaron̄ 
ke dāpij wōt wa eo waaō em̧or bar jidik?” 
Bōtaab ekanooj wōt emakijkij ad itok n̄an 
juon jokālet eļap—“Ij ke aikuj bar ro̧o̧l n̄an 
jikuuļ?” “Ij ke aikuj bōk jerbal in?” “Ij ke 
aikuj em̧m̧akūtļo̧k n̄an juon jikin kweilo̧k 
ekāāl?” “Ij ke aikuj wiaik juon em̧?” “Ij ke 
aikuj jerāik armej in?” “Ij ke aikuj m̧areik 
armej in?” im ko jet eierļo̧k.

N̄e jelm̧ae kōn jokālet ko reļļap, āinwōt 
ekkā ad—ilo jejjet—bōk jidik iien aitokļo̧k 
n̄an kōm̧m̧ane juon kālet. Jej ļoor naan 
kōkapilōklōk eo kar leļo̧k n̄an Oliver 
Cowdery ilo Katak im Bujen ko 9:8- 9, ijo 
Irooj ej ba:

“Ak, lo, Ij ba n̄an eok, bwe kwōj aikuj 
ekkatak kake ilo ļōmņak eo am; innām 
kwōj aikuj kajjitōk Ippa eļan̄n̄e e jim̧we, 
im eļan̄n̄e e jim̧we Inaaj kōm̧m̧an bwe en 
māāņāņ būruōm̧ iloam̧; kōn menin, kwo 
naaj en̄jake bwe e jim̧we. KŌ

“Ak eļan̄n̄e ej jab jim̧we eban wōr am 
ejaake rot kein, ak enaaj wōr pok ilo am 
ļōmņak eo enaaj kōm̧m̧an bwe kwōn 
meļo̧kļo̧k men eo ebōd.”

Men̄e menin ej juon kapilōk em̧m̧an, 
n̄e ej itok n̄an jokāālet ko reļļap, jet iien 
eļap wōt ad kōjatdikdik ilo m̧ōttan eo 
ijo Anij ej jiron̄ kōj ta eo ejim̧we im ejjab 
bwe ilo m̧ōttan eo ijo Ej jiron̄ kōj n̄an 
ekkatak kake ilo ļōmņak ko ad. Ekanooj 
ļapļo̧k ad inepata kōttar an Anij kapene 
jokālet ko ad jon̄an jej kōtļo̧k bwe iien ko 
rem̧m̧an ren eļļāļo̧k jen kōj. Em̧ool jema-
ron̄ kile jerbal eo an anemkwoj in kālet 
eo, bōtaab jej mijak in kōm̧m̧ane juon 
jokālet me emaron̄ bōkļo̧k kōj jān “karōk” 
eo kar kōm̧m̧an m̧oktaļo̧k im ļōmņak 
bwe aolep men ijello̧kin an māāņāņ 
būruōm̧ ilowam̧ ak juon ainikien jān 
lan̄ ej meļeļe in bwe jokālet eo ad ebōd. 
N̄an elōn̄ iaad, mijak in jab kōnono kake 
ikōtaan anemkwoj in kālet im revelesōn 
an juon make ej tōl n̄an juon kajjitōk 
eaorōk: Ta jerbal eo an Anij ilo jipan̄ kōj 
kōm̧m̧ani jokāālet ko?

R Ū M̧ M̧ A N  D E D  R O

N̄e ej itok n̄an jokā-
let ko reļļap, ewi 
jon̄an ad aikuj ped-
ped ioon Anij n̄an 
jiron̄ koj ta  
n̄an kōm̧m̧ane?

Anemkwoj  
in Kāālet	ņae	 

Revelesōn

Jerbal eo an Anij ilo Kōm̧m̧an- 
Jokālet eo Ad

Bolen kajjitōk in ejejjōt uwaake kōn 
bwebwenato eo an jein im jatin Jared. 
Ewōr juon jon̄ak ekalimomo kōn eddok-
ļo̧k eo ilo bwebwenato in me ej katakin 
kōj kōn wāween an Anij kōtmene kōj n̄an 
kōm̧m̧ani jokāālet ko. Ālkin kar kajeple-
klek kajin ko ilo Tower in Babel, Jared ej 
kajjitōk ippān eo jein jatin n̄an kajjitōk 
ippān Irooj eļan̄n̄e ren aikuj etal jān āneo, 
im eļan̄n̄e aaet, ia eo rej aikuj etal n̄an e 
(lale Ether 1:36- 43). Eo jein jatin an Jared 
eaar kajjitōk, im Irooj eaar tōlļo̧k er n̄an 
iturin lo̧jet. Ilo aer kar em̧m̧akūt, Irooj ej 
kōnono n̄an er ilo juon kedo̧ im kōjebwe-
bweik aolepān iaļ eo aer. Āliktata raar 
tōpar turin lo̧jet, ijo raar pād ie ium̧win 
emān iiō ko.

Ilo jem̧ļo̧kin iiō ko emān Anij ej jiron̄ 
eo jein jatin Jared n̄an jōk wa baaj ko im 
m̧aanjappopo n̄an kijoon lom̧aļo̧ eo. Ke 
eo jein jatin Jared ej kile bwe wa ko eaar 
ejjeļo̧k mejatoto ie, eaar ļoor jon̄ak eo 
jeļā kake kōn etal n̄an Anij n̄an kajjitōk ta 
eo ej aikuj kōm̧m̧ane. Āinwōt kar kōtme-
ne, Irooj ej uwaak kōn lelok n̄an e dipdik 
in naan in kōmeļeļe ko n̄an kōm̧m̧ani 
ro̧n̄ ko ilo lōn̄ im lal in wa eo. Kile ke 
jon̄ak eo an revelesōn: Anij ej lelok juon 
karōk n̄an er, rej kajjitōk kajjitōk ko kōn 
ewi wāween kakūrm̧ool karōk eo, Anij ej 
uwaak kōn  uwaak ko remelij im āliktata.

Anemkwoj  
in Kāālet	ņae	 

Revelesōn

Bōtaab ālkin an kōm̧m̧ani ro̧n̄ ko ilo 
wa ko, eo jein jatin Jared ej kile bwe wa ko 
enaaj ejjeļo̧k meram ie. Eaar bar kajjitōk 
ippān Anij ta eo ej aikuj kōm̧m̧ane. Ijello̧kin 
an uwaak, ijo wōt ke, Anij ej kajjitōk “Ta kwo 
kōņaan bwe in kōm̧m̧an bwe en wōr ami 
meram ilo wa ko?” (Ether 2:23). Ijello̧kin an 
leļo̧k tipdik in naan in kōm̧eļeļe ko āinwōt 
An kar m̧okta, iien in Irooj ej kōttar an eo 
jein jatin Jared jokāālet ta eo en kōm̧m̧ane.

Kain uwaak rōt in jān Irooj ej bōlen 
men eo epen tata n̄an meļeļe n̄e kajjieon̄ 
kōm̧m̧an juon jokāālet. Kar katakin kōj 
n̄an jar im kōttar juon uwaak, kōn menin 
ekkā ad inepata n̄e ejjeļo̧k uwaak jej ron̄. 
Emakijkij ad ļōmņak eļan̄n̄e an jab alikkar 
juon uwaak ejejjet āinwōt juon “pok ilo 
am̧ ļōmņak” ej kwaļo̧k kāālet eo ad ebōd. 
Jet iien jej ļōm̧ņak jejjap armej jim̧we n̄an 
ron̄ uwaak eo ak eļan̄n̄e jejjap kajjitōk kōn 
“lukkuun kōttōpar” (lale Moronai 10:4). 
Bōtaab ewōr ļōmņak kein kajilu me jet 
iien jejjab ļōmņake—bōlen, āinwōt kar 
eo jein jatin Jared, Anij ej kōttar kōj n̄an 
kōm̧m̧ane jokāālet eo ad make.

Kōm̧m̧ane juon Jokālet
Ejjab to iaar ioon juon jekjek me eaar 

pen ilo wāween aō ļōmņak kōn anem-
kwoj in kāālet eo im revelesōn eo an juon 
make. Ke eaar epaakeļo̧k jem̧ļo̧kin gra-
duate school eo aō, Eaar wōr jejjo jerbal 
ko kar litok n̄an eō ilo jikin ko reoktak im 
kar jab maron̄ kāālet ewi wōt iaer n̄an 
bōk. Āinwōt eo jein jatin Jared, Em̧ōj aō 
kar en̄jake elōn̄ iien ko me iaar jar kōn 
juon jokāālet eļap im Anij eaar uwaak kōn 
juon uwaak eo epen. Pedped ioon en̄jake 
ko im̧aanļo̧k, iaar jino jar im kajjitōk bwe 
Anij en jipan̄ eō kāālet ewi wōt jerbal eo ij 
aikuj bōke. Iaar bar kōm̧m̧ane ijo kuņaō 
kōn ekkatak kōn kajojjo jerbal ko im bōk 
naan in kapilōk ko jān elōn̄ armej. Bōtaab 
jekdo̧o̧n ewi jon̄an aō kar jar ak jitlo̧k, lan̄ 
ko raar ikōn̄, im iaar bōk ejjeļo̧k uwaak.

Iien eo n̄an kōm̧m̧an jokāālet eo 
eaar epaaktok, im iaar jino ikūm̧kūm̧. 
Em̧ool menin eaar kain jokāālet rōt eo 
Irooj ej aikuj kea kake, innām etke Eaar 
jab uwaak? Bōlen Ejjab kea kōn ewi wōt 
jerbal eo iaar kāālete, bōtaab Ej aikuj kea 

kōn ewi jikin eo iaar em̧m̧ūtļo̧k n̄ane ilo 
an ejjeļo̧k kajjitōk enaaj wōr tokjen ilo 
mour eo aō. Irooj eaar iien otemjej kea 
kōn jokāālet ko aō m̧okta, innām etke 
Ejjab jab kea kōn bar menin?

Ak jekdo̧o̧n ewi jon̄an aō kar kajjieon̄, 
ejjeļo̧k uwaak eaar itok. Iaar jino ļōmņak 
eļan̄n̄e iaar jab mour ilo wāween eo Anij 
ekōņaan bwe ij aikuj in kar mour kake 
ekōm̧m̧an bwe in jab maron̄ ron̄ uwaak 
eo An. Iaar barāinwōt ļōm̧ņak eļan̄n̄e iaar 
jab maron̄ ron̄ kōnke ijaje aō jab kōņaan 
ron̄ uwaak eo. Āliktata, raan eo m̧okta jān 
iien eo em̧ōj letok, ijeļā ke iaar aikuj kōm̧-
m̧ane juon kāālet, kōn menin iaar koje-
rbal ekajet eo aō im kar kōm̧m̧an juon 
jokāālet. Bon̄ōn eo iaar jar, kajjitōk eļan̄n̄e 
Enaaj jiron̄ eō eļan̄n̄e uwaak eo eaar 
bōd. Ekab de ejjeļo̧k uwaak eaar itok, kōn 
menin iaar etal wōt im bōk jerbal eo.

Jet allōn̄ tokālik, iļakkar baj kajjitōk kōn 
wōt jokāālet eo aō, kōn menin iaar kajji-
tōk kōn juon kōjeraam̧m̧an an priesthood 
eo n̄an bōk kam̧ool eo. Ilo kōjeraam̧m̧an 
eo kar jiron̄ tok eō ke iaar jab bōk uwaak 



ak barāinwōt kwaļo̧k n̄an eo jein jatin 
Jared visiōn ko rekabwilōn̄lōn̄ kōn laļ in 
im aolep men ko me renaaj itok (lale 
Ether 3:6- 26). Emaron̄ in kar pidodo bwe 
eo jein jatin Jared enaaj kar jab pojak ilo 
jetōb n̄an bōk visōn eo eļan̄n̄e eaar jab 
m̧okta en̄jake eddōkļo̧k eo an make me 
eaar itok jān kōm̧m̧ane jokāālet ko an 
make.

Ilo ad kōm̧m̧ani jokāālet ko, jej aikuj 
lukkuun ļoor naan in rōjan̄ eo an Alma 
n̄an “pepe ippān Irooj ilo aolep kōm̧-
m̧an ko [ad]” (Alma 37:37). N̄e Irooj ej 
aikuji kōj n̄an kōm̧m̧ane juon jokāālet 
eien juon, Enaaj kōm̧m̧an bwe jen jeļā 
im jipan̄ bōbrae kōj jen ad jōbwābwe. 
Bōtaab jej aikuj bar pojak n̄an bar jutak 
im wōnm̧aanļo̧k ilo tōmak, mekarta 
n̄e ewōr ak ejjelok uwaak ej itok. Toon 
wōt ad kōjparok bujen ko ad im m̧ool 
wōt n̄an gospel eo an Jisōs Kraist., 
jemaron̄ en̄jake lōke eo ilo jokāālet ko 
ad an kabun̄ me Irooj ej m̧ōņōņō kōn 
kijejeto ko ad. ◼
Rijeje eo ej jokwe ilo Utah, USA.

n̄an jar eo aō kōnke Irooj eaar m̧ōņōņō 
kōn jabdewōt jokāālet ko iaar kōm̧m̧ani. 
Kōjeraam̧m̧an in eaar kapen kapilōk 
eo kar letok n̄an eō im̧aanļo̧kjān mijen 
būreejtōn eo aō, eo eaar jiron̄ eō bwe 
ekkā an jab aorōk jokāālet ta eo jej kalote. 
Anij ekōņaan bwe jen ekkatak kilen jutak 
ioon need make im jokāālet ekōjkan ad 
mour kon mour ko ad. Mijen būreejtōn 
eo aō eaar bar kakeememej eō bwe Anij, 
āinwōt Jemedwōj Ilan̄, eban iuun kōj im 
bōk iien ko rem̧m̧an kar kallim̧ur kaki 
eļan̄n̄e jej lukkuun m̧ool ilo ad kajjieon̄ 
pukōt ta eo n̄an kōm̧m̧ane.

Eo jein jatin Jared emaron̄ in kar kwa-
ļo̧k enan̄in jabdewōt wāween n̄an kōme-
ram baaj eo, im emaron̄ kar em̧m̧an ppān 
Irooj. Katak eo an en̄jake eo ekar jab wōt 
n̄an kōkajoorļo̧k tōmak eo an eo jein jatin 
Jared ak bar n̄an ekkatak kilen kōm̧m̧ane 
juon jokāālet.

Kojerbal Anemkwoj in Kāālet
Jān juon kōļmenļo̧kjeņ an indeeo, 

kojerbal anemkwoj in kālet eo ej juon 

m̧ōttan eo eaorōk n̄an eddōkļo̧k an juon 
make. Ilo an jako, jejjab maron̄ kōm̧m̧an 
kain jokāālet ko me renaaj jipan̄ kōj 
tōpar aolepān kōjatdikdik eo ad. Eddōk-
ļo̧k, āinwōt aolep men ilo gospel eo, ej 
itok “lain im bar lain, naan in kain̄i im 
bar naan in kain̄i” (2 Nipai 28:30). Anij 
ekōņaan bwe jen erom̧ armej ro repojak, 
jap armej ro rej kor in m̧akūtkūt, im Ej 
kōtmene kōj n̄an kōjerbal anemkwoj in 
kāālet eo ad n̄an mour kōn mour ko ad 
jon̄an eo em̧m̧antata jemaron̄e.

N̄e jenaaj ekkatak n̄an pukōt jokkun 
wōt juon eo ikōtaan anemkwoj in kāālet 
im revelesōn, jemaron̄ en̄jake m̧ool in 
eddokļo̧k eo ilo jetob. En̄in ej ta eo eaar 
waļo̧k n̄an eo jein jatin Jared, Ālkin ļōm-
ņak kake, eaar jerbal n̄an ļōme 16 deka 
ko jān juon ejm̧aan im kajjitōk bwe Anij 
en un̄ur er im kōm̧m̧an bwe ren ebbōl 
(lale Ether 3:1- 5). Ilo iien in, ke Anij eaar 
uwaak, aolep men raar oktak. Ijello̧kin 
an ron̄ ainikien Anij ilo juon kedo, eo 
jein jatin Jared eaar lukkuun loe Irooj, eo 
eaar jab waļo̧k wōt ilo nememein armej 



KŌM̧M̧AN EKKAR N̄AN  
Revelesōn	an	Juon	Make

Elemen am̧ 
kwaļo̧k oktak eo 
ikōtaan revelesōn 
im ļōm̧ņak ko  
am̧ make?

Ilo aolepān mour eo aō em̧ōj aō loe wāween an Irooj kar tōl eō, im n̄aij kile bwe 
aolep men ikar būki ej kam̧oolol n̄an E im An tōl. Jekdo̧o̧n ilo iien ko n̄e n̄aij 

ļōmņak ij etetal make iaaō, ilo jem̧ļo̧kin, Ej kōtļo̧k bwe in jeļā im en̄jake bwe Ej 
pād ippa aolep iien. En̄in ej etke em̧ōj aō kōm̧m̧ane jokāālet eo n̄an wōnm̧aanļo̧k 
kōn tōmak, mekarta n̄e ij en̄jake bwe n̄aij make iaaō. N̄an n̄a, iaļ eo aō ejjab aolep 
iien alikar jet iien, im ijjab maron̄ aolep iien lo ta ej kōttar n̄a iliju im jakļaj, bōtaab 
aolep iien ij kōm̧m̧ane bun̄tōn ko an tōmak, innām ij jino lo meram eo im kile 
pein Anij ilo mour eo aō. Ijeļā bwe Jemedwōj Ilan̄ im Nejin, Jisōs Kraist, rej iakwe 
kōj im bwe Rej m̧ōņōņō in tōl kōj, bōtaap Rej barāinwōt kōtmene kōj n̄an likut ad 
tōmak  ilo Er im jerbal n̄e jej bōk im̧we ko jān Jetōb eo. 
—Indhira Mejia, Dominican Republic

Jej mour ilo juon laļ eo eobrak kōn iien ko em̧m̧an. Elōn̄ ad anemkwoj n̄an 
kāālet jerbal ko ad make, jikuuļ, eo pāleed, ia eo jekōņaan mour ie, im bar elōn̄. 

Ej lukkuun juon jeraam̧m̧an an epepen in ad. Bōtaab ilo bar juon wāween, ej 
kom̧m̧an bwe aolep kālet kein rej penļo̧k kōnke epen n̄an kōm̧m̧ane jokālet ko n̄e 
ekanooj lōn̄ iaļ ko im iien ko rem̧m̧an me renaaj tōlļo̧k kōj n̄an men ko rem̧m̧an. 
Ekōjkan ad kāālet jim̧we eo n̄e ekanooj lōn̄ļo̧k wōt iien ko rem̧m̧an  me rem̧m̧an? 
N̄e kwoj en̄jake am̧ jōbwābwe im pok ilo lan̄ in jokālet ko, jeļā bwe Jemedwōj 
Ilan̄ ekōņaan tōl eok. Komaron̄ kālet iaļ eo ejim̧we im bōk uwaak ko kwoj pukōti 
eļan̄n̄e kwoj ļoor Ainikien. Kile wāween An kōnono n̄an eok, lōke E, ļoor rikanaan 
eo, kijenmej, im kōļapļo̧k am̧ kije, im tōmak, im āliktata kwonaaj bōk tōl ilo iaļ eo 
ejimwe.
—Vira Vashchenko, Kyiv, Ukraine

Ilo aō rūttoļo̧k, Iaar aikuj in katak kajin eo an 
Jetōb. Jetōb eo ej kōnono n̄an eō kōn ļōmņak ko 

reļem waan. Eaar bōk jet kaminene ko n̄an imine-
ne kake, bōtaab ekkā an Jetōb eo itok n̄an ippa ilo 
jikin ko reluur, āinwōt kattōrļo̧k n̄an jerbal ilo wa 
eo waaō. Ijeļā ejjab aō ļōmņak ko kōnke Jetōb eo 
enaaj ekkā an letok im̧we ko n̄e ijjab ļōmņak kōn 
unin kōnono eo.
—Clarissa Mae Taylor, Utah, USA

Ij ļōmņak bwe juon iaan kōļ ko rem̧m̧an tata jej 
aikuj tijem̧ļo̧k kake ej maron̄ eo n̄an kile unoojdik-

dik ko remera an Jetōb Kwojarjar. Niknik ilo ekkatak 
jeje ko rekwojarjar ekar iuun m̧aanļo̧k n̄a n̄an tijem̧-
ļo̧k kake. Ikar iien otemjej tōmak bwe eo ej pukōt 
ilo niknik naaj loe; im aolep menin ittiņo ko an Anij 
renaaj waļo̧k im̧aan mejān kōn kajoor eo an Jetōb 
Kwojarjar (lale 1 Nipai 10:19). Ilo bar juon wāween 
ba, eļan̄n̄e ij kōnaan kile Jetōb eo, ijjab aikuj kōtļo̧k 
eō make n̄an ļōmņak ko rewaan ak abņōņō ko an 
kajjojo raan an mour, bōtaab ijello̧kin ij aikuj bōk 
kuņaō ilo jerbal eo im meļo̧kļo̧k eō make. Ēn̄in ej 
iien eo enaaj em̧m̧anļo̧k aō maron̄ kile Jetōb eo 
kōnke ij pojak n̄an e! Ilo ejja wāween eo juon wa 
ejjab maron̄ jerak ilo juon ļan̄, jejjab maron̄ ron̄ 
ainikien Jetōb eo eļan̄n̄e jej kalimjōk wōt kea ko an 
mour me rej pād ilikin maron̄ ko ad. 
—Emmanuel Borngreat Dogbey, Accra, Ghana

Baam̧le jidikdik eo am, kōmij kile Jetōb eo kōnke kōn 
aenōm̧m̧an eo kōmij en̄jake, eļaptata ļeo pāleeō im 

n̄a ippān doon āinwōt ripālele. N̄e ej ļōmņak ko am make, 
kōmij jāmin en̄jake bwe ej lukkuun men eo ejim̧we eo—
aolep iien ej wōr pere ak mijak. Bōtaab n̄e ej revelesōn, 
kōmij en̄jake aenōm̧m̧an aolep iien, jekdo̧o̧n n̄e kōmij kaj-
jieon̄ kappukōt jet bar meļeļe im men kein rejjap lukkuun 
alikar ilo jinoun. N̄e ejejjet am ļoor revelesōn eo, aolep iien 
kōmij lo an men ko wōnm̧aanļo̧k ilo ejjeļo̧k kōlaaborbor. 
En̄in ej iien eo kōmij kalimjōk doon im ba, “O, emeļeļe kiiō!”
—Maryana Wright, Utah, USA

Men̄e jemaron̄ aolep bōk revelesōn an juon make ilo wāween 
ko roktak, juon men em̧ool ejjeļo̧k pere: Emakijkij an Anij kōnono 
n̄an kōj. Jej aikuj wōt in m̧ōņōņō n̄an kwaļo̧k kijejeto n̄an kōļapļok 
maron̄ eo ad n̄an kile im ron̄jake Ainikien. Āinwōt an kar Būreejtōn 
Russell M. Nelson rōjan̄: “Jar ilo etan Jisōs Kraist kōn inepata ko am̧, 
am̧ mijak, m̧ōjņo̧ ko am̧—aaet, jan̄uwaade ko an būruwōm̧. Innām 
ron̄jake! Je ļōmņak ko me rej itok n̄an kōļmenļo̧kjeņ eo am̧. Ļo̧o̧ke 
en̄jake ko am̧ im wōnm̧aanļo̧k wōt kōn m̧akūtkūt ko me kwoj bōk 
im̧we n̄an kōm̧m̧ani. Ilo am āliji jekjek in raan n̄an raan, allōn̄ n̄an 
allōn̄, iiō n̄an iiō, kwonaaj ‘eddok lok ilo katak in reveleson’” (“Reve-
lesōn n̄an Kabun̄, Revelesōn n̄an Mour ko Ad,” Kweilo̧k eo Eļap, Māe 
2018, 95). ◼

Ke iaar jino etaļ  
n̄an senior high school, ewōr kar juon 
men iaar apan̄ kake: n̄e rej kwaļo̧k 
kadkad in juon unin kōnono kāāl, ekōn 
pen aō meļeļe. Juon joteen iaar jar n̄an 
Jemedwōj Ilan̄ n̄an jipan̄ eō meļeļe im 
anjo̧ ioon apan̄ in. Eaar wōr aō tōmak, 
im eaar maron̄ em̧m̧anļo̧k aō meļeļe. 
Jān iien eo, jar im tōmak reļakkar pād 
ilo laajrak in n̄an kōm̧m̧an eo aō ilo 
jikuuļ im jabdewōt jikin ij etal ie. 
 N̄an pād ilo jikuuļ an ļaddik epen 
kōnke kōn jet iaan men ko rettoon 
rijikuuļ rej kōm̧m̧ani. Ilo ej waļo̧k, naan 
ko an jinō im jema rej itok n̄an lōmņak 
eo aō: “Jab kōm̧m̧an jabdewōt men me 
enaaj kadiwōjļo̧k Jetōb Kwojarjar.” N̄aij 
kam̧m̧oolol kōn jinō, eo ej kakeememej 
eō iien otemjej n̄an ron̄jake Jetōb Kwo-
jarjar. N̄e jej kōm̧m̧ane ta eo ejim̧we, 
Anij ej kōjeraam̧m̧an kōj.

Nyame S., 16 an iiō, Ghana

Jet iien mour ej āinwōt tarpok im kapokpok. Komaron̄ inepata 
kōn abņōņō ko an baam̧le, ājmour, jorrāān ko ilo jikin jikuuļ, ak 
jabdewōt oran iien ko rekakkure ilo laļ in rainin. Ekōjkan ad loe 

aenōm̧m̧an eo an juon make ilo juon laļ eo ejorrāān? Men̄e ejabwe 
aenōm̧m̧an eo am̧ ej itok jān m̧akūtkūt ko ejjeļo̧k am̧ maron̄ ie ak jān 
men ko komaron̄ kareeli im ukōti, erkein jet iaan ļōmņak ko n̄an jipan̄ 
eok pukōt aenōm̧m̧an eo itulowa kōn Jisōs Kraist.

4 WĀWEEN N̄AN KAPPUKŌT AENŌM̧M̧AN N̄AN  
KWE MAKE

1. Kalimjōk wot indeeo
Epen am nej en̄jake aenōm̧m̧an eļan̄n̄e kwoj kalimjok wōt 

inepata ko an jidik wōt iien. Bōtaab n̄e kwoj kalimjōkļo̧k men ko 
reļļapļo̧k, karōk in m̧ōņōņō eo an Anij, komaron̄ loe aenōm̧m̧an 
ilo am̧ jeļā bwe ta eo ekōmettak kiiō eban aitok an pād. N̄an 
waanjon̄ak, tam̧peļ eo ej jipan̄ kōj kalimjōk wōt mour indeeo. 
Būreejtōn Gordon B. Hinckley (1910–2008) eaar ba bwe ilo tam-
peļ eo “kom̧ naaj jeļā juon aenōm̧m̧an me kom̧ij  jamin naaj bar 
loe jabdewōt jikin.” 1

2. Kōtļo̧k ta eo ejjeļo̧k am̧ maron̄ ioon
N̄e juon men ilikun maron̄ eo am̧ ej bōkļo̧k aenōm̧m̧an eo 

am̧, ekapopo n̄an en̄jake ejjeļo̧k kōjatdikdik ak illu. Bōtaab ejjab 
jipan̄ n̄an kalimjōk men ko kojjab maron̄ ukōti. Ijello̧kin, kepaakļo̧k 
Rilo̧mo̧o̧r eo n̄an kappukōt aenōm̧m̧an ilowa jekdo̧o̧ņ n̄e kwoj 
en̄jake bwe ejjab em̧m̧an an laļ in kōm̧m̧an n̄an kwe. Em̧ōj An kar 
kallim̧ur n̄an jilkinwaj Rikaenōm̧m̧an eo, Jetōb Kwojarjar (lale Jon 
14:26–27).
3. Jeorļo̧k an ro jet bōd

Ekkā wōt men eo epen tata n̄an bōjrak inepata kake ej 
nana eo kwoj en̄jaki ke juon eaar bōd ņae eok. Bōtaab Elder 
Dieter F. Uchtdorf jān Doulul eo an Rijilōk ro Jon̄oulruo ekar 
katakin: “Jenaaj bōk lan̄lōn̄ eo an jeorļo̧k bōd ilo mour ko ad 
make eļan̄n̄e jej m̧ōņōņō in leļo̧k lan̄lōn̄ in n̄an ro jet. Āinwōt 
juon tōprak, Jetōb eo an Irooj enaaj kaobrak ad kōn lan̄lōn̄ in 
koba ippān aenōm̧m̧an eo an jerbal jim̧we (lale Mosaia 4:2- 3).” 2 
Oktakļo̧k n̄an Rilo̧mo̧o̧r eo emaron̄ jipan̄ kanemkwoj eok jān edodo 
ko an en̄jake im kobrak kōn aenōm̧m̧an.
4. Ukweļo̧k im lōke ilo Kraist

Jekdo̧o̧n ta ej em̧m̧an eo ej waļo̧k ilo mour eo am̧, ineek eddo eo 
an jerawiwi enaaj aolep iien enaaj bōk aenōm̧m̧an eo am̧. Jet iien jej 
aikuj bisop eo ad n̄an jipan̄ kōj lukkuun ukweļo̧k. Bōtaab jej aolep aikuj 
ukweļo̧k aolep raan im, kōn Pinmuur eo an Jisōs Kraist, erom erreo jān 
aolep men ko me rej bōbrae kōj jān ad erom āinwōt E.

KAPPUKŌT 
AENŌM̧M̧AN  

KAPPUKŌT 
AENŌM̧M̧AN  

4 WĀWEEN KO N̄AN JIPAN̄ RO JET KAPPUKŌT 
AENOM̧M̧AN EO

1. Kwaļo̧k kōn gospel eo an Jisōs Kraist
Āinwōt ad maron̄ lo aenōm̧m̧an n̄an kōj make jāņ 

kalimjōk wōt Rilo̧mo̧o̧r eo, jemaron̄ bar ba Kajien n̄an ro 
jet āinwōt “eo ej rikajutak aenōm̧m̧an” (Mosaia 15:18). N̄an 
waanjon̄ak, kajjieon̄ kwaļo̧k juon eoon ak naan jān kweilo̧k 
eo eļap me eaar jipan̄ eok ekkatak eļapļo̧k kōn Jisōs Kraist.
2. Kwon juon rikōm̧m̧an aenōm̧m̧an

Jipan̄ ro m̧ōttam̧ im ro jeim im jatūm̧ ņa mejļan tarpok 
ko. Āinwōt Antai- Nipai- Liai ro ilo bok in Alma, jemaron̄ kal-
bwin kein tariņae ko—kein tariņae ko āinwōt ruruwe, ukōt 
nana n̄an nana,  ak ļōm̧ņak kōn juon make—im jānij n̄an 
kein jerbal ko an aenōm̧m̧an: kōnono ilo jouj, pokake kein 
ko an Anij im jeorļo̧k an ro jet bōd (lale Alma 24:19).
3. Kwon juon riron̄jake eo em̧m̧an

Jet iien armej ro rej apan̄ rej aikuj kōnono ilo ejjeļo̧k 
ņojak kōn ļōm̧ņak ko aer im en̄jake ko ijello̧kin dāpiji wōt 
ņai itulowa. Jejjab aikuj ņa mejļan inepata ko aer n̄an er, 
ak jemaron̄ ron̄jake abūņōņō ko aer im leļo̧k jipan̄, kwaļo̧k 
iakwe eo āinwōt an Kraist im meļeļe.
4. Jerbal in karejar n̄an ro ilo ward eo am̧ im jukjuk in 

pād eo
Komaron̄ bōk kuņaam̧ ilo im̧ōņ kōppād ko an ro ejjeļo̧k 

m̧weer, jerbal āinwōt juon rijipan̄ katakin eo m̧ōttam̧, ak 
bōktok m̧ōn̄ā n̄an juon baam̧le kāāl ilo ijo kwoj jokwe ie. 
Jipan̄ armej kappukōt aenōm̧m̧an eo ilo men ko redik. Ilo 
an lōn̄ juon jikin n̄an m̧ōn̄ā im kiki ejjab oktak, juon rikata-
kin eo ļōke, ak juon kallim̧ur bwe juon eo ej kea ewōr juon 
an kareel ekajoor.

Jisōs eaar kōnono naan in kaenōm̧man kein n̄an aolep ro 
rej apan̄ n̄an kappukōt aenōm̧m̧an eo: “Aenōm̧m̧an Ij likūt 
ņa ippemi, Aō aenōm̧m̧an Ij lewōj n̄an kom̧. N̄a ij lewōj n̄an 
kom̧, jab āinwōt an laļ lewōj. En jab pok būruemi, im en jab 
lōļn̄o̧n̄” ( Jon 14:26–27). Eļan̄n̄e jej kepaakļo̧k kōj make im ro 
jet n̄an Jisōs Kraist, jemaron̄ loe aenōm̧m̧an eo jekdo̧o̧n n̄e 
mour ej pen. ◼
KAKEEMEMEJ KO
 1. Gordon B. Hinckley, in “Rejoice in the Blessings of the Temple,” 

 Liaona, Tij. 2002, 33.
 2. Dieter F. Uchtdorf, “Point of Safe Return,” Liaona, Māe 2007, 100.

Ro	jet	ilo	Iien	

Jān Alex Hugie im Aspen Stander
Māākjiin ko an Kabun̄ in

Erkein rej rualitōk wāween ko n̄an jipan̄ 
kwe make im ro jet en̄jake aenōm̧m̧an eo 
n̄e ej pen mour.

n̄an	Eok	make	im	 

Jorrāān	ko

Jān Sally Johnson Odekirk
Māākjiin ko an Kabun̄ in

Jejjo allōn̄ remootļo̧k, juon jemenere kūlaaj kar ioon 
doon ilo Mars Hill, turin Athens, Greece, ijo Rijilōk 
Paul eaar kwaļo̧k juon ennaan ekajoor (lale Jerbal 
17:22- 34). Rijikuuļ ro raar kōnono kōn kareel eo an 

jemenere ilo mour ko aer, ekoba katak ko an Paul.
“Jokwe ilo Greece ekōm̧m̧an an Kallim̧ur Ekāāl āin-

wōt, elukkuun jejjet” Alexis H ej ba., 18 an iiō. “Em̧m̧an 
ippān jema etal n̄an ijo rejorrāān Paul eaar katakin ie 
im enaaj kwaļo̧k juon eoon ak bwebwenato n̄an kōm 
kōn ia eo iien eo eaar waļo̧k ie.”

Ejja āinwōt an kar Paul jelm̧ae apan̄ ko ilo tōre eo 
an, jodikdik ro ilo Greece rej barāinwōt jelmae, jekjek 
ko an ikitōltōl, kien, im menin jeraam̧m̧an. Kweilo̧k ko 
an Jodikdik im Kāām an Doulul eo an Jiron̄ ro rōjeja aer 
kōm̧m̧an ilo Greece, im em̧ool pād ilo jemenere ema-
ron̄. Mekerta men kein im apan̄ ko jet, jodikdik ro in 
Greece rej kōjerbal naan in rejan̄ eo an Paul n̄an “jutak 
ilo juon wōt jetōb, im kōn juon wōt ļōmņak kom̧ij jim̧or 
kate kom̧ kōn tōmak eo in gospel” (Pilippai 1:27).

Jokwe ilo Greece ej meļeļe in membōr jodikdik 
rein rej m̧ōņōņō kōn katu eo, bok in parijet ko, 
m̧ōn̄ā, in eb. Rej barāinwōt lukkuun m̧ōņōņō ilo aiin 
doon ippān doon. Ilo aer ioon doon ilo jemenere im 
makūtkūt ko an branch, rej erom kajoorļo̧k ilo tōmak 
im jemjerā.

Jodikdik rein An Armej ro Rekwo-
jarjar rainin rej jokwe ijo Rijilōk 
Paul eaar jokwe ie ilo kar iien ko 
an Kallim̧ur Ekāāl. Im rej mour 
kōn naan ko an.

ETTŌR AITOK



Jemenere ilo Mars Hill
Ke eaar ijjino jemenere ilo Greece jejjo iiō 

remootļo̧k, ekar wōr ļalem wōt rijikuuļ. Raar ioon 
doon jilu jibbon̄ ilo juon wiik, ippān jet rej koba 
kōn video conference ilo online. Rej bar ioon 
doon ilo ālkin rālep in Wōnje ko n̄an jemenere, 
ālkin wōt kōn juon m̧akūtkūt. Em̧ōj aer epaakļo̧k 
doon im erom meram n̄an ro m̧ōttaer, ro rej 
kile waanjon̄ak eo aer. N̄e ro m̧ōttaer rej kajjitōk 
kajitōk ko, jodikdik ro rebūktok n̄an jemenere im 
m̧akutkut ko an Mutual.

Juon likao, Pavlos K., 15 an iiō ej ba, “Etal 
n̄an jemenere ej juon wāween em̧m̧an n̄an jino 
juon raan im ejipan̄ eō kajoor wōt. Ej jipan̄ eō 
kalimjōk wōt n̄an erom juon waanjon̄ak n̄an 
ro jet. Ej jipan̄ eō jino juon raan ļōmņak kōn 
Jisōs Kraist.

Ilo an jodikdik ro eddōkļo̧k ilo kajoor im juon 
wōt, kōjeraam̧m̧an ko im iien ko rem̧m̧an rej 
itok. N̄an waanjon̄ak ilo 2017 eo raar jeraam̧-
m̧an n̄an pād ilo kweilo̧k an jodikdik ro eo eļap 
an laļ ko m̧ōttan laļ en N̄an Kōkajoorļo̧k Jodikdik 
ro (FSY) Jiron̄ ro raar bōk kuņaer ilo kāām eo 
an Doulul eo an Jiron̄ ro jino in tata ilo Greece. 
Āinwōt juon  tōprak, em̧ōj aer eddōkļo̧k em̧ool 

epake doon āinwōt juon kumi, im ruo jiron̄ ro 
raar kobatok ilo Kabun̄ in.

International FSY Kweilo̧k eo
Kweilo̧k eo, kar kom̧m̧ane ilo Germany, eaar 

kakuktok ippān doon jodkdik ro Armej ro Rekwojar-
jar Ilo Raan- ko Āliktata jān aolepān Europe. Jodikdik 
ro jān Greece im Cyprus kar itok jān jibuki m̧aiļ 
ettoļo̧k, im en̄jake an kweilok eo ekar wōr kajoor 
ioer. N̄an Maximos A., 14 iiō, “Men eo ekakeeme-
mej tata ilo FSY ekar iien eo me kōm kar kwaļo̧k 
naan in kamool ko am. Aolep raar en̄jake Jetōb eo, 
im ekar im̧we eō n̄an kōkajoorļo̧k naan in kam̧ool 
eo aō make.”

“Ilo kar jino in, kar emān wōt jodikdik ro rekar 
tōn etal,” Loukia C., 15 iiō ej kakobaba, “bōtaab ilo 
jem̧ļo̧kin, ekar wōr 15 rekar pād—kar lōn̄ tata n̄an 
Greece—koba 3 rejjab membōr.”

“Elukkuun kar em̧m̧an n̄an koba ippān doon 
juon jikin ijo kwoj kwaļo̧k ejja gospel eo wōt im kwo 
jab oktak jān ro ipeļakūūm̧. Kōm kar aolep ippān 
doon, im kōm kar en̄jake ejja Jetōb eo wōt. Men 
kein rej jipan̄ eō.”

“Jema ejjab membōr im ekōn jab kōtļo̧k eō bwe 
in etal n̄an FSY ak n̄an peptaij,” Jesiana, 16 iiō ej ba. 

Kurup in jemenere eo ilo im̧aan m̧ōn jar eo ilo Athens.

“Iaar je naan in keememej eo 
ilo kūlaaj eo aō n̄an keememej 
bwe aolep men raar waļo̧k ilo 
iiō in: FSY, Kāām eo an Doulul 
eo an Jiron̄ ro, jemenere. Ej 
jipan̄ eō keememej ia eo iaar 
itok jāne.” —Marie H., 17 iiō

“Em̧ōj aō kar ekkatak bwe 
gospel eo ejja āinwōt  aolep 
jikin. Jokwe ilo laļ ko lo̧jet, 
iaar ekkatak n̄an kalimjōk 
wōt m̧ool ko an gospel eo im 
n̄an en̄jake Jetōb eo ijello̧kin 
m̧ad kōn m̧anit,”  
—Bryana W., 15 iiō

“Ijeļā bwe n̄e ij etal n̄an 
jemenere imaron̄ en̄jake 
polel jeļā bwe ij kōm̧m̧anne 
ta eo ij aikuj kōm̧m̧ane, im 
ijelā bwe aolep men renaaj 
em̧m̧an.” —Lizzie T., 17 iiō

Loukia C., 15 iiō, eaar kwa-
ļo̧k naan in kam̧ool eo an ej 
kab kein kajuon ilo kāām eo 
an Doulul eo an Jiron̄ ro im 
tokālik kar peptiaij.

“Ak ke membōr ro an branch eo raar jitlo̧k kōn n̄a, 
im būbū eaar kōnaan ippān jema. Ālkin menin eaar 
ba imaron̄ etal!”

Ilo FSY eo, eaar en̄jake elōn̄ men ko ej kab kein 
kajuon, ko āinwōt “bōk kuņaan ilo katak ko im 
m̧akūtkūk ko im kwaļo̧k naan in kam̧ool eo aō 
eaar jipan̄ eō meļeļe ta eo ej lukkuun in āinwōt 
n̄an en̄jake Jetōb kwojarjar eo. Ijan̄in kar en̄jake 
Jetōb m̧okta, im iaar lukkuun m̧ōņōņō im lau-
din̄din̄. Iaar kwaļo̧k naan in kam̧ool eo aō ej kab 
kein kajuon.”

N̄an kakobabaļo̧k n̄an m̧ōn̄ā ilo jetōb, jodikdik 
ro raar kakkije im limo ippān doon ilo kweilo̧k 
eo. Haig T., 14 iiō eaar itok n̄an kweilo̧k eo jān 
Cyprus. “Iaar ekkatak kōļapļo̧k iaaio, n̄an lukkuun 
jemjerā im n̄an limo, mekarta ilo iien ko reppen.”

Kāām an Doulul eo an Jiron̄ ro
Kāām eo an Doulul eo an Jiron̄ ro eaar wōr 

an ejja en̄jake eo wōt. Jon̄oulruo jiron̄ raar ioon 
ritōl ro aer ilo turin juon kar jikin jiāe ettōr aitok 
in etto. Raar pād ippān doon jilu raan ko, ekkatak 
lōke doon n̄an kōkajoorļo̧k im kōketak.

“Ke eaar 12 aō iiō,” Loukia ej ba, “Ekar kein 
kajuon in aō etal n̄an jar im iaar lukkuun m̧ōņōņō, 
bōtaab iien eo iaar kile bwe kar n̄a wōt ded jab eo 
aō. Kiiō, ruo iiō tok ālik, ekar kanooj lōn̄ am jiron̄ 
ro ej kab kein kajuon kōm kar maron̄ kōm̧m̧an 
kāām eo an Doulul eo an Jiron̄ ro.” Ke raar kweilo̧k 

“Jutak ilo juon  
wōt jetōb, kōn  

juon wōt  
ļōmņak.”

Pilippai 1:27

Ilo FSY kweilo̧k eo, jipeeļe naan eo “Ask,” jen Jemes 1:5.

Iaļ eo ļo̧k n̄an FSY eo ilo Stuttgart, Germany.

“Al ioon stage eo ilo FSY eaar 
juon iaan menin iaar peran 

n̄an kom̧m̧ane im juon 
iaan iien ko rem̧m̧an iaar 

kōm̧m̧ane. Ilo iien eo, iaar 
ekkatak ewi jon̄an ad aorōk 

ilo laļ in aiboojoj.”  
—Irini S., 17 iiō

“Ilo FSY eo, kōm kar jino 
erom juon kumi im 

eaar kokajoorlo̧k kōm. 
Eaar jipan̄ ļōme im jete 

būrookuraam̧ eo an jodik-
dik ro ilo Greece kōnke 

em̧m̧anļo̧k am jeļā kajien 
doon.” —Alexis H., 18 iiō

“M̧ōttan eo em̧m̧an tata 
ippa ilo FSY kar ikkure ko, 

eeb, im kweilo̧k ko an kumi, 
me raar noko in jibbon̄ 

ko im etale. Eaar jipan̄ eō 
n̄an an ļapļo̧k aō jipan̄ im 
kijenmej im n̄an kam̧m̧ool-
ol kōn jeje ko rekwojarjar.” 

—Haig T., 14 iiō
Irini S. ikkure ilo FSY eo.

ippān doon, liin ej ba, “Iaar kile ta meļeļe in n̄an erom juon Armej 
Ekwojarjar ilo Raan- ko Āliktata. N̄e jej mour kōn gospel eo, meram 
ej kabool kōj.”

N̄an Bryana W., 15 iiō, FSY im Kāām an Doulul eo an Jiron̄ ro 
eaar jipan̄ e kobaļo̧k m kōnono ippān ro jet. ”Ekutkut an baam̧le 
eo aō etal jān jikin n̄an jikin, im eaar pen aō kōm̧m̧an jemjerā 
ko ippān ro jet kōnke ijookok,” ej ba. “Bōtaap kōnke iaar jino 
epaakeļo̧k doulul eo am ilo FSY, iaar m̧ōttaik jet ro rem̧m̧an. Ilo 
kweilo̧k in kwaļo̧k naan in kam̧ool eo, kōm kar kwaļo̧k en̄jake 
ko am, im iaar kile bwe jet raar bar en̄jake ejja wāween eo wōt 
iiar en̄jake.”

Marie H., 17 iiō, ej keememej m̧ato eo an kāām eo, “Mour 
ej juon ettōr aitok,  ejjab juon ettōr m̧ōkaj.” Jiron̄ ro im ritōl ro 
aer raar ekōnono kōn aorōk eo an niknik in kam̧ōj ettōt eo, ej 
ba. “Eaar kakeememej n̄a bwe imaron̄ niknik, pād ilo m̧ōkajin 
eo aitok kitien, im kalimjōk wōt mejān kajjik eo. Innām imaron̄ 
kam̧ōj men ko me Jemedwōj Ilan̄ ej aikuji bwe in kōm̧m̧ani.”

Juon iaan men ko rem̧m̧an ilo kāām eo eaar nokon eo ilo 
joraanlo̧k ioon bok ilo jibbon̄ōn eo āliktata. Lizzie T., 17 iiō, 
ej ba, “Kōm kar bōk jeje ko rekwojarjar am, kōm̧m̧ane nokon 
eo am, im alooje an aļ tak. Kōm aolep kar en̄jake iakwe eo an 
Anij. Eaar juon jem̧ļo̧k eo em̧m̧an n̄an iien eo kōm kar joļo̧k 
ippān doon.”

Jelm̧ae Iliju im Jaklej ilo Ejjeļo̧k Mijak
“Jen FSY im Kāām eo an Doulul eo an Jiron̄ ro, iaar ekkatak 

eļap kōn gospel eo im ekōjkan an maron̄ jipan̄ ilo mour eo aō,” 
Irini S., 17 iiō ej ba. “Iaar m̧ōttāik elōn̄ ro m̧ōtta im kar ekkatak 
ewi aorōk in n̄an kwaļo̧k ļōmņak ko aō im en̄jake ko. Iaar en̄jake 

“Mour ej āin-
wōt juon ettōr 

aitok, ejjab 
juon ettōr 
em̧ōkaj.” 

M̧ato eo an kāām eo an Doulul eo an Jiron̄ ro

“Jej aolep ainjuon, ejja āinwōt dekā ko ioon bok rej kajjojo ainjuon.” —Bryana W.

Jiron̄ ro ilo ettōr eo aitok, Greece.

“Alooje an aļ tak eaar boktok juon jetob emeļak, eaiboojoj.” —Lizzie T.

“Ilo kāām eo an Doulul eo 
an Jiron̄ ro iaar ekkatak bwe 
mour ej āinwōt juon ettōr 
aitok. Eaar jipan̄ eo kaddōk-
ļo̧k tōmak eo aō, jeļā bwe jej 
aikuj wōnm̧aanļo̧k wōt ilo iaļ 
eo ejim̧we, āinwōt juon ettōr 
aitok En̄jake in ejipan̄ eō kad-
dōkļo̧k naan in kam̧ool eo aō 
im wōnm̧aanļo̧k wōt n̄an wōr 
tōmak im pād wōt ilo iaļ eo 
ejim̧we” —Winifred K., 14 iiō

Kāām eo an Doulul eo an Jiron̄, 2017—ej kab kein kajuon ilo Greece.

Jetōb Kwojarjar eo ilo m̧wilaļ in im iakwe eo an 
Rilo̧mo̧o̧r ad, Jisōs Kraist.”

Pād ipeļaakin jodikdik ro an Armej ro Rekwo-
jarjar ilo Raan- ko Āliktata, liin ej ba, eaar kōka-
joorļo̧k lōke eo an. “M̧okta jān FSY iaar jap maron̄ 
lo men ko rem̧m̧an im aiboojoj me Anij eaar 
kōm̧m̧ani n̄an kōm im karōk ko Ej kōm̧m̧ani wōt 
n̄an kōj.”

“Jejjab aikuj kōtļo̧k an jabdewōt armej ak jab-
dewōt men ipeļaakid me remaron̄ kajjieon̄ kanōk-
ļo̧k kōj jen mour kōn gospel eo, ” Manasseh A., 17 
iiō ej ba. “Gospel eo ejja āinwōt aolep jikin im jej 
aikuj iien otemjej pād wōt ilo iaļ eo ejim̧we.”

Im jekdo̧o̧n n̄e ej ilo Greece ak jabdewōt jikin 
ilo laļ in, bōk ejja iaļ eo wōt ippān doon ej kōtļo̧k 
bwe jen erom juon wōt ilo jetōb. ◼

“Iaar lukkuun kōņaan 
kar lale ekōjkan n̄an pād 

iturin jodikdik ro me 
tōmak ko aer rejja āinwōt. 

Iaar en̄jake āinwōt kōm 
aolep  kar ekkejel ilo juon 
wāween ejenolo̧k, eļapļo̧k 

jān jeļā etan doon.”  
—Pavlos K., 15

“N̄aij m̧ōņōņō bwe eaar 
wōr aō kar iien em̧m̧an 
n̄an iioon jodikdik ro jet 
me rej bar iion ejja men 

ko ij iooni aolep raan.” 
—Joshua  K., 17 iiō

“FSY eo im kāām eo an 
doulul eo an Jiron̄ ro wōr 

juon wōt en̄jake eo jek-
do̧o̧n ia eo kwoj etal n̄ane 

ilo laļ in. Ekar em̧m̧an 
ippa kurup eo edikļo̧k an 
kāām eo an Doulul eo an 
Jiron̄ ro konke epidodoļok 

n̄an ekkejel ippān doon.” 
—Olivia H., 15 iiō

“Ijjab juon membōr in Kabun̄ 
in, ak n̄aij itok ilo aolep wiik 

n̄e imaron̄. Ij iakwe ta eo 
jodikdik ro rej jutak kaki.”  

—Irene C., 14 iiō

Kabun̄ in ilo Greece

Uwaan Kabun̄ in: 802
Jarlepju ko: 3

Athen, Greece, imon jar eo ilo Halandri

ilo jino in 1900 ko, Rigas Pofan-
tis, juon riburin jān Athens, kar 
jilkinļo̧k juon kajjitōk n̄an ritōl ro an 
Kabun̄ eo an Jisōs Kraist im Armej 
ro Rekwojarjar ilo Raan- ko Āliktata 
kōn meļeļe. Būreejtōn eo an mijen 
eo an Kabun̄ in ilo Turkey eaar 
katakin Pofantis, eo eaar peptaij ilo 
Oktoba in 1905 eo.

Kabun̄ in eaar lo  jidik eddōkļo̧k ilo 
Greece m̧ae 1905 ko, ke membōr ro 
me rej Greek- American ilo Salt Lake 
CIty, Utah, USA, kar ejaake Hellenic 
Latter- day Saint Society eo n̄an dāpij 
wōt jolet eo aer im kōjpārok kadkad 
eo aer ilo ļām̧orāān eo aer.

Ritōl ro an Kabun̄ raar ejaake juon 
jarlepju edik in armej in Athen ro 
ilo 1965 eo im bar ejaake ilo 1967 
eo. Raar ejaake Greece Athens 
Mjen eo ilo Juļae in 1990 eo im 
kar kadedeļo̧k ekkal eo an mon 
jar eo jino in tata ilo Greece ilo 
Māe in 1999 eo.

K A J J I T Ō K  K O  I M  U W A A K  K O

“Juon kōjeraam̧m̧an 
an petriak ej juon 
revelesōn n̄an eo ej 
bōke, jekdo̧o̧n n̄e ej 
juon unjān unin tōl ilo 
aolepān mour an juon, 
n̄an kōjparok, im̧we, 
im kōketak niknik im 
wānōk. Juon kōjeraam̧-
m̧an an petriak ilo 
m̧ool epād ie jepta in 
bok eo am̧ kōn tōprak 
ko am̧ indeeo. . . .

“. . . Ej juōn Lia-
ona in meram̧ n̄an 
tōl eok ilo jim̧we n̄an 
m̧weo im̧ōm̧ ilan̄.”
Būreejtōn Thomas S. Monson (1927–
2018), “Your Patriarchal Blessing: A 
Liahona of Light,” Ensign, Nob. 1986, 66.

“Ekōjkan an kōjeraam̧-
m̧an eo an petriak eo  
aō jipan̄ eō kōm̧m̧ani  
jokālet ko?”

Liaona eo Ad Make
Kōjeraam̧m̧an ko an 
Petriak rej juon wāween 
me Jemedwōj Ilan̄ ej jipan̄ 
kōj jeļā kōn mour eo ad 

m̧okta, mour in, im kadkad eo indeeo. 
Ilo ad jeļā men m̧ool kein jilu raorōk kōn 
kōj make, ej jipan̄ kōj ļoor karōk eo an 
Anij n̄an kōj. Jej jeļā wōn kōj, etke jej pād 
ijin, im ia eo jemaron̄ pād ie. Āinwōt an 
Liaona eo kar jerbal ekkar n̄an tōmak im 
kijejeto eo an Nipai im baam̧le eo an ilo 
aer ļoor kapilōk ko an (lale 1 Nipai 16:28), 
jej bar maron̄ tiljek im kijejeto ilo ļoor 
Liaona eo ad make im naan in kapilōk ko 
an, eo enaaj tōl kōj n̄an ta kōjatdikdik eo 
ekwojarjar ar.
Elder Utai, 20 an iiō, Argentina Salta Mission

Juon Kōļmenļo̧kjeņ 
Indeeo
Jabdewōt iien ij en̄jake 
ejjeļo̧k meļeļe ilo kōm̧m̧ani 
jokāālet ko, ij oktakļo̧k 

n̄an kōjeraam̧m̧an an petriak eo aō im 
kejōkļo̧kjeņ kōn kwojarjar an revelesōn 
eo. Innām jokālet eo ej pidodoļo̧k. Ejjab 
jipan̄ eō wōt niknik ilo mour in ioon laļ in 
im bōk leen kōjeraam̧m̧an ko kar kallim̧ur 
kaki, bōtaab ej bar kakeememj eō n̄an 
kepooj eō make n̄an delo̧n̄ ilo wāņōk 
ilo aleōn̄ in kiin̄ eo an Irooj juon raan. Ej 
wōnm̧aanļo̧k wōt in jipan̄ eō eddōkļo̧k ilo 
tōmak, lōke ankilaan Irooj, im mour kōn 
juon kōļmenļo̧kjeņ indeeo.
Abegail F., 18 an iiō, Cagayan Valley, 
Philippines



Kapilōk jān Lan̄
Kōjeraam̧m̧an eo an 
petriak eo aō ej letok n̄an 
eō kapilōk jān Jemedwōj 
Ilan̄. Eļan̄n̄e ij ļoor kapilōk 

in, ijeļā inaaj bōk revelesōn kōn jokāālet 
ko ij aikuj in kōm̧m̧ani. Ej uwaaki jet iaan 
kajjitōk ko aō m̧okta jān aō kajjitōk kake.
Cami H., 16 an iiō, Utah, USA

Ron̄jake Jetōb eo
Eļan̄n̄e kwoj kappukōt kaenōm̧m̧an eo im 
tōl eo ak n̄an juon uwaak n̄an juon kaj-
jitōk emenin aikuj, komaron̄ m̧ool in jar 
kake im riiti kōjeraam̧m̧an eo an petriak 
eo am̧ kōn kōttōbar em̧ool an būruwōm̧, 
ilo ron̄jake Jetōb eo. Etale jeje ko rekwo-
jarjar ebar jipan̄. N̄aij tōmak bwe eļan̄n̄e 
kwonaaj kōm̧m̧ane menin kōn tōmak 
em̧ool, Irooj enaaj uwaake eok, ilo iien eo 
An make, ilo wāween eo em̧m̧an tata.
Kezia B., 15 an iiō, Hawaii, USA

Kōjeraam̧m̧an ko kar  
Kallim̧ur kaki.
Kōjeraam̧m̧an ko an Petriak eo ej kwaļo̧k 
n̄an kōj ta eo Anij ekōnaan kōjeraam̧-
m̧an kōj kaki. Ej letok n̄an kōj kakkōl ko 
im ej kōmeļeļeik wāween ad eromļo̧k 
āinwōt E. N̄e jej jeļā ta eo Jemedwōj Ilan̄ 
eaar kōpooje n̄an kōj im ewi wāween ad 
bōke, jenaaj kāālet im kōm̧m̧ane ekkar 
n̄an bōke.
Hunter H., 18 an iiō, Utah, USA

Āinwōt juon jiron̄, ij aikuj kōļapļo̧k aō 
kalimjōk jeļāļo̧kjeņ im jerbal ak erom lio 
pālele im juon mama?
Jejeļā bwe “baam̧le eo ej ioļapļap in karōk eo an Rikōm̧anm̧an eo” im bwe 
“ro jinen rej eddoik eddokļo̧k eo an ro nejier.” 1 Im jebar jeļā bwe, kōn elōn̄ 
un ko rem̧m̧an, em̧m̧aan im kōrā jim̧or kar kapilok er jān rikanaan ro n̄an 
kappukot jeļāļo̧kjeņ.2 Ilo kakkobaba, jejeļā bwe elōn̄ kōrā renaaj aikuj ak 
kōņaan kappukōt jerbal ko.

Būreejtōn Dallin H. Oaks, Rikakipilōklōk eo Kein Kajuon ilo Būreejtōnji 
eo Kein Kajuon, kar ba bwe kōn kōrā ro, kāālet eo ejjab ikōtaan baam̧le ak 
jeļāļo̧kjen im jerbal. “Iien ej ta eo jej aikuj kāālete,” eaar ba. “Im jej kappukōt 
im̧we eo an Irooj im katak ko an ro Rikarejeran ilo ad kōm̧m̧ane menin.” 3

Karōk n̄an bōk jeļāļo̧kjeņ, im karōk n̄an ejaake juon baam̧le. Komaron̄ 
barāinwōt karok n̄an bōk jerbal. Ilo aolepān men kein, jibadbad eo am̧ ej 
aikuj n̄an ļoor karōk eo an Jemedwōj Ilan̄ im kappukōt Ankilaan.

KAKEEMEMEJ KO
 1. “Baam̧le Eo: Juon Naan in Kean̄ N̄an Laļ in,” familyproclamation .lds .org.
 2. Lale N̄an Kōkajoorļo̧k Jodikdik ro (2011), 9.
 3. Dallin H. Oaks, Face to Face event with Elder Oaks and Elder Ballard (worldwide young single 

adult event, Nov. 19, 2017), broadcasts .lds .org.

Ta Am̧ Ļōmņak? Jilkinļo̧k uwaak eo am̧ im, eļan̄n̄e kwōj kōņaan, juon pija high- 
resolution m̧okta jān Māe 15, 2019, ilo liahona .lds .org (jibed 
“Submit an Article” ak facebook). Ak email i uwaak eo am̧ im pija 
n̄an liahona@ ldschurch .org. Jouj im kobaik likieo in etam̧ im etan 
ward im stake (ak branch im district) eo kwoj pād ie.

Uwaak ko remaron̄ kajim̧weiki n̄an jon̄an aetokier ak kalikkariļo̧k.

Uwaak ko rej n̄an jipan̄ im kwaļo̧k ļōmņak, ejjab 
āinwōt ennaan ko remālim ikkijen katak ko an 
Kabun̄ in.

“T eo kwoj ba n̄e ro m̧ōttam̧ rejjab tōmak 
bwe men ko āinwōt Visōn eo Kein Kajuon 
emaron̄ kar waļo̧k ?” 

Ilo lds .org/ go/41961, juon rūm̧m̧an ded ej kwaļo̧k bwebwenato eo an kōn an kar jab jeļā 
eļan̄n̄e jibadbad eo an ej jerbal eo an ke ak baam̧le eo an. Lale ta eo Būreejtōn Russell M. 
Nelson eaar ba n̄an leddik in.

Jān David Dickson
Māākjiin ko an Kabun̄ in

Ekkā an Kūrijm̧ōj eļap wōt 
an bōk ad n̄e ej itok n̄an 
aļete ko. Bōtaab n̄e en 

kar jab iien eo etto ke jej keme-
me kajjojo Ijtō, eban kar waļo̧k 
Kūrijm̧ōj.

Būreejtōn Gordon B. 
Hinckley (1910- 2008) kar 
katakin, “Eban kar lōn̄ Kūrijm̧ōj 
n̄e en kar ejjeļo̧k Ijtō. Nin̄nin̄ 
Jisōs in Bethlehem eo en kar 
bar juon nin̄nin̄ ijello̧kin Kraist 
pinmuur in Gethsemane im 
Calvary, im m̧ool eo kōn anjo̧ eo 
an Jerkakpeje eo.” 1

Erkein jejjo imminene ko 
komaron̄ ļōmņak in kobaki ilo 
kam̧m̧oolol ko am̧ aolep iiō.

Kajjieon̄ jet 
M̧antin Ijtō ko Rekāāl

Etal im Al ilo iien Ijtō
Joļo̧k m̧ōttan ko kōn rein-

deer im elves, Al in Kūrijm̧ōj rej 
aolep kōn Jisōs Kraist. Ijtō ej iien 
eo ejejjōt n̄an al kōn Rilo̧mo̧o̧r 
eo, im aaet, emaron̄ bar n̄e 
kwoj al ilo m̧aan kōjem ko an ro 
rūturūm̧.

Eļan̄n̄e ejjeļo̧k am̧ ļōmņak, 
lale  “topics” ijākjen eo an bok 
in al eo ium̧win “Easter” im 
“Atonement” kōn al ko. Jabde-
wōt al me ej  kam̧m̧oolol kōn 
Jisōs Kraist emaron̄ bar jejjet 
n̄an al ilo Ijtō.

1  

Jeorļo̧k an Juon Bōd
Ewi ikutkut in am̧ kam̧-

m̧oolol kōn menin letok eo an 
ukweļo̧k? Ijtō ej letok iien n̄an 
likūt eļapļo̧k kōlmenļo̧kjeņ ilo 
wāween ad kōļapļo̧k ejja jetōb 
in jeorļo̧k bōd eo n̄an ro jet.

Jisōs eaar katakin: “Kōn 
menin, Ij ba n̄an kom̧, bwe kom̧-
ij aikuj jeorļo̧k an doon bōd. . . .

“N̄a, Irooj, Inaaj jeorļo̧k bōd 
an ro Inaaj jeorļo̧k aer bōd, 
ak jān kom̧ emennin aikuj 
bwe kom̧in jeorļo̧k an aolep 
armej bōd” (Katak im Bujen ko 
64:9- 10).

Kajjitōk ippam̧ make: Wōn 
eo kwoj kakkwōņ en̄jake nana 
ko ņae? Jar kōn kajoor n̄an jeor-
ļo̧k an armej in bōd, im kōtļo̧k 
bwe Rilo̧mo̧o̧r eo en jipan̄ joļo̧k 
en̄jake kein rekōmettak.

2  

Kōm̧m̧ane juon Tieta, 
M̧akūtkūt, ak M̧akūt-
kūt ko Jet

Komaron̄ karōk juon ikkure 
in Ijtō Juon waanjon̄ak epidodo 
emaron̄ kōn riiti jeje ko rekwo-
jarjar n̄an juon nokon in jota 
an baam̧le ak juon iien al ippān 
doon an jukjuk in pād eo.

3  

Ijtō in, kojerbal elōn̄ļo̧k iien kakeememej 
mennin letok eo eļap kar letok.M̧antin Ijtō ko Rekāāl

KAKEEMEMEJ KO
 1. Gordon B. Hinckley, “The Wondrous and True Story of  

Christmas,” Ensign, Dec. 2000, 5.
 2. Russell M. Nelson, “Prophets , Leadership , and Divine Law” 

(worldwide devotional for young adults, Jan. 8, 2017), 
broadcasts.lds.org.

 3. Dieter F. Uchtdorf, “Lo Armej eo!” Liaona, Māe 2018, 108.

n̄an eromļo̧k āinwōt Kraist ilo raan ko 40 ālkin Ijtō. N̄an 
im̧we, ļōmņak kōn kūr in jān Būreejtōn Russell M. Nelson: 
“Kōjenolo̧k jidik iien ilo aolep wiik n̄an ekkatak aolep men 
Jisōs eaar ba im kōm̧m̧an āinwōt kar je ilo Kallim̧ur M̧okta, 
bwe E ej Jeova an Kallim̧ur M̧okta. Ekkatak kien ko An āin-
wōt kar je ilo Kallim̧ur Ekāāl, bwe E ej Kraist eo an Kallim̧ur 
Ekāāl. Ekkatak katak ko An āinwōr kar je ilo Bok in Mormon 
eo, bwe ejeļo̧k bok in jeje ko rekwojarjar eo ej alikkarļo̧k 
an kwaļo̧k kōn mijen eo An im jerbal in karejar eo An. Im 
ekkatak naan ko An āinwōt kar je ilo Katak im Bujen ko, bwe 
E ej wōnm̧aanļo̧k wōt n̄an katakin armej ro An ilo tōre in 
iien bōk eddo in.” 2

M̧anit ko Am̧ Rej Kōttar
Elder Dieter F. Uchtdorf jān Doulul eo an Jon̄oulruo 

Rijilōk ro eaar katakin, “N̄an pukōt raan eo eļap im aorōk 
tata ilo bwebwenato, jej aikuj reilikļo̧k n̄an joteen eo tarin 
in 2,000 iiō ko remootļo̧k ilo Jikin Kallib Gethsemane ke 
Jisōs Kraist ekar bukwelōlō im jar im Ekar make katok kōn 
E āinwōt wōnāān jerawiwi ko ad.” 3

Iien ko raorōk tata ilo bwebwenato rej wōr tokjāer n̄an 
bōk iien n̄an kejekļo̧kjeņ kajjojo iiō. M̧anit ko rej jipan̄ kōj 
kōm̧m̧ane menin, jekdo̧o̧n n̄e men ko jān laajrak in ak 
jabdewōt men kwoj kāālet am̧ make.

Ta eo kwonaaj kobaiktok ilo iiō in? ◼

Kwon Em̧m̧anļo̧k Jidik
Ijtō ej kautiej iien ko ilo 

Gethsemane, ta eo eaar waļo̧k 
ioon drebwāāl eo, an Rilo̧mo̧o̧r 
eo kar jerkak jān mej ilo raan 
eo kein kajlu, innām jerbal in 
karejar eo An ium̧win 40 raan 
ko m̧okta jān an weaak lōn̄ļo̧k 
n̄an lan̄.

Ilo kakkobaba, ejjab to ālkin 
an kar weaak lōn̄ļo̧k n̄an lan̄, 
Jisōs Kraist eaar loļo̧k Rinipai ro 
im jerbal in karejar n̄an er (lale 
3 Nipai 11- 28). Elukkuun ļap 
kam̧m̧oolol kake!

Etke koban kaitokļo̧k tōre 
in iien Ijtō eo am̧? Kōtļo̧k bwe 
en aitokļo̧k am̧ laudin̄din̄ kon 
kabwilōn̄lōn̄ ko an Ijtō. Kōm̧-
m̧ane juon kijejeto eo ealikkar 

5  

Lo̧ļo̧k Lōb ko an Ro 
Rejitōnboro

Kōnke kōn Jisōs Kraist, emōj 
an jako kajoor eo an mej (lale 
1 Korint 15:55). Joļo̧k iien lo̧ļo̧k 
lōb ko an ro rejitōnboro n̄an 
kejekļo̧kjeņ kōn ennaan in 
em̧m̧an.

Em̧ool komaron̄ kōļap 
ainikin am̧ riiti jet iaan eoon ko 
rem̧m̧an me rej kōnono kōn 
Jerkakpeje ilo am̧ loļo̧k lōb kein. 
Jejjo (iaan elōn̄) eoon ko n̄an 
ļōm̧ņak kake kōn menin rej 
1 Korint 15:20- 22; Alma 11:42- 4; 
im Katak im Bujen ko 88:14- 16.

4  



64 L i a o n a

Anij ej kwaļo̧k An iakwe n̄an kōj ilo an letok tōl eo jej aikuji n̄an eddōkļo̧k im tōpar 
kōjatdikdik eo ad. E eo ejeļā elōn̄ wōt iaad, kōjatdikdik eo ad, im tōllo̧ke ko ad indeeo 
kar letok n̄an kōj kapilōk eo ekwojarjar im kien ko ilo bok in kōmelele ko An—jeje ko 

rekwojarjar.  N̄e jej melele im ļoor naan in kōmeļeļe kein, mour ko ad ewōr aer jibadbad im 
wor meļeļe in. Jej katak bwe ad Rikōm̧anm̧an ej iakwe kōj im ikdeleel kōn m̧ōņōņō eo ad. Ilo 
kwaļo̧ktok epen keidi kōn iakwe kwojarjar in n̄an kōj, Eaar jilkintok Nejin Jitōnbōro Emake 
wōt, Jisōs Kraist.

“Bwe kōn an Anij yokwe laļ, Ear letok juon wōt Nejin Ear keotak, bwe jabdewōt eo ej lōke 
E en jab jako, a en mour indeeo.

“Bwe Anij eaar jab jilkintok Nejin n̄an laļ bwe en ekajet laļ; a bwe laļ en mour kōn e.”  
(Jon 3:16–17).

Jisōs ekar ļotak tok n̄an mour wabanban. Eaar mour kōn juon mour ewānōk, ilo an kar 
kōm̧m̧ane, kar kōkaļļeik ial eo n̄an ad ļoore. Jisōs Kraist eaar katakin rikaļoor ro An, “N̄a, 
meram in laļ; eo ej ļoor Eō e jāmin etal ilo marok, a enaaj an meram in mour.” (John 8:12).

Jemaron̄ jino meļeļe tum̧ūlaļ in iakwe eo an Kraist n̄an kōj n̄e jej ļōmņak bwe Eaar mōņō-
ņō in pinmuur im en̄taan kōn metak eo kōn jerawiwi ko ad, “En̄taan eo eaar kōm̧m̧an bwe 
[E], em̧ool Anij, eo eutiejtata jān aolep, n̄an wūdiddid kōn metak, im n̄an bōtōktōk ilo aolep-
ān Ānbwinnū, im n̄an en̄taan jim̧or ilo ānbwin im jetōb” (Katak im Bujen Ko 19:18).

Ijtō in, jen leļo̧k kam̧m̧oolol n̄an Anij kōn Pinmuur im Jerkakpeje eo an Nejin Jitōnbōro, 
Jisōs Kraist. Kōn E, jān E, im ilo E, jekjek eo ekar kitien an mour wabanban in emaron̄ in 
kōm̧m̧an bwe en indeeo, mour eo ewānōk, ilo naan ko rejjab maron̄ kwaļo̧k ad lan̄lōn̄.

Aolep menin bwilōn̄ ko an kōm̧anm̧an ko rej kwaļo̧k jidik kōn kajoor eo An ekwojarjar 
im an kwaļo̧k An iakwe. Ak menin bwilōn̄ eo eļap tata an aolep menin bwilōn̄ ko ej kōt-
tar kōj. Enaaj waļo̧k n̄e, kōn kajoor eo An, jenaaj waļo̧ktok jān mej im lōb eo n̄an juon laļ 
kāāl me ejjamin naaj jako, ijo, eļan̄n̄e jej erreo, jenaaj pād Ippān im Jemedwōj ilo Lan̄ n̄an 
indeeo im indeeo. ◼
Jān kōnono eo an Eprōļ 1988 kweilo̧k eo eļap.

Wāween eo Eļaptata ej 
kōn Iakwe an Anij

Jān Būreejtōn M. Russell Ballard
Ripenej Jenkwan Būreejtōn eo an Doulul eo an Jon̄oulruo Rijilōk ro

Kar jikuuļ ilo 
University  

of Utah.

Kar jerbal ilo m̧ōn wia waa 
eo  waan jemen 
ilo jinoin 1950 ko im ekar 
riwiakake eo  
ilōn̄ tata.

M. RUSSELL BALLARD

Jerbal āinwōt 
mijen 

būreejtōn 
ilo Canada Toronto 

Mission jān 1974 n̄an 
1977 eo.

Kar m̧areik 
Barbara 
Bowen ilo 
Salt Lake Temple 
ilo Okwōj 28,  
1951 eo.

Ālkin Oktoba 1980 
kweilo̧k eo eļap,  

eaar je elōn̄ļo̧k jān  
600 leta ko  

in kōketak n̄an 
membōr ro raar  
apan̄ ilo naan in 
kamool ko aer.

Kar loe kōrā eo 
pāleen, Barbara 
Bowan, ilo University 
of Utah “Hello 
Day Dance.”

Kar jerbal in 
mijenede ilo 
England.

Ewōr 7 nejin ajri ro 
43 jibūn ajri,  
91 jibūn- jibūn.

Ej likut Oreo cookie ko ilo tabōļ 
eo an kein kakeememej juon ļaddik 

eo me ej kab kōm̧m̧ane juon iaļ aetok 
n̄an jikin jokwe an ro rijipokwe, kar bōk 

juon pakij in kukiij, im kar leļo̧k n̄an 
Būreejtōn Ballard.

Kar Rejetake n̄an 
Doulul eo 

an Rijilōk ro  
Jon̄oulruo ro  
ilo Oktoba 6, 1985 eo.

Kar kōjenolo̧ke āinwōt  
Ripenej 

Jenkwan 
Būreejtōn  

eo an Doulul eo an 
Jon̄oulruo Rijilōk ro ilo 

Jānwōde 14, 2018.

Ļotak ilo Oktoba 8, 
1928, ilo  
Salt Lake 
City, Utah.

Jim̧aan:  
Elder Melvin J. 

Ballard jān 
Doulul eo an 

Jon̄oulruo  
Rijjilōk ro

Jim̧aan:  
Elder Hyrum Mack 
Smith jān Doulul 
eo an  Rijilōk ro 

Jon̄oulruo

ELŌN̄ĻO̧K PEIJ KO N̄AN A JRI RO
Kōjerbal Jera eo ekāāl bwe en 
wōr tokjān. Eļan̄n̄e ejjeļo̧k ajri ilo 
m̧weo im̧ōm̧, komaron̄:

•  Kwaļo̧k Jera eo ippān 
baam̧le eo ejjab bōk 
Liaona eo.

•  Leļo̧k n̄an juon m̧ōttam̧ ak 
ro rūturūm̧.

•  Leļo̧k n̄an juon ritōl an 
Būraimere ak rūkaki.

RŪM̧M̧AN DED RO
AIKUJ JIPAN̄ KŌN 

KĀLET KO REĻĻAP?

42
JODIKDIK RO
KAPPUKŌT 

AENŌM̧M̧AN N̄AN KWE 
MAKE IM RO JET.

52
IJTŌ

IMINENE KO REKĀĀL

J2 J e r a

Juon raan Sister Nelson im N̄a kar lo jet ek ilo juon 
jikin kaloojoj menin mour in lojet. Ek ilo kōļar ko 

rebbōl im oktak jekjekier im wāweeier rej etal itok. Iaar 
kajjitōk ippān juon rijerbal epaak, “Won ej najidik ek 
kein reaibojooj?”

Lio eaar uwaak, “N̄a.”
Innām iaar kajjitōk, “Ek kein renan̄in ke kar  

kam̧m̧oolol eok?”
Lio eaar uwaak, “Rejan̄in de!”
Jet armej rej āinwōt ek ko. Rejjab jeļā kōn em̧m̧an eo 

an Anij n̄an er. Eļapļo̧k an em̧m̧an eļan̄n̄e aolep armej 
remaron̄ kar ļapļo̧k aer jeļā kōn iakwe eo an Anij im 
kwaļo̧k kam̧m̧oolol n̄an E.

Kam̧m̧oolol kōn Jisōs Kraist
Anij eaar kar jilkintok Nejin, Jisōs Kraist, n̄an jipan̄ kōj. 

Eaar kōm̧m̧ane menin kōnke Ej ekanooj iakwe kōj.
Jisōs eaar itok n̄an lo̧mo̧o̧ren kōj.
Kōnke Pinmuur eo An, jemaron̄ in jerkakpeje 

ālkin mej.
Kōnke kōn Pinmuur eo An, jemaron̄ bar jepļaak im 

mour ippān Jemedwōj Ilan̄ n̄an indeeo.
Jisōs eaar kōmeļeļeiki:

“N̄a jerkakpeje eo im mour eo: Eo ej lōke Eō, 
men̄ e mej, enaaj bar mour: Im jabdewōt  

eo ej mour im lōke Eō, e jamin mej indeeo.” 
( Jon 11:25–26).

En̄in ej ennaan eo em̧m̧an an Ijtō! ●

Mennin Letok eo  
EĻAP AN ANIJ

J Ā N  B Ū R E E J I T O N J I  E O  K E I N  K A J U Ō N

Jān Būreejtōn 
Russell M. 

Nelson

lo̧mo̧o̧r:  
kōļļā wōņāān jerawiwi ko ad bwe jen 

maron̄ bar jepļaakļo̧k n̄an Anij

Pinmuur:  
ke Jisōs eaar en̄taan kōn jerawiwi ko 
ad ilo Jikin Kallib Gethsemane im mej 

ioon dōbwāāl eo ilo Calvary

Jān “Kam̧m̧oolol n̄an Anij,” Liaona,  
Māe 2012, 77–80.



	 E p r ō ļ 	 2 0 1 9  J3

Jisōs Ej Aō Rilo̧mo̧o̧r
Jisōs eaar jerkakpeje ilo 
jibbon̄ōn Ijtō eo. Riiti naan 
ko n̄an lale ta ko Eaar 
kōm̧m̧ani n̄an kōj. Kōļare 
ilo juon koon aļ ālkin am̧ 
riiti kajjojo naan. Innām 
kōļare aolepān pija in.

Kōnke	kōn	Jisōs,	jenaaj	aolep	 

J4 J e r a

Bwebwenato eo an Ijtō

Tok ālik, Jisōs eaar  
ilo̧k n̄an juon jikin  
kallib. Eaar jar kōn  
kōjwōj aolep. Eaar  
en̄jake metak in  
nan̄inmej ko ad.  
Eaar en̄jake metak  
in jerawiwi ko ad.

Jisōs eaar iakwe ro M̧ōttan. Eaar kwaļ neer. Innām Eaar ļeļo̧k n̄an er 
kwojkwoj eo. Eaar ba ren keememej E. Eaar ba ren iakwe doon.

Armej ro rellu raar bōkļo̧k 
Jisōs. Raar kōmetak E Eaar  
mej ioon debwāāl eo kōn  

kōj. Ro M̧ōttan raar likut  
ānbwinin ilo juon lōb.

Ālkin jilu raan ko, ro M̧ōttan raar bar ro̧o̧ltok. Lōb eo eaar  
ejjeļo̧k kobban. Enjeļ ro raar ba n̄an er, “Em̧ōj an jerkakpeje.” 

Jisōs eaar bar mour! Kōnke kōn Jisōs, jenaaj aolep  
bar mour juon alen ālkin ad mej.



J6 J e r a

Jisōs ej iakwe eō. Imaron̄ kōm̧m̧an bwe Ijtō en ainjuon kōn keememej E. ●
Riit kōn jibbon̄ōn Ijtō eo ilo Matu 28.

ļ

m̧r
m̧r
m̧r

ej
ej
ej

œ
5

œ

2

˙

1

F
.œ

jœ .œ jœ
3

ia
ia
aō

kwe
kwe
ri

eok,
kōj,
tōl;

Im
Im
Ej

œ œ
œ œ

C D m ⌝

.œ
jœ œ œ

̄e
̄e

kwa

kwoj
jej
ļ̧k

je
je
iaļ

bwā
bwā
̄an

˙ ˙

œ œ œ
œ

B b C

.˙
3

œ
1

bwe,
bwe,
eō.

Ej
Ej
Im

Œ œ ˙

.˙
œ
œŒ œ œ

F

-
-
-

&

?

b

b

.œ jœ œ
2
1

œ

pukot
pukot
̄e

eok
kōj
ij

lo
lo

bōd

a̧
ad
ak

˙ ˙

œ œ ˙
˙

C7

œ ˙ œ

ja
ja
eb

ko;
ko;

beer,

Ej
Ra
Ijļā

˙ ˙

œ œ ˙̇

Am D m
.œ

5
1

jœ œ œ

kūr
an
ej

eok
im
jo

kōn
bō

“Kōm̧m̧ane ta eo ejim̧we” (2 Korint 13:7).

“I j aikuj am̧ lale ļaddik eo jatūm̧,” Jinen eaar ba. “Kōm̧-
ro jemam̧ ej etal n̄an jipan̄ juon eo enan̄inmej.”

Iaar reilōn̄ļo̧k jān aō būruum̧i lowaan em jidikdik eo 
imōm̧ im kōm̧ajidjid bōra. M̧am̧a eaar būreejtōn an Dou-
lul eo an Kōrā ro, im ekkutkut an kar etal n̄an loļo̧k kōrā 
ro ilo ward eo am.

“Kom̧m̧ool, Arlyn,” M̧am̧a eaar ba, im um̧m̧aik dōm̧a. 
“John ekiki. Im ewōr pilawe ej kauwe ioon kauntōr eņ. 
Jouj im jab jibwe.”

Ij lale ilo kōjām eo ke e im Baba raar iuweļo̧k ilo 
wākōn eo ilo iaļ eo am me ebūn̄aln̄al. Ekar utiej buruō 
bwe Mama ej lōke eō.

Ke ij būruum̧ ilo jikin kōmat eo, iaar bōjrak im kalim-
jōkļo̧k pilawe eo. Ijjab kar maron̄ kōttar an M̧am̧a itōn 
kar iiōke ilo joten eo. Ekkā am kijon̄ m̧ōn̄ā pilawe kāāl 
ippān jaam̧ kōmij make kōm̧m̧ane. Bōtaab ekar maat 
kijem jaam̧ jilu allōn̄ ko remootļo̧k.

Jaam̧! Juon ļōmņak eaar kōm̧m̧an aō kwōle kōn juon 
men etōn̄al. Iaar reilōn̄ļo̧k n̄an nien juka eo, eutiej ilōn̄ 
ioon rā eo. Iaar jeļā M̧am̧a eaar kakoņe n̄an bar kōm̧m̧an 
elōn̄ļo̧k jaam̧.

Ak an ļapļo̧k aō kar ļōmņake juka eo, iaar en̄jake aō 
kwoleļo̧k wōt. Āliktata, iaar kanōktok juon jea n̄an kaun-
tōr eo im ejjōb lōn̄ļo̧k. Adiin peiū rekar jidik wōt aer 
jibwe nien juka eo. Iaar kanōkļo̧k n̄an tōrerein rā 
eo. . . .

Innām  nine eo eaar wōtlo̧k jān rā eo! Iaar kajjieon̄ 
bauri, bōtaap eaar wōtlo̧k kōn im kōm̧m̧ane juon ainikien 
eļļaaj ilo ioļapļap in wōt pilawe eo. Juka eo eaar lutōk ioon 
aolepān pilawe eo im kauntōr eo im n̄an ioon laļ.

“O jaab!” Iaar lam̧ōj. Men eo eaar karuj ļaddik eo jatū. 
Eaar jino jan̄. Iaar kōņaan jan̄ barāinwōt. Ta eo M̧am̧a 
enaaj kar ba kōn pok in?

Jān Jane McBride
Pedped ioon juon bwebwenato em̧ool

M̧ool 
Em̧m̧an

Ālkin aō kar kaenōm̧m̧an John, iaar kajjieon̄ jon̄an 
aō maron̄ karreoiki juka ko. Iaar kanōktok nine eo jān 
pilawe eo im kwaļe. Iaar kanneoikļo̧k juka ko jān kaun-
tōr eo im laļ. Bōtaap ejjeļo̧k men imaron̄ kar bōk juka ko 
jān lowaan pilawe eo.

Iaar ļōmņak in bar kōro̧o̧lļo̧k nine eo n̄an ioon rā eo. 
Bōlen M̧am̧a eban kile bwe ejjeļo̧k kobban. Bōtaab iaar 
jeļā bwe ejjab jim̧we men eo. Kōn menin iaar likūt nine 
eo ioon tebōļ eo im kōttar an M̧am̧a im Baba itok n̄an 
m̧weo.

Ke rekar tōpartok m̧weo, M̧am̧a eaar kile ke nien juka 
eo ilo iien eo em̧ōkaj tata.

Iaar bōk kūtuwō. “Iaar kōņaan wōt nemake juka eo. 
Bōtaab iaar kauwōtlo̧ke nine eo jān rā eo. Iaar kajjieon̄ 
karreoki, bōtaab iaar jab maron̄ bōke jān pilawe eo.” Iaar 
kōmeraik aō kōnono ke iaar kalimjōk laļ.

M̧am̧a eaar jab keroro ilo juon minit.
“Lukkuun joļo̧k aō bōd,” Iaar unoojdikdik.
M̧am̧a eaar kōtļo̧k kūtuwōn. “Ekwe, Ij ļōmņak pilawe 

eo enaaj ļapļo̧k jidik an tōn̄al bun̄nin,” eaar ba. Iaar rei-
lōn̄ļo̧k. Eaar ettōn̄ dikdik n̄an eō. “Kom̧m̧ool kōn am̧ kar 
ba n̄an kōm ta eo eaar waļo̧k.”

Ilo am kar mōn̄ā pilawe juka eo bon̄ōn eo, M̧am̧a im 
Baba im n̄a kar kōnono kōn m̧ool.

“Jej aolep kōm̧m̧an elōn̄ bōd ko ilo mour,” Baba 
eaar ba. “Bōtaab n̄e jej m̧ool im kajjieon̄ ukweļo̧k, 
Jemedwōj Ilan̄ im Jisōs rej m̧ōņōņō. Jenaaj iien otemjej 
jeraam̧m̧an kōn ad m̧ool—jekdo̧o̧n n̄e enaaj pen ilo 
jino in.”

Ilakkar inepata wōt bwe iaar lutōke juka eo. Iaar jeļā ke 
eban kar lukkuun lōn̄ kijem jaam̧ ilo iiō in kōnke kōn bōd 
eo aō. Bōtaab iaar m̧ōņōņō bwe iaar kwaļo̧k m̧ool eo. Eaar 
juon en̄jake em̧m̧an ejjeļo̧k jon̄an juka emaron̄ kar letok. ●
Rijeje eo ej jokwe ilo Colorado, USA.

“”Pokake kien ko rekwojarjar ej bōktok kōjeram̧-
m̧an ko, aolep iien! Rubwe kien ko rekwojarjar ej 
bōk tok būrom̧ōj, aolep iien!”
Būreejtōn Russell M. Nelson, “Kwaļo̧k Tōmak eo 
Am̧,” Kweilo̧k eo Eļap, Māe 2014, 30.

E lder David A. Bednar eaar em̧akutkut ippān 
kōrā eo pāleen, Susan Bednar, n̄an kwaļo̧k 

naan in kam̧ool eo an kōn Jisōs Kraist ippān 
membōr ro ilo India. India ej juon iaan laļ ko 
reļļap ilo laļ in. Im ejjab to enaaj bōk  tam̧peļ eo 
an kein kajuon.

Elder Bednar  
ej Loļo̧k India

R I J I L Ō K  R O  I P E Ļ A A K I N  L A Ļ  I N

Aolep	raar	m̧ōņōņō	n̄an	ron̄jake	

naan	in	kam̧ool	an	juon	Rijilōk	

an	Anij!

Ajri	ro	raar	maron̄	idik	pein	

Elder	Bednar.

Elder	im	Sister	Bednar	raar	etal	n̄an	

jikin	kweilo̧k	eo	an	Rajahmundry.	

Ejjajin	kar	wōr	juon	Rijilōk	enan̄in	

kar	pād	ie	m̧okta.

“Ilo an 
ļapļo̧k aō ito itak 

ipeļakin laļ in, elōn̄ļo̧k 
laļ n̄aij lo̧ļo̧k, elōn̄ļo̧k armej 

ijeraam̧m̧an n̄an katak jān er, 
eļapļo̧k aō lo bwe ilo laļ in 

armej rej eier  
wōt juon.”

Ilo	juon	kweilo̧k	ilo	jikin	kweilo̧k	

Hyderabad,	leddik	in	eaar	

maron̄	kajitōk	ippān	Elder	

Bednar	juon	kajjitōk.

KAIER WŌT JUON EĻBŌN KO
Ilo India ewōr enan̄in 30,000 eļbōn ko ie. Ewōr jete pea in eļbōn ko remaron̄ kaier wōt juon?  
Ta jet iaan mennin mour ko rem̧m̧an tata ippam̧ me Jemedwōj Ilan̄ im Jisōs Kraist raar kōm̧anm̧ani?

“N̄a, Irooj, Inaaj jeorļo̧k bōd an ro Inaaj jeorļo̧k aer 
bōd, ak jān kom̧ emennin aikuj bwe kom̧in jeorļo̧k 
an aolep armej bōd” (Katak im Bujen ko 64:10).
“M̧ am̧a, ejako kopā eo aō!” Brad eaar ba. Ekar iien 

ro̧o̧l n̄an m̧weo jān m̧ōn jar eo, ak Brad eaar jab 
maron̄ loe kopā eo an ilo jikin katoto kopā eo.

“Kwoj lukkuun m̧ool ej ijo kwaar katotoik ie ke?” 
M̧am̧a eaar kajjitōk.

“Aaet. Ekar pād ije.” Kopā eo an Brad ekar būļu 
ebbōl im būrōrō. Ekar pen n̄an jab loe.

”Bōlen em̧ōj kōm̧akūti. Jen reito reitak ibeļaakin 
m̧wiin,” Baba eaar ba.

M̧am̧a, Baba, im Brad rekar jepeļļo̧k jān doon 
n̄an lali ruum̧ ko kajjojo. Raar lale bo̧o̧k in lost- and- 
found eo, ilo jikin jar eo, ilo ruum̧ in Jabōt Jikuuļ eo 
an Brad, ilo ruum̧ eo an Būraimere, im aolep jikin 
katoto kopā ko. Raar bar lale m̧ōn kepojak ko, ak 
rekar jablo kopā eo.

“Bōlen juon in ebōke ilo an jab jeļā. Ijeļa ke 
renaaj kōro̧o̧ltok wiik in laļ ilo iien eo rej jeļā ejjab 
aer,” Baba eaar ba.

“Ilo kōtaan in, komaron̄ kōņak kopā m̧ōr en am̧,” 
M̧am̧a eaar ba.

Brad ekar kajememe. Eaar dike kopā m̧ōr eo an. 
Eaar māni, mej mejān, im dik jān e. Eaar iakwe kōn 

Kopā  

Jān Sheila Kindred
Pedped ioon juon bwebwenato em̧ool

wāween an kopā kāāl būļu im būrōrō eo an kōm̧m̧an 
bwe en āinwōt juon ribun̄bun̄.

“Juon eo bōlen eļak lo wāween an em̧m̧an kopā eo 
aō ekar ko̧o̧te,” Brad eaar lļōmņak. Ewi wāween an 
waļo̧k menin ilo m̧ōn jar? Aolep armej ro ijōņ rej aikuj in 
kar m̧ool. Brad eaar jab maron̄ kōtļo̧k bwe riko̧o̧t eo en 
kōm̧m̧an aindein. Eaar wōr juon an pepe. Jabōt in tok, 
enaaj lukkuun lalej  wōn eaar kōņak kopā eo an. Innām 
enaaj bōke im lam̧ōj, “Bōjrak, riko̧o̧t!” Renaaj būrōm̧ōj 
kōn aer kar boke.

Brad eaar kijooror n̄an Jabōt eo bwe en kōm̧m̧ane 
pepe eo an. Bōtaab Jabōt tok juon eaar lukkuun māāņāņ 
n̄an kōņak juon kopā, im kōn menin Jabōt in tok.

Jabōt eo ālik, Brad eaar reitok reitak ilo Būraime-
re n̄an aolep ļaddik ro, ļōmņak wōn eo eaar ko̧o̧te 
kopā eo an. Emaroō ke kar ļaddik aitoktok eņ? Ak 
emaron̄ kar juon leddik. Eaar en̄jake āinwōt ejjab 
maron̄ lōke jabdewōt. Eaar jab em̧m̧an en̄jake jab eo 
ippān Brad.K

Ālkin jar Brad eaar ekkairir jepooļ m̧ōn jar eo, lali an 
baam̧le ko kōņak kopā ko aer. Bōtaab eaar jab lo kopā 
eo an aolep jikin. Em̧ool eaar etale lost- and- found bo̧o̧k 
eo bar juon alen . . . ak ejjeļo̧k kopā. Ia eo enaaaj pād ie?

Ilo iaļ eo ļo̧k n̄an m̧weo, Brad eaar ļōmņak kōn juon 
pepe kāāl. Enaaj jar. Eaar jeļā ke Jemedwōj Ilan̄ emaron̄ 
kar loe men ko rejako. Bon̄ōn eo Brad eaar jar im ba, 
“Jema Ilan̄, jouj im ba n̄an n̄a wōn eaar bōk kopā eo aō. 
Ikōņaan bwe en jepļaaktok.”

Brad eaar kōtar an etan ak mejān riko̧o̧t eo itok n̄an 
ļōmņak. Bōtaab ijello̧kin eaar jino ļōmņak kōn eo m̧ōt-
tan Carl. Brad ekutkut an kijon̄ jijet turin Carl ilo Būrai-
mere. Eļap aerro kōm̧m̧an kōjak im ettōn̄ ippān doon Ak 
Carl ejan̄in itok im jar ium̧win jejjo wiik kio. Brad eaar 
o̧o̧n̄ kōn e.

Ta eļan̄n̄e Carl eaar bōk kopā eo aō? Bōlen Carl 
eaar mijak in itok n̄an jar kiiō kōnke eaar ļōmņak Brad 
ejjāmin naaj kar bar m̧ōttan. Brad ekōņaan bwe Carl 
en bar itok im jar. Eļan̄n̄e Carl eo eaar bōk kopā eo 
an, Brad eaar jōk ippān, eban lamōje n̄an e. Enaaj kar 
jeorļo̧k an bōd.

Brad eaar tallōn̄ļo̧k n̄an jikin an kiki, emm̧anļo̧k an 
en̄jake.

Jabōt eo tok juon ilo Būraemere, Carl eaar jako, ak 
juon ļaddik kāāl eaar pād. Ej kōņak juon tae būrōrō- im- 
būļu ļōļainiin.

“Em̧m̧an tae ņe,” Brad eaar ba, jijōt iturinļaddik kāāl 
eo. “Ekōm̧m̧an bwe kwon āinwōt ribun̄bun̄.”

Ļaddik eo ekar ettōn̄ dikdik.
Brad eaar bar ettōn̄ dikdik. Eaar jako an kappukōot 

rikoot ro, Eaar kappok m̧ōttan. ●
Rijeje eo ej jokwe ilo Iowa, USA.

Kōm̧ij Margo im Paolo. 
Ilo iiō in kom̧ro ej ito itak 
ipeļaakin laļ in n̄an ekka-
tak kōn ajri ro nejin Anij. 
Kobatok ippām ilo am 

loļo̧k Estonia!
Iakwe 

jān 
Estonia!

En̄in	ej	Tallinn,	capital	eo	an	Estonia.	Elakar	pād	

iumin	emaron̄	800	iiō	ko!	Estonia	elōn̄	jikin	ko	ie	

remarmar,	āinwōt	wōjke	ko	im	pāt	ko.	Ilo	m̧ool,	

eļapļo̧k	jān	jimettan	in	Estonia	eobrak	kōn	wōjke.	

Elōn̄	armej	ro	ilo	Estonia	em̧m̧an	ippāer	joļo̧k	iien	

ilo	mennin	kōm̧anm̧an	ko.

En̄in	ej	wāween	

ba	“iakwe”	ilo	kajin	

Estonia:	

Tere!
Im	en̄in	ej	wāween	am̧	ba	

etan	Kabun̄	in:

 Viimse Aja 
Pühade Jeesuse 

Kristuse Kirik

Estonia	ej	pād	itu	iiōn̄	in	

Europe.	Ewōr	ie	elōn̄ļo̧k	jān	

2,000	aelōn̄	jidik	ko.	Enan̄in	

1.3	milien	armej	ro	rej	

jokwe	ilo	Estonia.

Kabun̄	in	ilo	Estonia	edik	

bōtaab	ekajoor.	Emaron̄	tarrin	

in	juon	taujin	membōr	ro	an	

Kabun̄	in.	Tampeļ	eo	

epaak	er	tata	ej	ilo	

Helsinki,	Finland.

Kom̧m̧ool kōn am̧ etale 
Estonia ippām! Bar lo 

eok iien in tok!

Em̧m̧an jerbal  n̄an ro jet 
ippān baam̧le eo am. Jerbal 
n̄anro jet ejipan̄ kōm en̄jake 
Jetōb Kwojarjar eo, eo ej letok 
n̄an kōm juon en̄jake okmāāņ-
āņ an aenōmmn. Limaro jeiū 
im jatū im n̄a kōmijkōm̧m̧ani 
mennin leļo̧k ko n̄an ro jet 
kōnke kōmij kōņaan bwe ren 
en̄jake iakwe.
Piibe J., 10 an iiō

Juon bon̄ iaar kōņaan etal 
n̄an kinieō, teddy eo nejū eaar 
jako. Iaar kappukōte ak iaar 
jab maron̄ loe. Iaar jar. Innām 
iaar loe teddy bear eo nejū 
im ikar ettōņaki ettōņak ko 
rem̧m̧an.
Bianka J., 7 an iiō

Ioone ruo sister  
ro jān Estonia!

Em̧m̧an	ke	ippam̧	al	ilo	Būraemere?	Aolep	ļalem	iiō,	

Riestonia	rro	ej	koba	ilo	juon	iien	ļapļap	n̄an	kam̧-

m̧oolol	kōn	laļ	en	aer	kōn	al	im	eb.

Ta	eo	kōjota	ilo	Estonia?	Bōlen	kanniōk	in	

piik	ak	ek	jojoj	ilo	jo̧o̧j	ippān	piteto,	kābij,	

sour	cream,	im	pilawe	kilmeej.	Menin	ņaetan	

jāānwūj	in	sprat.

Kwoj ke itok jān Estonia? Jeje tok n̄an 
kōm! Kōmij m̧ōņōņō in ron̄ jān kwe!

Jān Jessica Larsen
Pedped ioon juon bwebwenato em̧ool

Estonia

“Ewō juon aō menin leļo̧k ettūņo!” Ema (M̧am̧a) eaar 
ba ke ej bōk Rasmus jān jikuuļ. Raar etetal ippān 

doon ilo iaļko raidik kōn m̧ōko rekōļarļar.
“Rosolje n̄an kōjota?” Rasmus eaar kajidede kōjatdikdik. 

Ej kab m̧ōj aer kar m̧ōn̄ā menin kar wiik eo ej jem̧ļo̧kļo̧k 
n̄an raan in ļotak eo an kein kajiljilimjuon. Ak emaron̄ ļap-
ļo̧k an m̧ōn̄ā beet- im- piteto jaļōt ippan pikol aolep iien.

Ema eaar kajepoluuli bōran kōn juon ettōn̄ dikdik. 
“Iaar ioon ruo jiron̄ ro ilo baj eo kiiō jibbon̄. Mijenede 
ro. Rej itok n̄an lotok joteen in n̄an kōnaan kōn kabun̄ 
eo aer.”

Rasmus eaar ejjed lōn̄ļo̧k im lukkun konaan jeļā ta eo. 
Ejan̄in kar ioon mijinede ro m̧okta.

Eaar ikkure kōn tūrak eo āāņ ilo ruum̧ eo an ke miji-
nede ro raar itok. “Tere ! Tere ! Iakwe!” raar iakiakwe Ema 

ke rej delo̧n̄ļok nan lowaan abatmen eo. Raar utūk juuj 
ko aer reddo im lukūt ilo jikin juuj ko Ema eaar kopooje 
n̄an rilotok ro. Ema eaar tōlļo̧k er n̄an kauj wōran eo. Ak 
Rasmus eaar pād wōt ilo kōjem eo.

Lio eaitok eaar kile im ettōn̄ n̄ane. Pāāj kilmej eo an 
ej eaar ba Õde Craig (Sister Craig). “Jinōm̧ eaar ba n̄an 
kōm̧ ke ej kab mootļo̧k raan in ļotak eo am̧,” eaar ba. 
“Kōm̧ kar boktok juon men n̄an kwe.” Eaar jibwe tok 
juon kaat edik. Rasmus eaar lukkuun kalimjōke.

Eaar pija in juon em̧m̧aan. Eaar kōņak juon liboooro 
mouj, im pein eaar eļļo̧k.

“Kwojeļā ke wōn in?” Õde Craig eaar kajjitōk.
Rasmus eaar jab jeļā wōn em̧m̧aan eo. Ejan̄in kar  

loe pija in m̧oktaļo̧k. Bōtaab em̧m̧aan in eaar āinwōt 
ejouj im kajoor. “Ij ļōmņak ej juon kiin̄!” Rasmus  
eaar ba.

En̄jake 

Mijenede ro jim̧o̧r raar ettōn̄. “Aaet, E ej! E ej Kiin̄ in 
kiin̄ ran! Etan ej Jisōs Kraist.” Õde Craig eaar kwaļo̧ktok 
juon bok ebūļu kilin. “Im bok en̄in ej juon bok me ej 
katakin kōn E, Mormoni Raamat. Bok in Mormon.”

E im Ema raar jino riiti Bok in Mormon eo aolep raan 
m̧okta jān an etal n̄an jikuuļ. Ilo iien jikuuļ, Rasmus ej 
etetal im jenij nan nuknuk in kiki bwe en kiki jidik ilo 
alkin raelep. Ālkin jikuuļ, e im Ema rej ikutkut aer ioon 
mijinede ro. Raar kōnono ippān mijinede ro kōn ta eo 
raar riiti ilo Bok in Mormon. Jet iien Ema eaar najdik 
aolep kringel, bilawe jinam̧ōņ pirōkrōk. Ilo wiikān ko 
e im Ema raar bajekōļ ak biknik ioon kappe. Jet iien 
raar etetal aitok ilo bukun wōjke ko ak tōrerein reba eo 
em̧m̧an tata ippāer.

Ilo juon iaan etetal kein ilo bukun wōjke ko, Ema eaar 
ba n̄an e ke ekōnaan peptaij. Rasmus eaar meidikdik. Miji-
nede ro raar kajjitōk ippān Ema en jar eļan̄n̄e ej peptaij ak 
jaab. Eaar ainwot n̄eaar em̧ōj an bōk uwaan eo an!

“Im ijeļā ia inaaj peptaij ie,” lio eaar ba n̄an e ilo an 
ettōn̄. “Komaron̄ ke kajidede?”

Rasmus eaar ļōmņak kōn katak ko an mijinede ro kōn 
peptaij. Raar kwaļo̧k juon pija ej kwaļo̧k Jisōs ippān Jon 
Ripeptaij ilo juon reba. . . .

“Reba eo!” eaar ba. “Reba en em̧m̧an tata arro.”

Juon wiik tok ālik, Rasmus ej jutak ilo tōrerein reba 
eo ippān mijinede ro im bar jet armej jān kabun̄ eo. 
Ema eaar pojak n̄an peptaij. Eaar tulo̧k aolepān ilo dān 
eo, āinwōt an kar Jisōs kōm̧m̧ane. Ke eaar walōn̄tak, 
ej ettōn̄ dikdik. Rasmus eaar kōņaan keememej iien eo 
n̄an indeeo—dān eo ebūļu, wūt awia mouj ko ilo ujooj 
maroro, im an jinen ettōn̄ dikdik.

“Āinwōt kar ta en̄jake eo ilo iien peptaij?” eaar kajjitōk 
tok ālik, ke aolep raar m̧ōn̄ā kukiij ko mijinede ro raar 
būktok.

“Aiboojoj,” lio ekar ba n̄an e. “Iaar kōņaan pād wōt ilo 
reba eo n̄an indeeo. Iaar en̄jake an kanooj kāāl mour eo 
aō!” Eaar atbokwoje.

“N̄an iien kemem eo tok juon aō, ikoņaan peptaij, āin-
wōt kwe im Jisōs,” eaar ba n̄an lio. “Ikōņaan bar en̄jake 
an kāāl mour eo aō!” ●
Rijeje eo ej jokwe ilo Texas, USA.

Iaar rūttoļo̧k ilo Nicaragua. Ke iaar dik, iaar kōm̧-
m̧ane aolep men ippān ļaddik eo jeiu. Kōm kar 

etetal laļļo̧k n̄an jikuuļ. Kōm kar etal n̄an mon wia 
ippān doon. Eaar wōr aolep ļam in m̧akūtkūt ko 
ilo meļaaj eo am. Kōm kar m̧ōņōņō.

Innām, ke eaar ruatimjuon aō iiō, juon men 
ekanooj in ekabūrom̧ōjm̧ōj eaar waļo̧k. Ļaddik eo jeiū 
eaar mej ilo juon m̧akūtkūt in laļ. Ilo jino in ekar jab 
m̧ool in ke eaar jako. Ikijon̄ ļōmņak bwe enaaj kar kōļaļ-
ļaļ ilo kōjām eo am. Emaron̄ kar jiron̄ kōm ekar pād ilo 
juon jikin ettoļo̧k. Ikijon̄ kalimjōk kōjām eo, kōņaan bwe 
en kar waļo̧k. Iaar lukkuun kōņaan bar lo e.

Emootļo̧k iien, eaar pidodoļo̧k. Ij būrom̧ōj wōt kōn 
ļaddik eo jeiū, bōtaab iaar maron̄ bar en̄jake m̧ōņōņō.

Iien ko, iaar jab juon uwaan Kabun̄ eo an Jisōs Kraist 
im Armej ro Rekwojarjar ilo Raan- ko Āliktata. Ak ke 
iaar rūttoļo̧k, iaar ekkatak kōn Kabun̄ in im kar pep-
taij. Juon raan iaar kwaļkoļ kōnno̧. Ekar iien Ijtō. Iaar 
kōļmeļo̧kjen kōn Jerkakpeje eo im kar ļōmņak kōn 
laddik eo jeiū.

Em̧ōkaj an juon en̄jake kar itok iooō. Iaar keememej-
ļo̧k ettōņak eo aō kōn ļaddik eo jeiū. Iaar kile ke eaar jap 
kōjak n̄an jidik! Eaar itok jān Jetōb Kwojarjar, n̄an kae-
nōm̧m̧an eō im tōl eō. Juon raan ļaddik eo jeiū enaaj luk-
kuun jerkakpeje. Innām inaaj lukkuun bar lo e juon alen.

Eļan̄n̄e juon eo ejito̧n bōro ippam̧ em̧ōj an mej, Em̧-
m̧an bwe jen oon̄ kake er im en̄jake būrom̧ōj. Kōnono 
ippān baam̧le eo am̧ ak juon eo erūtto n̄ekopojak. Jar 
n̄an Jemedwōj Ilan̄ kōn wāween am̧ en̄jake. E enaaj 
jipan̄ eok bar en̄jake aenom̧m̧an.

Jekdo̧o̧n ta, keememej bwe Jisōs Kraist ej iakwe eok. 
Ilo Ijtō jej keememej katok eo An n̄an kōj. Kōnke kōn E, 
jenaaj aolep jerkakpeje im jenaaj jokwe ippān baam̧le ko 
ad nan indeeo. ●

Inaaj Bar  
Lo E

Jān Reyna I. Aburto
Rikakpilōklōk eo  

Kein Karuo ilo Doulul  
eo Eutiej an Kōrā ro

Kaat in Kaenōm̧m̧an ko
M̧wijitiļo̧k kaat kein. Komaron̄ lim jimettan ak kojerbali n̄an kein kōkaļļe bok ko.  

Likūt er ilo ilo jeje ko rekwojarjar ko am̧ ak bar juon jikin n̄an kalimjoki n̄e kwoj būrom̧ōj, ajimakeke, ak leln̄on̄.

“I jāmin likūt kom̧ 
atajinemjen: I naaj 

iwōj n̄an kom̧.”
Jon 14:18

“Im Anij enaaj 
kōm̧ōrāik dānnin 
kōmjaalaļ otemjej 

jān mejeir.”
Revelasōn 21:4

“Kom̧in m̧ōņōņō, im 
jab mijak, bwe N̄a 

Irooj Ij pād ippemi, im 
naaj jutak ippemi.”

Katak im Bujen ko 68:6

Ij	iakwe	lo	tampeļ	eo.

Rebecca C., 9 an iiō, Aragua, Venezuela

Ruo	iiō	ko	remootļo̧k	juon	ļaddrik	kāāl	eaar	kobatok	ilo	kūlaaj	

eo	am	ilo	jikuuļ.	Eaar	jab	jouj	n̄an	ro	jet.	Aolep	raar	jino	dike	

im	jab	jouj	n̄an	e.	Āinwōt	eaar	kōm̧m̧an	an	būrom̧ōj,	kōn	

menin	iaar	jab	kōm̧m̧ane	ta	eo	ro	jet	raar	kōm̧m̧ane.	Jet	iaan	

ro	m̧ōtta	raar	loe	im	ļoor	waanjon̄ak	eo	aō.	Ij	tōmak	bwe	

eļan̄n̄e	ij	kōm̧m̧ane	ta	eo	Anij	ekōņaan	bwe	in	kōm̧m̧ane,	inaaj	

m̧ōņōņōļo̧k	im	ineem̧m̧anļo̧k.	Ij	tōmak	bwe	eļan̄n̄e	ewōr	aō	

peran	im	kwaļo̧k	aō	ļōm̧ņak,	inaaj	lo	ro	m̧ōtta	ro	renaaj	kōņaan	

n̄an	ilo	jekjek	eo	ij	pād	ie.

Vestina K., 11 an iiō, Vilnius, Lithuania

Em̧m̧an	ippā	ikkure	football	ippān	ajri	ro	redikļo̧k	im	katakin	

er	kōl	kāāl	ko.	Ej	juon	wāween	em̧m̧an	ippa	n̄an	jerbal.

Sasha K., 11 an iiō, Moscow, Russia

Kwaļōk im Kōmeļeļeiki

Juon	raan	ke	deļo̧n̄e	wa	

eo,	ekar	jab	maron̄	jo̧.	

Kōm̧	kar	lale	injin	eo,	ak	

ejjeļo̧k	men	ekar	waļo̧k.	

Ikar	en̄jake	bwe	ij	aikuj	

in	jar,	kōn	menin	ikar	jar.	

Jejjo	minit	tokālik,	wa	eo	

ekar	jo̧.	Ij	m̧ōņōņō	bwe	

Jemedwōj	Ilan̄	emaron̄	

aolep	iien	jipan̄	eō.

Brooklyn B., iiō 9, 
Quetzaltenango, 
Guatemala



Kōjerbal pija kein 
n̄an kanne jaat eo 
ilo peij J12–J13.



Allōn̄ in, Jero eo ewōr ie bwebwenato ko im m̧akūtkūt ko 
n̄an jipan̄ baam̧le eo am̧ kememe Ijtō. Kōmij kōjatdikdik bwe 
baam̧le eo am̧ enaaj mōņōņō in ļōmņak kōn Ijto aolepān allōn̄ eo!

•  “Mennin Letok eo an Anij Eļaptata” ( J2)—Juon ennaan kōn 
Ijtō jān Būreejtōn Russell M. Nelson

•  “Jisōs Ej Aō Rilo̧mo̧o̧r” ( J2)—Juon m̧akūtkūt in kōļar kōn 
Pinmuur im Jerkakpeje an Jisōs

•  “Bwebwenato eo an Ijtō” ( J4–J6)—Juon pija in bwebwenato 
ko ilo jeje ko rekwojarjar

•  “N̄e Inaaj Jepļaak n̄an Ippān” ( J7)—juon al kāāl eo eaiboojoj 
kōn ukweļo̧k

•  “En̄jake Kāāl” ( J18)—Juon bwebwenato kōn juon ļaddik jn 
Estonia eo eaar ekkatak kōn Jisōs.

•  “Inaaj Bar Lo E” ( J20)—Naan in kam̧ool eo an Sister Reyna I. 
Aburto kōn Jerkakpeje

Jouj im jeje tok im kwaļo̧k n̄an ko̧m wāween an baam̧le eo am̧ 
kojerbal bwebwenato im m̧akūtkūt kein.

Juon kojeraam̧m̧an lo Ijtō!
 Jera Eo

New Friend   
50 E. North Temple Street, 
Room 2393
 Salt Lake City, UT 84105 USA
 liahona@ ldschurch .org

Iakwe Ro Jinen im Jemen 
Rejitōnbōro,

K O  K O B B A N

J2 Jān Būreejitonji eo Kein Kajuon: Mennin Letok 
eo an Anij Eļap

J4 Bwebwenato ko jān Jeje Ko Rekwojarjar:  
Bwebwenato eo kōn Ijtō

J7 Al ko: N̄e Inaaj jepļaak n̄an Ippān

J8 M̧ool Em̧m̧an

J10 Rijilōk ro ipeļaakin Laļ in: Elder Bednar ej 
Loļo̧k India

J12 Rikanaan im Rijilōk ro Ad

J14 Kopā eo Ejako

J16 Iakwe jān Estonia!

J18 En̄jake Kāāl

J20 Inaaj Bar Lo E

J22 Kwaļo̧k im Kōmeļeļeiki

J23 Pija ko an Rikanaan ro im Rijilōk ro

ILO KŪLIN FRIEND EO
Pija jān Patricia Castaleo©

Pukōt Liaona eo eņojak ilowaan!


